Jesuspa willapanta San Mateo

willacushan

Tantiyacunanchipaj:

Mateo cay libruta isquirbiran. Paypa juc-
caj jutin caran Levi. Israel runa carpis, Roma
marcapaj jillayta shuntaj. Chaypita Israel-
masincuna chiquij. Chaypis purishinanpaj Jesus
acracuran. Jesusllawanna puriran. Cac¢han cashpan
jipataraj Jesuspa alli willapanta isquirbiran
Israel-masincunata tantiyachinanpaj. Mateupita
musyayta munar, liguinqui: San Mateo 9.9-13;
San Marcos 2.3-17; San Lucas 5.27-32.

Unaypita-pacha Israel runacuna fiacaychu juyar,
juc Washécujta shuyarpaycaran. Tayta Diosninchi
aunish caran Washécujta cachamunanpaj. Chaymi
Jesus Washécuj cashanta Mateo musyachicuran.

Mateo isquirbiran:

Jesuspa auquilluncunapita, yurishanpita: San
Mateo 1.1-2.23.

Jesus ushyacushanpita, Supay
maquichacuyta camashanpita: San Mateo
3.1-4.11.

Jesus willapécushanpita, Tayta Diosninchi ca-
macdchiyninpa imatapis rurashanpita: San
Mateo 4.12-18.35.

Judea quinranc¢huJesus willapacushanpita: San
Mateo 19.1-20.16.

Jerusalén marcapa aywar Jesus
willapécushanpita, Tayta  Diosninchi
camacachiyninpa imatapis rurashanpita:
San Mateo 20.17-21.11.

Jerusalén marcachu Jesus caycashanpita: San
Mateo 21.12-25.46. _
Jestusta wafiuchishanpita, cawarachimushan-

pita, purishijnincunawan tincushanpita, pay-
cunata cachacushanpita: San Mateo 26.1-
28.20.

Jesuspa unay auquilluncunapita musyachi-
cushan
San Lucas 3.23-38
1 Jesucristu caran mandaj Davidpa willcan,
Abrahampa willcan. Canan Jesuspa auquilluncu-
nata ricsicushun. Cay libruchu jutincuna isquir-
biraycan:
2 Abraham churiyécuran Isaacta.
Isaacna churiyédcuran Jacobta.
Jacobna churiyécuran Judata,
waquin wauguincunatapis.
3 Judéna churiyédcuran Faréstawan Zérata. Paycu-
napa maman caran Tamar.
Farésna churiyécuran Esronta.
Esronna churiydcuran Aramta.
4 Aramna churiydcuran Aminadabta.
Aminadabna churiyacuran Naasonta.
Naasonna churiydcuran Salmonta.
5 Salménna warmin Rahabcéhu churiydcuran

Boozta. ] .
Boozna warmin Rut¢hu churiyécuran Obedta.

Obedna churiyécuran Jeséta.

6 Jeséna churiydcuran mandaj Davidta.

Mandaj Davidna churiyécuran Salomonta.
Salomonpa maman caran Uriaspa warmin.

7Salomonna churiydcuran Roboamta.

Roboamna churiyécuran Abiasta.
Abiasna churiyécuran Asata.

8 Asana churiyécuran Josafatta.
Josafatna churiyécuran Joramta.
Joramna churiyécuran Ociasta.

9 Ociasna churiyicuran Yotamta.
Yotamna churiyécuran Ajazta.
Ajazna churiydcuran Ezequiasta.
10 Ezequiasna churiydcuran Manasésta.
Manasésna churiydcuran Amonta.
Amonna churiydcuran Josiasta.

11Josiasna churiydcuran Jeconiasta.
Jeconiaspa wauguincunapis caran.

Jeconias cawashan wichan Babilonia runacuna
Israel runacunata marcanman apacdriran. 12Chay
marcachu Jeconiaspa wamran Salatiel yuriran.

Salatielna churiyécuran Zorobabelta.
13 Zorobabelna churiyécuran Abiudta.
Abiudna churiyécuran Eliacimta.
Eliacimna churiyédcuran Azorta.

14 Azorna churiyécuran Sadocta.
Sadocna churiyacuran Aquimta.
Aquimna churiyécuran Eliudta.

15 Eliudna churiyécuran Eleazarta.
Eleazarna churiyécuran Matanta.
Matanna churiydacuran Jacobta.

16Jacobna churiydcuran Joséta.
Joséga Mariapa majan caran.

Mariapita Jesus yuriran.

Jesusta ricsinchi: «Tayta Diosninchi ca¢hamushan
Washécuj» nir.*

17 Abrahampita mandaj Davidcaman chunca

Chuscuwan (14) willcacaman runacuna miraran.
Mandaj Davidpita Israelcunata Babilonia mar-

caman apashancaman yapay C¢hunca C¢huscuwan
(14) willcacaman miraran. Chaypita Tayta Dios-
ninchi cachamushan Washéacuj yurishancaman ya-
pay Chunca ¢huscuwan (14) willcacaman miraran.

Jesus yurishan
San Lucas 2.1-7

18 Canan Jesucristupita tantiyacushun.
Mariawan José majachacédnanpaj parlanacush
caycaran. Ichanga manasi yataptillan Espiritu
Santu camacéchiptinmi, Maria jishyaj ricacuran.
19 Mana yataycaptin Maria jishyaj ricacuptin, José
jaguiricuyta munaran. Payga Tayta Diosninchita
sumaj manchapacuran. Chaymi runa washanta
rimananta mana munar, pacayllapa jaguiricuyta
munaran.

20 Jaguiriyta munaptin, suyfiuyllanchu Tayta
Diosninchi cachamushan anjil niran: «José, mandaj
Davidpa willcan canqui. Mariawan majachacayta
ama pingacuychu. Payga Espiritu Santu
camacadchiptin, jishyaj ricacusha. 2! Wamranpis
ullgu yuringa. Marca-masincunata jucha

* 1116 Washécuj ninanta griego rimaychu: «Cristu» nin. Hebreo
rimaychiina: «Mesias» nin. «Meslas» nirsi, «Cristu» nirsi, Tayta Dios-
ninchi cachamushan washdcujpaj tantiyachinanchi. Israel runa-
cuna shuyararan jdpa runacunapa maquinpita washénanta.

aparicuypita washanga. Chaymi: <Jesus> nir
jutinta ¢hurapanqui.»*

22 Llapanpis camacaran Tayta Diosninchipa
shimin Charcucinanpaj. Paypa willacujnin unayna
musyachicuran:

23 «Runa yaténi jipash jishyaj ricacunga.

Ullguta jishyacunga.
Jutintana ¢hurapanga: <(Emmanuel> nir.
«<Emmanuel> ninanga: Tayta Diosninchi

nuwanchiwan iwal juyan> ninan.»”*

24 José pufiushanpita ricchapacurir anjilpa
shiminta wiyacur, Mariawan majachacaran.
25 Wamran manaraj yurishancaman Mariata
mana yataparanchu. Wamran yuriptin: «Jesus»
nir jutichaparan.

2

Tantiyaj runacuna mallwa Jesusta alliman

Churashan ] ] ] '
1Judea quinran Belén marcachu Jesus yuriran.

Judea marcacuna mandaj Herodespa maquinchu
caycaran. Chay wichan inti jigamunanpita
Jerusalén marcacaman tantiyaj runacuna
Chayaran. Paycuna ima-imapaj istrilla cashantapis
sumaj tantiyaran. 2 Jerusalén marcachiina
tapucuran: «Israel runacunapa mandajnin,
¢mayChutaj yurisha? Marcépita-pacha musyachicuj
istrillata ricamushcd. Chaymi ricsichimashan
mallwata alliman ¢huraj shamushcéa» nir

1:21 Griego rimayc¢hu: «Jesis» ninanta: «Yeshulla» nin. «Yeshta»

niptin, tantiyan: «Tayta Diosninchi washan» nir. 1:23 Isaias
7.14.

3 «Israel runacunapa mandajnin, ¢maychiitaj
yurisha?» niptin, mandaj Herodespis, Jerusalén
marca runacunapis mancharicédcuran. 4 Chaymi
mandaj Herodes mayur cuiracunata, Moiséspa
shiminta yachajcunata jayachiran: «Tayta
Diosninchi cachamushan Washdcuj, ¢maychiitaj
yurinan casha?» nir. > Tapuptin, niran:
«Judd quinran Belén marcachishi. Chaychu
yurinanpdshi unay willacuj musyachicur
isquirbiran:

6 Juda quinran Belén runacuna, waquin marca
runacuna jatun-tucuptinsi, alli ricash can-
quipaj.

Marcayquichu juc mandaj yuringa.

Paypa maquinchu llapan Israel runa cawanga.

Uysha michij ricashan-jina llapanta ricanga> »
nir.*

7 Chaura yachajcunata pacayllapa jayarcachir,
mandaj Herodes tapuran: «;Imaypitanataj istrillata
ricashcanqui?» nir. 8 Imaypita ricarishantapis
willaycuptin, Belén marcaman cacharan: «Mallwa
ashij ma, ayway. Tarirga, nuwatapis willamanqui
mallwata alliman ¢huraj aywanépaj» nir.

9 Chaura chaynuy niptin, Belén marcapa
aywacuran. Maypa aywananpdpis ricarij istrilla
Naupaparan. Ichanga mallwa yurishan marca
ricdnanchu ichicuycuran. 10 Istrilla ichicuycuptin,
yachajcuna jatunpa cushicuran. 11 Wasiman
yaycur, Mariata mallwantinta tariran. Mallwanpa
Naupanman jungurpacuycur, alliman Cchuraran.
Jipinta pascarir, cuyachicuynin jurita, insinsuta,

* 2:6 Miqueas 5.2.

pirjiimita juycuran.” 12 Chaypita suyfiuynillanchu
Tayta Diosninchi willaran mandaj Herodesman
mana cutinanpaj. Suyfiuyninchu willaycuptin
jucldpa tumarcur, yac¢haj runacuna marcanman
cuticériran. Mandaj Herodesman mana
cutirannachu.

Egipto marcaman Mariawan José jishpicushan

13 Istrilla tantiyaj runacuna aywacuriptin,
suyfiuynillanchu Tayta Diosninchi cachamushan
anjil Joséta niran: «Jatariy =~ Warmiquitawan
mallwata Egipto marcaman jishpichicuy.
Willaptiraj, cutimunqui. Mandaj Herodes
wamrayquita wafiuchinanpaj ashinga» nir.

14 Chaynuy niptin, José jataricurcuran. Chay
chacaylla warmintawan mallwanta pushacurcur,
Egipto marcaman aywacuran. 15 Egipto mar-
callachu mandaj Herodes wafiushancaman tiyacu-
ran. Chaynuy ¢harcunanpaj unay willacujninwan
Tayta Diosninchi musyachicuran: «Egipto mar-
capita Wawata jayamushcé» nir.

16 Chaura istrilla tantiyajcuna mana chayaptin,
mandaj Herodes juyupa ullgucicuran: «Istrilla
tantiyajcuna llullapdmasha» nir. Chaymi
willashanta  tantiyacurir, Belén  marca
quinranchu iti wamracunata murucuncunawan
wahuchiran. Ishcay watayujpita uraman llapan
ullgu wamrata wafiuchiran. 17 Chaymi willacuj
Jeremiaspa shimin Charcucaran. Jeremiasga unayna

niran: .
18 «Ramd marcachu tiyaj runacuna ataran.

Atashanta llapan wiyaran.

* 211 Mandaj cashanta yarpar, ¢haninyyuj cuyachicuynincunata
jararan.

Raquelpa wawancunata waifluchishanpita
juyupa wagaran.

Wawancuna ushyacashanpita wagar
amachaptinsi, mana ¢hawaranchu.»™

Egipto marcapita Mariawan José cutishan

19 Mandaj Herodes wafiucuptinna Egipto
marcachu José caycaptillanraj, suyfiuynillan¢hu
Tayta Diosninchi cachamushan anjil niran: 20 «jJosé,
jatariy. Warmiquita mallwantinta pushacurcur,
Israel marcaman cuticariy. Wamrata wafiuchiyta
munajcuna waflucushana.»

21 Chaynuy niptin, José jataricurcuran.
Warminta mallwantinta pushacurcur, Israel
marcaman cuticuran. 22 Chay wichan Judea
quinranta mandaj Herodespa wamran Arquelao
mandaycaran. Chaymi Judea quinranman
Chayayta José mana munaranchu. Tayta
Diosninchipa anjilninpis suyfiuynillanchu willaran
Galilea quinranpana aywacunanpaj. 23 Willaptin,
Nazaret marcaman juyaj aywacuran. Llapanpis
camacaran willacujcunapa shimin ¢harcuc@nanpaj.
Willacujcuna unayna niran: «Washdcujta
ricsingapaj: <Nazaret runa> nir.»

3

Jesuspita Ushyachicuj Juan willacushan

San Marcos 1.1-8; San Lucas 3.1-9, 15-17; San
Juan 1.19-28

1 Chaypita unayllata Judea quinran chunyaj
pachachu Ushyachicuj Juan ricariran. 2 Llapanta
willapar niran:

* 2:18 Jeremias 31.15.



SAN MATEO 3:3 ix SAN MATEO 3:10

«Juchayquipita wanacdriy.
Tayta Diosninchi jananchichiinam.
Maquinc¢hiinam purichiméshun.»

3 Juan willacuran willacuj Isaiaspa shimin
Charcucénanpaj. Isaiasga unayna niran:
«Chunyaj¢hiimi juc runa jayacuypa willacuycan:
<Taytanchi shamunanpaj camaricuy.

Caminuta pichay.
Wicsu caminucunatapis allchay.» »*

4 Juanpa miidanan camillupa ajchanpita caran.
Sinturunninpis jarachapita caran. Chaynuypis
chunyajchu tarishan chucluscunallatawan munti
abijapa mishquillanta micuj. 3 Jerusalén mar-
capita, Judea marcacunapita, Jordan mayu rajra
quinranpita runacuna Juanpa shiminta wiyaj ay-
waran. 6 Jucha aparicushanta mana pacaptin,
Jordan mayuchu Juan ushyachiran.

7 Fariseu runacunapis, saduceu runacunapis
ushyacuyta munar Chayaran. Chaypis Juan niran:
«Supaypa wawancuna, ushyacurpis juchallachu
aruptiquiga, Tayta Diosninchi fiacachishunquipdmi.
Mana jishpinquipdchu. 8 Wanacushayqui
musyacdnanpaj Tayta Diosninchita manchapacur
allillata rurar caway. 9 Ama chapacunquichu:
«Abrahampa willcan caycanchi. Paypita
Tayta Diosninchi alli ricaycdmanchi>  nir.
Abrahampa willcan cananpédga Tayta Diosninchi
rumitapis ticrarachinman wiyacuj cananpaj.
10 Ushyacurpis juchapita mana wanacuptiqui,
Tayta Diosninchipis jargurishunquipaj. Yuratapis

* 3:3 Tsaias 40.3.

mana sumaj wayuptin, jichawan muturij-
muturijllana shuyaranchi. Muturir, ninaman
jaycurinchi. 11 Juchapita wanacushayqui
musyacdnanpaj yacullawan ushyachiycaj. Jucmi
ichanga Espiritu Santuwanpis, ninawanpis
ushyachishunquipaj. Payga munayniyujmi.
Chaymi llanguinta apashiyllatapis manchapacu.
12 Juchapita wanacujcunata alli fiawinwan Tayta
Diosninchi ricanga. Juchachu arujcunatam
ichanga mana upij ninaman jaycuringa. Sumaj
tantiyacadrinquiman. Riguta wapyarpis, punshanta
ruparachin. Muruntam ichanga wasinman
shuntan.»

Jesusta Juan ushyachishan
San Marcos 1.9-11; San Lucas 3.21-22

13 Chay wichan Jesus aywaran Galilea quinran-
pita Jordan mayuman Ushyachicuj Juan ushyachi-
nanpaj. 14 Ushyachiyta mana munar, Juan niran:
«Tayta Jesus, mana ushyachijmanchu. Manchédga
ushyachimanquiman.»

15 Jesusna niran: «Ushyachimay. Chayraj
Tayta Diosninchipa shungun munashanta
Charcushun.» Chaymi Jesusta Juan ushyachiran.
16 Ushyacuriycur yacupita Jesus llucshiriptin,
janaj pachapa puncun quichacdcamuran. Espiritu
Santuna paluma-jina Jesusman Chayaran. 17 Janaj
pachapitana nimuran: «Jeslusga cuyay Wawdami.
Shungiiman tincun.»

4

Jesusta Supay maquichacuyta camashan
San Marcos 1.12-13; San Lucas 4.1-13

1 Chaypita chunyaj pachaman Espiritu
Santu Jesusta aparan Supay maquichacuyta
camananpaj. 2 Jesusga ¢huscu ¢hunca (40) pagas,
Chuscu Chunca (40) junaj micuyta mana mallir,
yargaranna. 3 Chaypita juchacachicuj Supay
Chayarcur, niran: «Tayta Diosninchipa Wawan car;,
cay rumita tantaman mad, ticrarachiy.»

4Jesusna niran: «Tayta Diosninchipa shimin nin:
«Runa mana tantallawanchu cawan.

Manchiga Tayta  Diosninchipa  shiminta
wiyacurpis cawan. »*

5 Chaypita Jerusalén marcamanna Jesusta Supay
aparan. Tayta Diosninchipa wasinpa siswanman
i¢hichiran. Jinarcur niran: ¢ «Tayta Diosninchipa
Wawan car, pachaman ma, jigacurpuy. Tayta
Diosninchipa shimin nin:
<Anjilnincunata Tayta Diosninchi cachamunga

washéshunayquipaj.
Chaquiqui rumiman mana tacacunanpéipis
maquinwan charishunquipaj.» »*

7Jesusna niran: «Tayta Diosninchipa shimin nin:
<Tayta Diosninchita maquichacuyta ama caman-

quimanchu. »*

8 Chaypita jatunnin puntamanna Jesusta
Supay aparan. Jatun marcacunata ima-
aycancunatawanpis ricachiran. 9 Jinarcur niran:
«Naupdman jungurpaycur alliman ¢huramaptiqui,
llapan marcdcunata juycushayqui. Maquiquichu
purichinquipaj.» 10 Jesisna niran: «Washata
ayway, Supay. Tayta Diosninchipa shimin nin:

* 4:4 Deuteronomio 8.3. © 4:6 Salmo 91.11-12. 4:7
Deuteronomio 6.16.

<Tayta Diosnillanchita manchapacunquiman.

Paypa maquillan¢hu cawanquiman.» »*
1 Jarguriptin, supay aywacuran. Anjilcunana
Jesusman Chayarcur, pishishanta tarichiran.

Jests willapdcuyta jallaycushan
San Marcos 1.14-15; San Lucas 4.14-15
12 Ushyachicuj Juanta carsilé¢hu wichgachishanta
mayar, Galilea quinranmanna Jesus cuticuran.
13 Ichanga Nazaret wasinman mana ¢hayaranchu.
Manchéga Cafarnaun marcaman tiyaj

aywacuran.” Cafarnaun marca Galilea piisu
cantun¢hu caran. Chay quinranchu ZabulOnpa
yawar-masincuna, Neftalipa yawar-masincuna
tiyaran. 14 Cafarnaun marcachiina Jesus tiyaran
willacuj Isaiaspa shimin Charcucdnanpaj. Isaiasga
unayna niran:
15 «Galilea runacuna, sumaj wiyacunquiman.
Wiyacunquiman Zabulonpa yawar-masin
carpis,
Neftalipa yawar-masin carpis,
Jordan mayu Wa]tanchu tiyarpis,
Galilea quinran japa runacunapa marcanchu
tiyarpis.
16 Shunguyqui yanayash caycan juchachu
cawashayquipita.
Chaypis Washéacuj ¢hayamuptin, shunguyqui achi-
cyacdcunga.
Juchata aparicushayquipita wafhuy
janayquichu caycasha.

4:10 Deuteronomio 6.13. 4:13 Cafarnain marcata waquin
Biblia¢hu nin: «Capernaum.» Waquinchiina: «Cafarnaim» nin.

Chaypis achquipdshunayquipaj = Washdcuj
¢hayamushana.»

17 Isaiaspa shiminta ¢harcur Tayta Diosninchipa
shiminta willapécur, Jesus niran: «Juchayquipita
wanacdriy. Tayta Diosninchi shuyaraycémanchina.
Maquinchiina purichimé&shun.»

Purishinanpaj Chuscuj piscddu charijcunata Jesus
jayashan

San Marcos 1.16-20; San Lucas 5.1-11

18 Galilea piisu cantunpa aywaycashanchu Jesus
ricaran «Pedro» nishan Simonta, wauguin An-
drésta-ima. Piscddu charij car, ridinta yacuman
jitarcaycaran. 19 Jesusna niran: «Purishimay.
Piscaduta charishayqui-jina runacunata shuntan-
quipaj Tayta Diosninchipa maquin¢hu cawanan-
paj. Chaytaga quiquimi camacdchishaj.» 20 Chaura
ridinta jaguiriycur, Jesiswan aywacuran.

21 Washlénijta aywaycashanc¢hu Santiagutawan
Juanta  butillachu  ridinta  allcharcaycajta
tariran. Paycunapa taytan caran Zebedeo.
Ridinta allchaycajta Jesus jayaran. 22 Jayaptin
papéanin Zebedeuta biitichu jaguiycur, Jesuswan
aywacariran.

23 Galilea  quinran¢hu  marcan-marcan
Jesus puriran. Shuntacdna wasicunachupis
Tayta Diosninchipa alli willacuyninta
willapdcuran.  JishyacChucunatapis allchacéchiran.
Nanapaécujcunatapis allchacéchiran.

24 Jesus ima-imata rurashanta llapan Siria
runacunapis mayaran. Chaymi apamuran
nandchicujcunata, jishyachiicunata, supay

* 4:16 Isaias9.1-2.

pucllacushan runacunata, wafiupayyujcunata,
cumllucashcunata. Ima jishyawan jishyaptinsi,
llapallanta Jesus allchacéchiran. 25 Chaymi chay-
tucuypita Chayar, achcaj runa Jesusta jatirpararan.
Jatirpararan: Galilea runacunapis, Decapolis
runacunapis, Jerusalén runacunapis, Judea
runacunapis, Jordan mayu chimpanchu tiyaj
runacunapis.

)

Jesus willapdcushan
San Lucas 6.20-23
1 Chay-chicaj runata ricar pataman jigarcur,

Jesus jamacuycuran. Purishijnincuna jutupay-

cuptin, 2 tantiyachicur Jesus niran:

3 «Pishipacujcuna, cushicarinquiman. Llapan shun-
guyquiwan yupachicuptiqui, Tayta Dios-
ninchi yanapaycishunqui. Maquinchiimi
cawaycachishunqui.

4 Nacajcuna, cushicirinquiman. Llaquicur wagap-
tiquisi, Tayta Diosninchi yanapaycashunqui.
Shacyaycéchishunqui.

5 Chacraynaj, wasiynaj runacuna, cushicirinquiman.
Pampa runa captiquisi, Tayta Diosninchi
yanapaycashunqui. Maquiquimanmi cay
pachatapis Churanga.

6 Wafiuy-caway Tayta Diosninchipa shungun

munashannuy cawayta ashijcuna,
cushicdrinquiman. Tayta Diosninchi
yanapaycashunqui. Shunguyqui

munashantapis tarichishunqui.

7 Llaquipécujcuna, cushicédrinquiman. Tayta Dios-
ninchi yanapaycadshunqui. Sumaj llaqui-

paycéashunquim.

8 Shungunchu juchata mana pacajcuna,
cushicdrinquiman. Tayta Diosninchi
yanapaycashunqui. Quiquinwanmi
tincunquipaj.

9 Pi-maytapis amachajcuna, cushicdrinquiman.
Tayta Diosninchi yanapaycdshunqui. Payga
wamrachacushunquim.

10 Tayta Diosninchipa shungun munashanta
rurajcuna, cushicirinquiman. Runacuna

Nacachishuptiquisi, Tayta Diosninchi
yanapaycashunqui. Maquinc¢hiimi
puriycéchishunqui.

11 «Wiyacamashayqui-janan  ashllishuptiquisi,
chiquir ushyashuptiquisi, imapita tumpashup-
tiquisi, cushicérinquiman. 12 Nacachishushayqui-
jina chiqui runacuna Tayta Diosninchipa unay-
unay willacujnincunatapis fiacachir ushyaran.
Janaj pachachumi ichanga Tayta Diosninchi
alli cawayta shuyaraycéchishunqui. Chaymi
sumaj cushicdrinquiman.  Shunguyquicunapis
achicyacarinman.

Cachiwan, achquiwan tincuchiypa willapdcushan
San Marcos 9.50; San Lucas 14.34-35

13 Jamcuna cachi-jina carcaycanqui. Cachipa

puchguynin illariptin, ;yapay puchguyninman cu-

tichinquimanchuraj? Mana. Puchguynin illar-
iptin, wicaparin. Runacuna lluchcar ushyan.

14 «Tayta Diosninchipa shiminta wiya-

cushayquipita achquita alli ricashan-jina

jamcunatapis llapan runa alli ricashunquiman.
Juc patachu marca captinshi, llapan runa rican.
15 Achquita ratarcachir, pipis manash manca
rurinman C¢huranmanchu.  Manchédga wasichu
llapanta achicydnanpaj patacmanshi churan.
16 Achqui allipaj cashan-jina jamcunapis alli
shungu canquiman. Alli shungu cashayquita
ricar, janaj pachachu tiyaj Tayta Diosninchitapis
llapan runa alliman c¢huranga.

Moiséspa shiminpita Jesus willapdcushan

17 «Sumaj tantiyacunquiman. Mana Moiséspa
shiminta, unay willacujcunapa shiminta
ushyacdchijchu shamushcd; manchédga llapanta
alliman camacéachijmi. 18 Cay pachawan janaj
pacha mana ushyacaptillan, Moiséspa shimin
Charcucanga Tayta Diosninchipa shimin cashpan.
Mana ichicllapis jungacangachu. 19 Chaymi pipis
Tayta Diosninchipa shiminta llapanta cCharcurpis
juc-ishcayllatasi pantaptin, Tayta Diosninchipis
mana ricaj-tucungachu. Juc-ishcayllata
mana leacunanpa] shlmlya]cunatapls Tayta
Diosninchi mana ricaj-tucungachu.  Shiminta
wiyacujcunatawan sumaj yachachicujcunatam
ichanga alli ricar, maquinchu cawachinga.

20 Fariseucunapis, Moiséspa shiminta
yachajcunapis janan-janallan Tayta Diosninchipa
shiminta wiyacun. Tayta Diosninchipa

Naupanman  Chayanayquipdmi ichanga llapan
shunguyquiwanraj wiyacunquiman.

Chiquinacuypita willapashan
San Lucas 12.57-59

21 «Md, wiyamay. Unay auquillunchicunata
Moisés niran: «Ama  wahuchicunquichu.
Wafiuchicujpa  juchan  jurgapash canga.™
22 Canan nuwana willashayqui. Shungullanc¢hu
warmijcunapa, ullgujcunapa  juchantapis
Tayta Diosninchi jurgapanga.  Runa-masinta
ashllicujcunata mayur Israel runacunapa
Naupanman Chayachinga. Pipis runa-masinta
ashllir: Upa. Tacra> nir pampaman Churaptin,
chacaj pachaman c¢hayanga. Ninachu Tayta
Diosninchi facachinga.  23-24 Chaymi: <Tayta
Diosninchita cuyachicuynita jarashaj> nir
runa-masiquiwan jagaydachinacush caycar, ama
Churanquirdchu. Mancha juclla ushyacéchinquiman.
Jinarcurraj cuyachicuyniquita Tayta Diosninchita
jaranquiman.

25 «Pipis dimandashuptiqui jatunman mana
Chayallar, juclla ushyacdchinquiman. Manchéaga
juiswan charichishunquipaj. Juisga murucucu-
nawan carsilman apachishunquipaj. 26 Carsilpita
llap-llapanta pdgarraj llucshimunquipaj. Chayta
sumaj tantiyacunquiman.

Jananpachicuypita willapashan

27 «Moiséspa shiminta musyanqui. Shiminc¢hu
nin: Majayquita ama jananpachinquichu.™
28 Canan nuwana willashayqui. Pipis juc
warmiwan cacuyta yarpar, mayna shungullanchu
juchata aparicusha. Majanta jananpachishana.
29 Chaymi flawiqui juchata aparicachishuptiqui

* 5:21 Exodo 20.13; Deuteronomio 5.17. * 5:27 Exodo 20.14;
Deuteronomio 5.18.

ujtirir wicapariptiqui, alli canman.”  Nawiyuyj
caycar chacaj pachaman aywanayquipita
Nawiquita ~ wicapariptiqui, alli  canman.
Manchiga chacaj pachaéhu flacanquipaj.”™
30 Maquiquipis juchata aparicachishuptiqui
muturir wicapariptiqui, alli canman. Maquiyuj
caycar facayman aywanayquipita maquiquita
muturir wicapariptiqui, alli canman. Manchéga
chacaj pachachu fiacanquipaj.

Raquicaypita willapashan

San Mateo 19.9; San Marcos 10.11-12; San Lu-
cas 16.18 o
31 «Moiséspa  shiminta  yachacushcanqui.

Shimin¢hu nin: «Pipis warminta jaguirir,
actaman jamachinman,™ 32 Canan nuwana
willashayqui. Juc runa majanta jaguiriycur
jucwan jananpachiptillanraj,  jaguirinman.
Manchdga mana camacanchu. Jaguirirga, jucha
aparicuyman warminta Chayachin. Juc runatana
Chasquir, juchaman cChayan. Runan jaguirish
warmiwan majachacaj runapis juchata aparicun.

Ishcay-quimsata rimashanpita willapashan

33 «Unay auquillunchicunata Moisés niran:
«Ama llullacunquichu.  Manchéga shimiquita
Charcunquiman. Tayta Diosninchipa faupanchu
aunishcanqui.» 34 Canan nuwana willashayqui.
Imatapis aunir, janaj pachaman ama
ricarinquichu. Janaj pachaga Tayta Diosninchipa

* 5:29 Israelcuna yarpaj diricha maquin, diricha fiawin baélij
cashanta. ** 5129 Chacaj pachata griego rimayc¢hu nin:

*
«Gehenna.,» Waquin Biblia castillinu¢hu nin: «infierno.» 5:31
Deuteronomio 24.1-4.

wasin. 35 Chacrayquitapis ama auninquichu.

Chacracunapis Tayta Diosninchipa maquinchiimi.
Jerusalén marcamanpis ama ricarinquichu.
Jerusalén marcapis munayniyuj Tayta
Diosninchipa maquin¢himi. Paypa marcanmi.
36 (Mana Charcupti, wafiurachimanqui> ama
ninquichu. Cawayniquipis Tayta Diosninchipa
maquinchiimi. Ajchayqui yana cananpdpis, yuraj
cananpdpis quiquin camasha. Jucnayllatasi
rucayta mana junquimanchu. 37 Rimacuyniquiga
juc shimilla cachun. Aunir, ama cutiricunquichu.
«<Mana> aunirpis, ama auninquinachu. Ishcay-
quimsata rimar, supay yarpashanta rimaycanqui.

Chiquicujpita willapashan
San Lucas 6.29-30
38 «Moiséspa shiminta musyanqui. Shimin¢hu

nin: «Maganacur, iwal cutichinacunqui.
Nawiyqui¢hu Chayachishuptiqui, NawillanChu
cutichinqui. Quiruyquichu cChayachishuptiqui,
quirullan¢hu cutichinqui.»™ Canan nuwana
willashayqui. 39 Pipis magashuptiqui,
ayninta ama cutichinquichu. Juc-caj
jajllayquichu  lajyashuptiqui, juc-cajlatana

camapunqui. 40 Camsayquita ji¢hushunayqui-
cashan dimandashuptiqui, = punchuyquitapis
jaguipaycunquiman. 41 Juc murucu juc
liwacaman jipinta apachishuptiqui, ishcay
liwacaman apaparcunquiman. 42 Mafiacushuptiqui,
tarichinquiman. <«Challimay> nishuptiqui, ama
upa-tucunquimanchu.

* 5:38 Exodo 21.24; Levitico 24.20; Deuteronomio 19.21.

Chiquicujcunata alli ricananpaj willapashan

San Lucas 6.27-28, 32-36

43 «Mois€spa shiminta musyanqui. Shimin¢hu
nin: «YaChdnacushayquita  alli  ricanqui.
Juyucunatam ichanga chiquinqui,™ 44 Canan
nuwana willashayqui. Pipis chiquishuptiqui,
llaquipanquiman. Juyu hawinpa ricashuptiquisi,
alli fawiquipa ricanqui. Paycunapaj Tayta
Diosninchita mafacunqui alli cawayta
tarichinanpaj. 45 Chayrami Tayta Diosninchipa

wawan cashayqui musyacanga. Payga
alli  runacunapépis, juyu  runacunapaépis
intita achicyachimun. Chaynuypis shiminta

wiyacujcunapdpis, mana Wwiyacujcunapapis
tamyachimun.

46 «YaChdnacushallayquiwan llaquipénacur,
irasunpachuraj llaquipayta yachanqui? Mana.
Aynillanta cutiycachinqui. Chiqui runacu-
napis yachinacushallanwan alli ricanacun.™
47 Ricsinacushallayquiwan wamayaénacur,
¢allitachuraj ruraycanqui? Mana. Aynillanta
cutiycachinqui. Tayta Diosninchita mana
manchapacujcunapis ricsinacushallanwan
wamayanacun. 48 Chaymi Tayta Diosninchi
llaquipécuj cashan-jina, allillata ruraj cashan-
jina, jamcunapis llapan runa-masiquita
llaquipanquiman. Alli ricanquiman.

6

Pishipacujcunata tarichiypita willapashan

* *
5:43 Levitico 19.18. 5:46 «Chiqui runa» niptin, waquin
Biblia¢hu nin: «publicano, cobrador de impuestos.»

1 «Runa ricanallanpaj ama alli-tucuychu.
Runa ricanallanpaj ruraptiqui, janaj pachachu
tiyaj Tayta Diosninchi mana imatapis
tarichishunquipéchu. 2 Chaymi pishipacujta
jarar, willacurdcur ama purinquichu. Janan
shungu runacunalla céllicunachiipis, shuntacéina
wasicunachipis willacurdcur purin. Chay-niraj
cashanpita runa-masin alli ricaptin, ashishanta
mayna tarisha. Chaymi Tayta Diosninchi
imatapis mana tarichinganachu. Chayta sumaj
tantiyacunquiman. 3 Chaura wacchata jarar,
pitapis ama musyachinquichu. 4 Llaquipacuj
cashayquita mana willacuptiquiraj Tayta
Diosninchi shunguyquita musyapar, imatapis
tarichishunquipaj.

Tayta Diosninchita mafiacuypita tantiyachishan

San Lucas 11.2—4

> «Tayta Diosninchita mafiacur, janan shungu
runacuna-jina ama ruranquichu. Paycunaga
runa ricanallanpaj shuntacédna wasicunachupis,
céllicunachuipis iChicaycdrir Tayta Diosninchita
mafiacun. Chay-niraj cashanpita runa-masin alli
ricaptin, ashishanta mayna tarisha. ChaymiTayta
Diosninchi imatapis mana tarichinganachu.
Chayta sumaj tantiyacunquiman. 6 Tayta
Diosninchita mafacushayquita shungullayqui
musyaranman. Wasi puncuyquita wichgacurcur,
mafiacunqui. Pacayllapa mafiacushayquita ricar,
Tayta Diosninchi imatapis tarichishunquipa;.

7 «Juc rimashallayquita cutiparir-cutiparir
Tayta Diosninchita ama mafiacunquichu.  Jdpa
runacuna Tayta Diosninchi pi cashantapis

mana musyar, yarpan: <Cutiparir-cutiparir

mafacuptirdshi, Tayta Diosninchi wiyamanga>

nir. 8 Chay-niraj runacuna yarpashanta

ama jatinquichu. Ima-imata mafiacunanchipaj

cashantapis mayna Tayta Diosninchi musyaycan.

Shiminchi mana pashtapacuptillanraj,

musyaycanna. 9 Chaymi Tayta Diosninchita

mafacur ninqui:

«Papdninchi,

Janaj pachachu tiyajmi canqui.

Llapanpis manchapacuyculldshunqui.

10 Maquiqui¢hu cawaycachillamay.

Janaj pachachu wiyacushushayqui-jina

cay pachachtpis llapanmi wiyayculldshunqui.

11 Waran-waran cawandpdpis tariycachillimay,
ari.

12Juchécunatapis ama yarparaynachu.

Manchéga chiquimajcunata alli ricashd-jina alli
ricaycalldmay.

I3 Juchaman ¢hayanétapis ama camacaycachillay-
chu.

Manchéga Supaypa maquinpita washaycalldmay.»

14 «<Runa-masiquiwan imatapis alli shimillayquipa

ushyacachiptiqui, Tayta Diosninchipis llapan

juchayquita junganga. 15 Quiquiqui-pura mana

ushyacdchiptiquim ichanga, Tayta Diosninchipis

juchayquita mana jungangachu.

Aylinupita tantiyachishan

16 «Ayiinar, llaquish-niraj ama canquichu.
Janan shungu runacuna-jina ama canquichu.
Paycunaga aylnashanta runacuna musyananpaj
llaquish-tucur purin.  Chay-niraj cashanpita

runa-masin alli ricaycaptin, ashishanta mayna
tarisha. Chaymi Tayta Diosninchipita mana
imatapis Chasquinganachu. Chayta sumaj
tantiyacunquiman. 17 Jamcunam ichanga
ayunar, umayquita pajpacurir Hhajchacunqui.
Jajllayquitapis mayllacunqui. 18 Chaura
ayunashayquita pipis mana tantiyangachu. Tayta
Diosninchim ichanga pacayllapa mafiacushayquita
ricar, imatapis tarichishunquipaj. Payga llapan
runapa shungunta musyapan.

Ricashanchiman mana yupachicunanpaj

San Lucas 12.33-34

19 «Cay pachallachu ricuyaytapis, ima-aycatapis
ama ashinquichu. Cayc¢hiiga imanchicuna mu-
pallin. Puyun. Suwapis apacun. 20 Chaymi cay
pachachu imatapis ama ¢huracunquichu. Manchéga
janaj pachaman c¢huracunqui. Runa-masiquita
llaquipar yanapashayquita Tayta Diosninchi ri-
canga. Ricaptinga, mana mupallinchu. Mana
puyunchu. Suwapis mana apanchu. 21 Sumaj
tantiyacunquiman. Runaga shungun imata mu-
nashallanta yarparacun.

22 «Achquiga shimiwan tincun.  Nawinchiwan
llapantapis ricanchi. Nawinchi achquita ricaptin,
shungunchipis achicyacdcun. Shunguyquiman
shimi c¢hayaptin, Tayta Diosninchipa shungun
munashanta tantiyacunquipaj. Shunguyquiman
mana Chayaptinmi ichanga, jucha aruyllachu
cawanquipaj. 23 Nawinchi chacash captin,
rama-ramalla ricashanchi-jina juyu shungu
cashanchipis ricacan Tayta Diosninchipa
shungun munashanta mana ruraptinchi.

Nawinchi japra captin, allita, mana allitapis mana
tantiyacushunpéchu.

24 Juc runa ishcaj patrunpa maquin¢hu mana
cawanmanchu. Ishcanwan shungun mana tin-
cunmanchu. Ishcajpa maquinc¢hu cawar, juc-
cajpita carupayllapa purir, juc-cajllamanna jil-
licurcunga. Juc-cajta pampaman Churar, juc-
cajllatana alli fiawinwan ricanga. Jamcunapis
jillayllaman yarparar, Tayta Diosninchita jun-
gaycarinquipaj.

25 «Canan sumaj willapashayqui. Ama
llaquicunquichu: «¢Imawanraj  cawashaj?
¢Imataraj micushaj? ¢Imataraj ushtucushaj?»
nir. Cawaycar pachayquipaj pishiptinpis,

janayquipaj pishiptinpis, ama llaquicunquichu.
26 Pichuysacunata mé, ricacushun. Paycuna
mana murupacunchu. Mana pallapacunchu.

Murutapis mana C¢huracunchu. Imatapis
mana ruracuycaptinsi, Tayta Diosninchi
micunanta camapan. Pichuysacunata

camapaycarga, ¢pishichishunquimanchuraj? Mana.
Tarichishunquipémi.

27 «May-jina llaquicurpis wafiuy ¢hayamuptin,
mana jishpinquipdchu: <«Cawapdrishdrajp nir.
28 Miuidanayquipaj ama yarpachacunquichu. Way-
tacunata ma, ricacushun. Waytacunaga mana
arucuycarsi, mana puchcacuycarsi cuyayllapaj
waytan. 29 Wayta cuyayllapaj cashanman unay
mandaj Salomonpis mana tincuranchu achic-
achicyaycaj miidanash caycarsi. 30 Waytacuna
juc-ishcay junajllapami. Juc junaj cuyayllapaj
waytan. Waranninna capllupana chaquicécun.

Nircur tullpallachu wushyacécun. Chaypis
Tayta Diosninchi cuyayllapaj waytachin.
Chaynuy caycaptin, ¢jamcunata Tayta Diosninchi
pishichishunquimanchuraj? Mana. Chaymi sumaj
yupachicdrinquiman. 31 Ama llaquicunquichu:
«¢Imataraj micushaj? ¢;Imataraj upushaj? ¢;Imataraj
ushtucushaj? nir. 32 Tayta Diosninchiman mana
yupachicujcunallam chaycunapaj llaquicun.
Jamcunam ichanga Tayta Diosninchiman
yupachicunqui. Payga imalla pishishushayquitapis
mayna musyaycan. 33 Chaymi maquillanc¢hu
cawanquiman. Shungun munashallanta rurar
cawanquiman. Maquinchu purichishushpayqui
pishijcunatapis tarichishunquipaj 34 Chaymi:

«Wara-warantin, ¢/imanuyraj cawashaj?» nir
ama llaquicunquichu. Wara-warantinpis
cawashayquinuylla cawanquipaj.»

Jamurpaypita tantiyachicushan

San Lucas 6.37-38, 4142

1 «Runa-masiquita pampaman mana Churaptiqui,
Tayta Diosninchipis pampaman mana
Churashunquipdchu. 2 Runa-masiquita pampaman
Churashayquiman-tupu Tayta Diosninchipis
pampaman cChurashunquipaj. Runa-masiquita
juyu fawiquiwan ricashayquiman-tupu Tayta
Diosninchipis juyu fawinwan ricashunquipaj.
3 M4, tincuchiypa tantiyacushun. Quiquiquipa
fNawiquic¢hu cullu jatiraycaptin, ¢jucpa fawinpita
pujrita  jurgapunquimanchuraj? Mana.
4 Quiquiquipa fawiqui¢hu cullu caycaptin,

¢imanuyparaj runa-masiquita ninquiman:
Nawiquipita pujrita jurgapushayqui>? > Chaynuy
nir, juchaynaj-tucurcaycanqui. Naw1qu1p1taraJ
culluta jurgunquiman runa-masiquipa
Nawinpita pujrita jurgapunayquipaj. Chay-
jina juchachu cawaycarga, jucpa juchanta ama
jurgapanquichu.

6 «Tayta Diosninchipa shiminta mana wiyacu-
jcunata ama willapanquimanchu. Quishatapis
allguta mana jaranchichu. Jaraptinchi, cani-
ramashuwan. Achic-achicyaycaj rumipita pifiitapis
cuchicunata mana wallgapanchichu. Wallga-
paptinchi, achicyaycaj rumi pifiitapis lluchcar ush-
yarinman. Chay-jina mana wiyacujcunapis Tayta
Diosninchipa shiminta pampaman churanga. Al-
lita willapaptiqui, ticrapushunquiman.

Mana yamacdallar mafiacunanpaj cashan

San Lucas 11.9-13; 6.31

7 «Mafiacuptiqui, Tayta Diosninchi jushunquipaj.
Ashiptiqui, tarichishunquipaj. Jayacuptiqui,
puncuta quichapushunquipaj. 8 Mafiacujcunaga
Chasquinmi.  Ashijcunaga tarinmi. Jayacujcu-
nataga puncuta quic¢hapunmi. 9 M4, tapushayqui.
Wawayquicuna tantata mafiacushuptiqui,
irumitachuraj aptaparcunquiman? 10 Piscdduta
mafiacushuptiqui, ¢wafluchicuj  curutachuraj
aptaparcunquiman? 11" Jamcuna jucha-
sapa carcaycarsi, wamrayquicunata allita
jaranqui. Tayta Diosninchipis llaquipdcujmi.
Mafiacuptiquiga, quiquinmi janaj pachachu
caycashpan alli-allillata tarichishunquipaj.

12 «Alli ricashunayquita munashayqui-jina
runa-masiquitapis alli ricanquiman. Alli
ricanacunanchipdmi Moiséspa shiminpis, unay
willacujcunapa shiminpis willapdmanchi.

Quichqui puncuwan tincuchishan

San Lucas 13.24

13-14 «Qui¢hqui puncupa yaycuy sasa cashan-
jina Tayta Diosninchipa maquinchu puriyga sasa.
Paypa shungun munashannuy cawar, flacanquipaj.
Chaymi wallcajlla quichqui puncupa yaycun.
Paycunalla imaycamanpis Tayta Diosninchipa
maquin¢hu cawanga. Jatun puncupa yaycuyga
mana sasachu. Ichanga ushyacayman c¢hayan.
Chaypis achcaj runa jatun puncupa yaycushan-
jina  quiquinpa shungun munashallanta
rurar cawan. Chaymi ushyacayman mana
Chayanayquipaj quichqui puncupa yaycuy.

Wayuyninpita ricsichicushan

San Lucas 6.43—44

15 «pPipis pantachishurunquiman: <Tayta Dios-
ninchipa shiminta willapdcuycd nir. Paycu-
naga micucuj liyun-jina caycarsi, shuti uysha-
jina ¢hayapushunquipaj: <Tayta Diosninchipa shun-
gun munashallanta rurashun> nillar. 16 Ichanga
ruracuyninpa, cawacuyninpa ricsican. ¢Mishqui
uUbasta wangurpitachuraj pallanchi? ¢Durashnu-
tapis wirca-cashapitachuraj pallanchi? 17 Riita
yura mishquijta wayun. Casha jacChapis asga-
jta wayun. 18 Riita ylira asgajta mana wayun-
manchu. Casha jac¢hapis mishquijta mana wayun-
manchu. 19 Cashayuj jachata cuchurin. Ni-
naman jaycurin. 20 Casha jachacunata wayuyn-

inpa ricsishayqui-jina pantachicujcunatapis ru-
racuyninpa, cawacuyninpa ricsinquipaj.

Tayta Diosninchipa Tfiaupanman Chayananpita
willapashan

San Lucas 13.25-27

21 « «(Taytallau Tayta> nimaj runacuna mana
llapanchu Tayta Diosninchipa fiaupanman ¢hayanga
imaycamanpis maquin¢hu cawananpaj. Papénipa
maquin¢hu shungun munashanta rurajcunalla
cawanga. 22 Cay pacha ushyacaptin, llapan
runapa juchanta jurgapashd junaj achcajmi
nimanga: <Taytallau Tayta, nimashayquinuylla
shimiquita willapécushcd. Yac¢hachimashayquinuylla
supaycunata jargur, pucllacushancunata
allchacéchishca. Camacéchishayquinuylla runa

mana rurashancunata rurashcd. 23 Nuwam
ichanga nishaj:  Juchachu arujcuna, ¢piraj

cacullanquipis? Ricaytapis mana munallajchu.
Washata ayway.»

Wasi rurajcunawan tincuchishan

San Marcos 1.22; San Lucas 6.47-49

24 «Shimita wiyacujcunata alli wasita rurajwan
tincuchi. Wasita alli rurar, rumiwan simintuta
jallarachin. 25 Rumi jananc¢hu wasi tapyarar,
mana juchunchu. Chigaypa tamyar llujlla
Chayaptinsi,  mayu  Chayaptinsi,  chicchinpa
pUcaptinsi, wasi mana juchunchu. Llapantapis
i¢hipun rumiwan simintuta jallarish captin.
26 Shimita mana wiyacujcunatam ichanga upa
rinri runawan tincuchi. Upa runaga fushya
allpallaman wasinta jatarachin. 27 Chaymi
tamyar llujlla C¢hayaptin, mayu cChayaptin,

chicchinpa plcaptin, wasin juchucdcun. Llapallan
ushyacéacun.»

28 Rimayta ushyarcuptin, llapan runa
cushicuran: 29 «Moiséspa shiminta yachajcuna
willapdcushanta mana tantiyanchichu.  Jesus
willapdcushanmi ichanga shungunchiman sumaj
Chayan» nir.

8

Jarachu jishyaj runata Jesus allchacdchishan
San Marcos 1.40-45; San Lucas 5.12-16

1 Sumaj willapdcurir puntapita yarpuptin,
achcaj runa Jesuspa jipanpa aywaran. 2 Jarachu
jishyaj runapis Jesusta taripar faupanman
jungurpacuycur, niran: «Llaquipdmashpayqui
allchacaycachillamay. Tayta Diosninchipa ricay
HawinChuipis alli cayta muna.»

3 Jesusna llaquipashpan maquinwan yataycur,
niran: «Llaquipajmi. Allchacayna.» Niptin, jarachu
jishya illaricacuran. Allchacécuran. 4Jinarcur Jesus
niran: «Ama pitapis willapanquichu. Manchéga
clraman ayway. Moiséspa shiminta charcur
cuyachicuyniquitapis Tayta Diosninchita jaray.
Chayraj llapanpa ricay fiawin¢hu alli canquipaj.»

Capitanpa uywayninta Jesus allchacdichishan
San Lucas 7.1-10; San Juan 4.43-54

5 Cafarnaun marcaman Jesus Chayaycaptin,
Roma murucucunapa capitannin c¢hayapuran.

Chayarcur mafiacuran: 6 «Tayta, uywayni jishyaycan.
Chaquinta, maquinta mana cuyuchinchu. Juyupa
nandchicun» nir.

7 JesGsna niran: «Wasiquiman aywashun.
Allchacéchishaj.»
8 Capitanmi ichanga niran: «Waslman

Chayanayqui mana camacanchu. Roma runa
capti, Israel-masiquicuna ricamaytapis mana
munanchu. Chaypis aunimaptiqui, uywayni

allchacdcunga. Mana aywanayquirdchu.
9 Nuwapis jucpa maquinc¢hu juyd. Quiquipis
maqui¢chu murucucunata purichi. Chaymi:

«Shamuy> nipti, shamun. <Ayway> nipti, aywan.
Wasic¢htpis llapan mincayni shimita wiyacun» nir.

10" Capitanpa shiminta wiyar, Jesus jatunpa
cushicuran. Jatirpaj runacunata niran: «épa
runa caycarsi, llapan shungunwan cay runa
manchapacaman; Israel-masinchicunamichanga
janan shungulla. 11 Sumaj tantiyacunquiman.
Tayta Diosninchipa maquin¢hu cawajcuna chay-
tucuy marcapita jutucangapaj. Auquillunchi
Abrahamwan, Isaacwan, Jacobwan, llapanmi
Tayta Diosninchipa faupallanchu micupacunga-
paj. 12 Israel-masinchicunam ichanga: <Tayta
Diosninchipa wawanmi cd& nirpis, mana
jutucangachu. Paycunata chacaj pachaman
Tayta Diosninchi jargungapaj. Chaychiiraj
llaquicunga.  Atar waganga. Juyupa facar
quiruntapis u¢hunga.»

B3Jinarcur capitanta Jesus niran: «Wasiquimanna
cuticuy. Yupachicamashayquiman-tupu
camacanga.» Nishan urash capitanpa uywaynin
allchacécuran.

Simonpa suydanta Jests allchacdchishan
San Marcos 1.29-31; San Lucas 4.38-39

14 Chaypita Pedrupa wasinman Jesus aywaran.
Pedrupa suydan wayllaywan jishyaycaran.
15 Maquinpita Jesus yataycuptinmi ichanga,
wayllay cachariycuran. Chaura jatarcur,
yanucuriycuran jarananpaj.

16 Chacanaycaptinna, Jesusman jishyachucunata
apamuran: «Diyawarda ushyashanam» nir. Supay
pucllacushan jishyachucunatapis  Chayachiran.
Jestusmiichanga juc shimi rimarillar, supaycunata
jarguriran. JishyacChucunatapis llapallanta
allchacdchiran. 17 Chaynuymi unay willacuj
Isaiaspa shimin Charcucaran. Isaiasga unayna niran:
«Quiquinmi jishyanchicunata jurgusha.

Nanayninchicunatapis apasha.»™

Jesuiswan puriyta munajcuna
San Lucas 9.57-62 ) )
18 Juc cuti achcaj runata ricar, purishijnincunata

Jesus niran: «Yacu pusuta chimpashun.»
19 Chaynuy niptin, Moiséspa shiminta yachaj runa
niran: «Tayta, aywashayquipa aywayta muna.
Maypapis purimushun.»

20 Jesusna niran: «Atujcunapis machayninchu
tiyan. Pichuysacunapis jishuyuj. Nuwapam
ichanga Tayta Diosninchipa cachan captisi,
mayman Chayandpépis wasi mana canchu.»

21 Chaypita juc purishijninna Jesusta niran:
«Tayta, papdnitaraj ricashaj. Wafiucuptin
pampaycurraj, purishishayqui» nir.

22 JesUsna niran: «Papdniqui chapata ama
rurashunquimanchu. Juclla purishimay. Wafiushta
wafhush-masincuna pampachun.»

* 8:17 Isaias 53.4.

Wayranpawan tamyata Jests chawachishan
San Marcos 4.35-41; San Lucas 8.22-25
23 Chaypita purishijnincunawan-ima Jesus biitiman

jigaran. 24 Biltiwan aywaycashanc¢hu Jesus
pufiucacuran. Pufiucdcushancaman shucucuy
wayra ricacamuran. Yacu biichiypa-biichir,
biitiman yaycuycaran. 25 Purishijnincunana Jesusta
ricchachiran: «Washdmay. = Washéamay, Tayta.
Challpucaycanchina» nir.

26 Jesusna niran: «¢lmanirtaj mancharinqui?
¢Janan shungullachu Tayta Diosninchiman yu-
pachicunqui?» Jatarcurna, yacutawan wayrata
Jesus pifiacuran.  Pifiacuptin, shucucuy wayra
Chawacdcuran. Yacupis pufiucdcuran.

27 Chaura purishijnincuna mancharicédcur,
quiquin-pura ninacdriran: «/Piraj cay runa?
Piflacuriptin, shucucuy wayra ¢hawacdcun. Yacupis
pufiucdcun» nir.

Gadara quinranchu supay pucllacushanrunacu-
nata Jesus allchacdchishan
San Marcos 5.1-20; San Lucas 8.26-39

28 Plisuta chimpar, Gadara quinranman Jesus
¢hayaran. Chayaptin, pantyunpita ishcaj runa Iluc-
shiramuran. Supaypa maquin¢hu purir, juyu
caran. Chaymi chay quinranpa pipis mana
puricujnachu. 29 Supay pucllacushan runacu-
nana supay rimachiptin, jayacuran: «Tayta Dios-
ninchipa Wawan Jesus, ¢imanirtaj ashipdmanqui?
¢Imanirtaj juclla facayman jitarpamayta munay-
canqui? Amaraj fiacachimaychu, ari» nir.

30 Chay junaj washlédnin quinran¢hu chay-chica
cuchi pagupacurcaycaran. 31 Chaymi supay-
cuna Jesusta mafiacuran: «Cay runapita jargumash-
payqui cuchicunata pucllacunépaj aunimay, ari»
nir.

32 Mafacushanta Jesus auniran: «Ayway» nir. Au-
niptinga runata cachariycur, cuchicunatana pu-
cllacuran. Cuchicunana jishyayar, chagapita
yacuman jigapurcuran. Llapallan shugupacaypa
wanuran.

33 Cuchi michijcunana mancharish
jishpicériran. Marcanman cChayar, imallata
ricashantapis willacuran. Ishcaj jishyayash runa
allchacashantapis willacuran. 34 Willaptin, llapan

runa Jesusman aywaran. Chayar, mafacuran: «Cay
marcapita aywacuy, ari» nir.

9

Cumllucash runata Jesus allchacdchishan
San Marcos 2.1-12; San Lucas 5.17-26

1 Chaypita biitiman jigarcur, marcanman Jesus
cuticuran. 2 Chayaptin, runacuna quirmallawan
cumllucash runata Jesusman Chayachiran. Paycuna
llapan shungunwan yupachicushanta musyar,
cumllucash runata Jesus niran:  «Wawallau
wawa, ama llaquicuychu. Juchayquicunata
jungashcéna.»

3 Chaura Moiséspa shiminta yachajcuna shungul-
lan¢hu ullgucécuran: «Caynuy rimar, Tayta Diosnin-
chita apériycan» nir.

4 Yarpashanta musyar, Jesus tapuran:
«¢Imanirtaj llutanta yarparcaycanqui?

> M4, tapushayqui. ¢Allchacichiychu, jucha
aparicushanta jungacédchiychu sasa? 6 Sumaj
tantiyacunquiman. Tayta Diosninchi cay
pachaman cachamasha. Munayniyujmi ca
pipa juchantapis jungacéchinépaj.» Chaymi
cumllucash runata niran: «jJatariy. Quirmayquita
shuntacurcur, wasiquiman cuticuy.» 7 Chaynuy
niptin, cumllucash runa énir, jatarcur wasinman
cuticuran.

8 Runacunana jatunpa mancharicdcuran.
Tayta Diosninchitapis alliman churaran: «Ima
allish Tayta Diosninchi runacunatapis yanapan
munayniyuj cananpaj» nir.

Mateuta Jesus jayashan

San Marcos 2.13-17; San Lucas 5.27-32

9 Chaypita aywaycurna, Mateo jutiyuj runata
Jesus ricaran. Payga Roma marcapa manda-
jninpaj jillayta shuntaycaran. Ricar, Jesus ni-
ran: «Mateo, purishimay.» Niptin, Jesustana Mateo
purishiran.

10 Chaypita Mateupa wasin¢hu
purishijnincunawan Jesus micurcaycaran.
Waquin juchachu arujcunawanpis, jillayta
shuntajcunawanpis micurcaycaran. 11 Paycunata
ricar, fariseucuna Jesuspa purishijnincunata
jamurparan: «ilmanirtaj jillayta shuntaj chiqui
runacunawan, juchachu arujcunawan Taytayqui
Jesus micun?» nir.

12 Jamurpaptin, Jesuspis niran:
«JishyaChucunallash jampicujta ashin. Mana
jishyarga, mana ashinchu. 13 Sumaj tantiya-
cunquiman. Tayta Diosninchipa shiminc¢hu nin:

Jaraménayquitachu mana munaycd; manchéga
runa-masiquita llaquipdnayquitam.» Nuwapis
jucha¢hu arujcunata Tayta Diosninchiman
cutichijmi shamushca. Juchaynajmi ca

nijcunatachu mana ashiyca.»*

Aylinupita tapunacushan

San Marcos 2.18-22; San Lucas 5.33-39

14 Chaypita Ushyachicuj Juanpa purishijnincuna
Jesisman Chayar, tapucuran:  «Fariseucunapis,
nuwacunapis ayunar, Tayta Diosninchita mafiaci.
¢Imanirtaj purishijniquicuna mana aytinanchu?» nir.

15 Chaynuy niptin quiquinman tincuchicur,
Jesus niran: «Warmi ashishijcuna manash
llaquishachu aylinan. = Manchéga cushishash
micupacirin. Warmi ashij miusuta jiChuptinshi
ichanga, aylnangapaj. Jatunpash llaquicungapaj.
16 Chaynuypis mauca miidanata mushuj
rachipawan = manash  pipis  jiranmanchu.
Mushujwan  jiraptin, jintishpan  mauca
miidanatapis jatunpanash rachirachin. 17 Binuta
puguchinanpdpis manash pipis chaquish
jaracha putuman wifianmanchu.  Binu pugur,
chaquish jaracha pututa pashtarachinshi.
Pashtaptin, binupis ushyacacunshi. Jaracha
putupis rachicidcunshi. Chayshi llullu binuta llullu
jaracha putumanraj wiflan. Chaynuypa binupis,
jaracha putupis manash ushyacanchu.»

Wamrata cawarachishanpis, yawar-apaywan
Jishyaycaj warmitapis Jests allchacdchishan
San Marcos 5.21-43; San Lucas 8.40-56

* 9:13 Oseas 6.6.



SAN MATEO 9:18 XXXVi SAN MATEO 9:29

18 Jesus rimaycaptillan juc mayur Israel
runa Chayarcur, JesuUspa Raupanman jungur-
pacuycuran: «Tayta, warmi wamra chayraj
wafhucusha. Wasiman aywashun. Maquiquiwan
yatarcuptiqui, wamrd cawarimungapami» nir.
19 Niptin, purishijnincunawan-ima Jesus aywaran.
20 Yawar-apaywan jishyaycaj warmipis tallucash
aywaycaran. Chunca ishcaywan (12) watana
jishyaycaran. Jipallanpita tariparcur, Jesuspa
miudananta yataycuran: 21 «Miidanallantapis yatar,
allchacashaj» nir. 22 Yataptin, ticrarcur Jesus
niran: «Wawallau wawa, ama llaquicuychu.
Yupachicamashayquipita allchacashcanqui.»
Chaynuy niptin, warmi allchacécuran.

23 Chaypita mayur runapa wasinman Chayar,
Jesus yaycuran. Canturcunapis pampananpaj
camaricuycaranna. Runacunapis atarcaycaran.
24 Jesusna niran: «Witicuy. Wamra jipash mana
wafiushachu.  Manchéga pufiucashalla caycan.»
Niptin, tépajcuna Jesusta asiparan. 25 Jurpacunata
jarguriptin, maquinpita charircur, wamra
jipashta Jesus cawarachiran. 26 Cawarachishanta
chay quinranchu llapan runa mayaran.

Ishcaj japrata Jesus allchacdichishan
27 Jesus aywacuptin, ishcaj japrana Jesuspa

jipanta jayacuraycar aywacullaran: «Unay
mandaj Davidpa willcan Jesus, llaquipaycalldmay,
ari» nir. 28 Wasiman c¢hayaptin, ishcaj

japracunapis Chayaran. Paycunata Jesus tapuran:
«Allchacdchindpaj ~ yupachicamanquichu»  nir.
Japracunana: «Aumi, Tayta» niran. 29 Chaynuy
niptin japra runacunapa fawinta yataycur,

Jesus  niran: «Yupachicamashayquiman-tupu
allchacashana canquipaj.» 30 Chaura fawin
quichacécuran. Nawincuna  quicChacdcuptin,

Jesus pifiaparan: «Pitasi ama willapanquichu.»
31 Paycunam ichanga shiminta chapacuyta
mana camdépacuranchu. Manchdga marcanman
aywaycur llapanta willaparan: «Nawita Jestsmi
allchacéchisha» nir.

Upa runata Jests allchacdchishan

32 Japracuna aywacurishallanta  supay
pucllacushan upa runatapis Jesisman hayachiran.
33 Supayta Jesus jarguptin, upa runa rimariranna.
Upa runa rimariptin, llapan runa cushicuran:
«Cay Israel marcanchi¢hu upa rimajta imaypis
mana ricaranchichu» nir. 34 Fariseucunam
ichanga niran: «Mayur supayta jayararshi,
supaycunata jarguycan.»

Pallapacuywan tincuchishan

35 Chaypita marcan-marcan purir shuntacéna
wasicunachu Tayta Diosninchipa shiminta Jesus
willapdcuran.  Alli willapata willapdcur niran:
«Maquinchu cawananchipaj Tayta Diosninchi
shuyaraycdmanchi» nir. Jishyachucunatapis,
nanapdcujcunatapis allchacéchiran. 36 Achcaj
runata ricar, Jesus llaquiparan: «Cay runacunata
pipis mana ricanchu. Ujracash uysha-yupay
mancharish carcaycan. Llaquish carcaycan»
nir. 37 Chaymi micuy shuntaywan tincuchir
purishijnincunata niran: «Micuy puguraycaj-
yupay chay-chicaj runa Tayta Diosninchipa
shiminta wiyaj-wiyajlla shuyaraycan. Shiminta
willacujcunam ichanga wallcajlla. 38 Chaymi

willacujcuna juclla yapacdmunanpaj Tayta
Diosninchita mafiacdriy. Shiminta ¢hasquicujcunata
shuntamunan carcaycan.»

10

Chunca ishcaywan cachancunata Jestis acracushan
San Marcos 3.13-19; San Lucas 6.12-16

1 Chaypita ¢hunca ishcaywan purishijnincunata
Jesus shuntaran. Nircur cargunman Churaycur
niran: «Nuwapita munayniyuj caycanqui supay-
cunata jargunayquipdpis, jishyacChucunatawan
nanapdcujcunata allchacéachinayquipapis.»

2 Jesuspa purishijnincuna ¢hunca ishcaywanmi
caran: «Pedro» nishan Simon, SimoOnpa wau-
guin Andrés, Zebedeupa ishcan wamran Santi-
aguwan Juan, 3 Felipe, Bartolomé, Tomads, jillayta
shuntaj Mateo, Alfeupa wamran Santiago, Tadeo,
4 «Marcanpaj nanachicuj» nishan Simon, Judas Is-
cariote. Payga Jesusta wafiuyman jitarpuran.

Chunca ishcaywan cachancunata Jestis cachacushan

San Marcos 6.7-13; San Lucas 9.1-6

56 Chunca  ishcaywan  purishijnincunata
cathacuran.  Cargunman cChurar, Jesus niran:
«Sumaj wiyamay. Israel runacunallaman
cachashayqui. Paycuna ujracash uysha-
yupay cawan. Jipa runacunamanmi ichanga
ama aywanquichu. Samaria runacunapa
marcanmanpis ama yaycunquichu. 7 Israel
runacunata willapar ninqui: <Tayta Diosninchi
shuyaraycdmanchi. Maquinchiina purichiméshun»
nir. 8 Jishyaéhucunatapis allchacéchinqui.
Wafiushcunatapis cawarachinqui. Jarachu

jishyacunatapis allchacéchir, allina ricanqui.
Supaycunatapis jargunqui. Carguyquiman churar,
llapan shungiiwan Churashcaj. Mana imatapis
maflacushcajchu.  Jamcunapis imatapis mana
mafiacullar, llapan shunguyquiwan carguyquita
¢harcunqui. 2 Willapécuj aywar, jillayniquita ama
apanquichu. 10 Jipiquitapis, rucanayquitapis,
llanguiquitapis, garutiquitapis ama apanquichu.
Shimita willapdcujcunaga micush-upush purinan
camacan.

1 «Marcacunaman Chayar, alli runata ashinqui.

Pachacur, juclapa aywacushayquicaman
jinallan¢hu pacharécunqui. 12 Juc wasiman
Chayar: <Tayta Diosninchi yanapaycullashunqui»
nir wamayanqui. 13 Chasquicushushpayqui
dnirmi alli cawayta taringa; manchd, mana.
14 Chayashayqui marcachu, ¢hayashayqui wasi¢hu
mana Chasquishuptiqui, mana wiyashuptiqui,
¢haquiquita pichacurir aywacunqui.* 15 Sumaj
tantiyacunquiman. Cay pacha ushyacaptin,
Sodoma quinran runacunatawan Gomorra
quinran runacunata fiacachirpis, Tayta Diosninchi
llaquipangaraj. Wasguipajcunatam ichanga
mana llaquipallar fiacachinga.»

Chiquir ushyash cananta willapashan

16 «Sumaj tantiyacunquiman. Willapécuj
cachar, uyshata liyun rurinman jaycurij-yupay
cacChaycaj. Juyu runacunaman c¢hayanquipaj.
Chaymi  pichuysa curu-yupaypis jishpij-
jishpijlla purinqui. Paluma-yupaypis llutalla

10:14 Israel runacuna pitapis chiquir, miidanantapis, llanguin-
tapis tapsicurin.

purinqui. 17 Sumaj tantiyacunquiman.
Chiquishushpayqui mayur Israel runacunaman
Chayachishunquipaj. ~ Shuntacidna wasicunachusi
magashunquipaj. 18 Chasquicamashayqui-
janan Roma auturddcunamanpis, Roma
mandajcunamanpis Chayachishunquipaj. Wacpa-
caypa purichishuptiquisi, shimiquita ama
amucurcunquichu. Manchéga auturda captinsi,
jdpa runacuna captinsi, pi-maytapis nuwapita
willapanqui. 19 Auturdédcunaman ¢hayachishuptiqui,
ama llutdpacunquichu: «¢Imataraj rimashaj?
¢Imanayparaj chapacusha? nir. ~ Manchéga
shimiquiman Tayta Diosninchi churashallanta
rimanquipaj. 20 Quiquillayquipitachu mana
rimanquipaj. Manchédga quiquin Espiritu Santu
rimachishunquipaj.

21 «Waugui-purapis nuwa-janan wafiuyman
jitarpanacunga. Juc waugui chiquimar,
Chasquicamaj wauguinta wafiuyman jitarpunga.
Papanincunapis wamrancunata waliuyman
jitarpunga. Wamrancunapis maman-
taytanta  chiquir, wafiuyman  jitarpunga.
22 Chasquicamashayqui-janan llapan runa
chiquishunquipaj. Imaman chayarpis mana
wasguimaptiquiga, maquinchimi Tayta
Diosninchi imaycamanpis cawachishunquipaj.

23 «Juc marcapita jatica¢hashuptiqui, juc marca-
manna jishpicunqui. Sumaj tantiyacunquiman.
Cutimushdcaman llapan Israel marcacunaman
Chayayta mana atipanquipéchu. Llapanman mana
Chayaptiquisi, Tayta Diosninchipa cachan cashpa
cutimusha,;.

24 (Jipa ~wamracuna mayur runacuna
yarpashanta manash yarpanrdchu. Uyway
runapis patrunninta manash apérinmanchu.
25 Jipa wamracuna mayur runa yarpashanta
yarparraj cushicunman. Uyway runapis
patrunninta ricacurraj, cushicunman. Sumaj
wiyacunquiman. Juyu runacuna ashllimar
nin: Supaycunapa mandajnin Beelzebulmi
canqui.» Chaynuy ashllimaptin, ¢imamanraj
tincuchishunquipaj maqui¢hu cawaptiqui?

Mana manchacullar willapdicunanpaj
shacydichishan

San Lucas 12.2-7

26 «Chiqui runacuna imata rurashuptiquisi, ama
manchacunquichu. Runacuna shungullanc¢hu
pacarachishanpis mayacanga. Imata yarpashanpis
unayllata musyacanga. 27 Chaymi rinrillayquichu
willashata llapan runapa rinrinman chayachiy.
Quiquillayquita willapashétapis llapan
runata musyachiy. 28 Chiqui runacuna
wafiuchishunayquita ama manchacunquichu.
Watiuchishushpayquisi, almayquita mana
wafiuchingachu. ~ Tayta Diosninchitam ichanga
manchapacdrinquiman. ~ Payga munayniyujmi
wafluyman jitarpushunayquipépis, almayquita
ninac¢hu illarachinanpépis. 29 Chaymi ama
mancharinquichu. Acapalla pichuysacuna
mana Chaninchu. Chaypis Tayta Diosninchi
camacadchiptinraj, wafluyman ¢hayan. Pichuysata
ricaycarga, ¢jungaycushunquimanchuraj?
Mana. 30 Tayta Diosninchipa maquinc¢hiimi
cawaycanqui. Mana imaysi jungashunquichu.

Ajchayquitapis yuparaycdchin. 31 Chaymi imat-
apis ama manchacuychu. Jamcunaman pichuysa-
cunapis mana tincunchu. 32-33 Runacunata mana
manchacur c¢hasquicamashayquita willacuptiqui,
janaj pachachu Papdnipa faupanthu nuwapis
willacushaj: «Rasunpa maquichu purin> nir
Runata manchacur wasguimaptiquim ichanga,
nuwapis janaj pachachu Papénipa faupanchu
wasguishayqui.

Jesus-janan runacuna tincupdnacushan

San Lucas 12.51-53; 14.26-27

34 «Shunguyquichu ama yarpanquichu: «<Cay
pachaman Jesus shamusha alli cawayta
tarichiménanchipaj» Runacuna mana alli cawayl-
lachiichu cawanga. Manchéga ¢hasquicamashayqui-
janan chiquir ushyashunquipaj. 35 Nuwa-
janan papdnintapis ullgu wamran chiquinga.
Warmi  wamranpis mamanta chiquinga.
Llumchuyninpis suydanta chiquinga. 36 Juc
wasichu quiquin-puralla tincupénacunga.
Chiquinacunga.”

37 «Shungi munashallanta ruranquiman.
Mamayqui-taytayqui-janan ama jungara-
mangquimanchu. Wamrayquicuna-janan
ama wasguiramanquimanchu. Shimita
wiyacuptiquiraj, alli ricashayqui. 38 Shimita
wiyacujcuna imanuy facarsi, rusChu wafluyman
Chayarsi, ricay fiawi¢hu alli cawanman. Manchéaga
purishimayta mana camépacungachu. 39 Nacaytapis,
wafiuytapis manchacur maqui¢chu puriyta
mana munar, ushyacayman c¢hayangapaj.

* 10:36 Miqueas 7.6.

Maqui¢hu purir llapanta jaguijcunam ichanga
imaycamanpis Tayta Diosninchipa maquinchu
cawangapaj.

Llaquipashanman-tupu imatapis tarishan

San Marcos 9.41

40 «Shimiquita  C¢hasquicujcuna  nuwatapis
Chasquicaman. Chasquicamajcunana ~ Tayta
Diosninchitapis Chasquicun. Paymi cachamasha.
41 Pipis Tayta Diosninchipa shiminta
willacujcunata Chasquiptin, willacujta-jina Tayta
Diosninchipis alli ricar ayninta cutichinga.
Wiyacuj runata chasquiptin, wiyacuj runata-jina
Tayta Diosninchipis alli ricar ayninta cutichinga.
42 Sumaj tantiyacunquiman. Pipis: <Washécuyj
Jesispa purishijnin canqui> nir yacullatasi
macyaycushuptiqui, Tayta Diosninchipis alli
ricar ayninta cutichinga.»

11

Ushyachicuj Juanpa purishijnincuna tapucushan
SanLucas 7.18-35
1 Chunca ishcaywan purishijnincunata willapariy-
cur, Jesus aywacuran. Waquin marcacunachiina

Tayta Diosninchipa shiminta willapacurdcur puri-
ran.

2 Chay wichan Ushyachicuj Juan carsil¢hu

wichgaraycaran. Jesus ima-imata rurashal-
lanta  mayar, purishijnincunata  Jesusman
cacharan: 3 «gJamchush Tayta Diosninchi

cachamushan Washdcuj caycanqui? ¢Juctardchush
shuyécérishaj?» nir. 4 Tapuptin, Jesds niran:

«Cutircur, ricashayquicunata, wiyashayquicunata,

Juanta willar ninqui:

> Japracuna ricaycanna.

Wijrucunapis puriycanna.

Jarachu jishyajcunapis allchacaycanna.

Upacunapis wiyaycanna.

Wafiushcunatapis cawarachin.

Pishipacujcunatapis Tayta Diosninchipa alli
willapanta willapdcuycanna.™

6 Chaymi Tayta Diosninchipa cachan cashéta
mana wasguijcuna sumaj cushicirinman.
Imaman Chayaptinsi, paycunata Tayta
Diosninchi sumaj yanapan.»

7 Chaura Ushyachicuj Juanpa cachancuna
cuticuriptin, juturashan runacunata Jesus
niran: «Jamcunapis chunyaj pachaman aywar,
Juanpa shiminta wiyarayquim, ¢au?  Payga
imatapis mana manchacujchu. Mana
ishcay-quimsatachu rimaj. 8  ;Imamanraj
aywashcanqui? ¢Alli miidanashtachu tarishcanqui?
Mana. Alli miidanashcunata achic-achicyaycaj
wasillachu juyaycajtam tarinqui. Jatun
auturdacunallam alli-alliga cawan. 9 ¢Pi
runataraj ashishcanqui? Chunyaj pachachu
Juanpa shiminta wiyaycur, Tayta Diosninchipa
willacujnin cashanta tantiyacdrishcanqui. Payman
waquin willacujcunapis mana tincuranchu.
10 Juanta ca¢hamunanpaj unayna Tayta Diosninchi
musyachicuran. Shiminc¢hu nin:

«Cachdta  Raupapdshunayquipaj juc  runata
Naupachishaj.

* 11:5 Isaias 35.5-6; 61.1.

Camaricushalla shuyardshunayquipaj runacunata
willapicungapaj> nir.*

11 «Sumaj tantiyacunquiman. Chay-chicaj runa
carsi, Ushyachicuj Juanman mayganpis mana tin-
cushachu. Chaypis maygan runa mana alli ricash
caycaptinsi, Tayta Diosninchipa maquinc¢hu cawa-
jcunaman Juanpis mana tincunchu.

12 «Ushyachicuj Juan willapécushanpita-pacha
Tayta Diosninchitapis, shiminta wiyacujcunat-
apis runacuna chiquin. Maquichacuyta munan.
13Chaynuy cananta manaraj Juan willapacuptillan,
unay willacujcunapis, Moiséspis musyachicuran.
14 (Willacuj Eliasta cachamushaj> nir Ushyachicuj
Juanta cachamunanpaj musyachicuycaran. Chayta
tantiyar, rimashantapis tantiyacunquiman.
15 Rinriyujmi canqui. Tantiyacunquiman.»

16 Chaymi paycunata wiydchipar Jesus
niran: «Canan wichan runacunata, ¢imawanraj
tincuchiman?  Yupay-tucuj wamracunawanchi
tincuchishaj. Upa wamracuna-jina mana
imatapis tantiyacunchu.

17 «Cushicuywan jachwashun> nir quinata tuca-
paptinpis,

mana jachwashcanquichu.

«Llaquicuywan wagashun> niptinpis,

mana wagashcanquichu.

18 «Chay-jina Ushyachicuj Juan ichic-ichicllata
micuj. Binutapis mana mallishachu. Chaypis
Juanta ashllishcanqui: «Supay pucllacusha»
nir. 19 Nuwatapis Tayta Diosninchi ca¢hamasha.
Llapanta micu. Binutapis upt. Chaypis

* 11:10 Malaquias 3.1.

ashllircaycdmanqui: «<Shincanan-raycullar, pachan-
raycullar purin. Juchachu arujcunawanpis, jillayta
shuntaj chiqui runacunawanpis purin> nir. Imata
rimarsi, Tayta Diosninchi yarpashanta pipis
mana chapanmanchu. Shiminta wiyacujcunaga
ricsipalla cawan.»

Mana wiyacujcunapita rimashan

San Lucas 10.13-15

20 Shiminta mana wiyacushanpita runacunata
Jesus pifiacuran. Payga Tayta Diosninchi
sumaj munayniyuj cashanta musyachicur
tucuy-jinanpa imatapis rurar, runacunata
sumaj yanaparan. Chaypis runacuna jucha
aparicushanpita mana wanacuranchu. Chaymi
Jesus pifiacur niran:

21 «Corozain runacuna, Betsaida runacuna,
Israel runa captiquisi, juyupa Tayta Diosninchi
Nacachishunquipaj. Pay camacachiyninpa
shiminta willapaycaptisi, jishyachucunata allcha-
caycachiptisi, chay-chicaj runata jaraycaptisi,
supaycunata jarguycaptisi, maquinchu cawayta

mana munashcanquichu. Japa Tiro marca
runacunawan japa Sidon marca runacunam
ichanga jishyachucunata allchacéachishéta

ricar, supaycunata jargushdta ricar, mayna
Tayta  Diosninchipa  shiminta  c¢hasquicur
juchanpita wanacunman caran. Wanacushan
musyacdnanpaj llaquicuywan mayna waganman
caran. Umanman uchpata pichucunman
caran. Jachga midananta ushtucunman caran.
22 Chaymi Tiro runacunatawan Sidén runacunata
Tayta Diosninchi yangallaraj facachingapaj.

Jamcunatam ichanga ricaycarsi mana
wanacushayquipita cay pacha ushyacashan
junaj juyupa facachishunquipaj. 23 Cafarnaun
runacuna: <Janaj pachaman aywashaj> niptiquisi,
yarpashayqui mana camacangachu. Chacaj
pachaman Tayta Diosninchi jargushunquipaj.”
Sodoma runacunam ichanga wanacunman
caran Tayta  Diosninchi  camacéchishanta
ricaycar. Wanacurga, marcantin mana
ushyacanmanchu caran. 24 Sodoma runacuna
mana wanacushanpita ushyacaran. Jamcunatam
ichanga mana wanacuptiqui cay pacha
ushyacaptin, llaquipaypaj Tayta Diosninchi
Nacachishunquipaj. Chay junajmi juchayquita
sumaj jurgapashunquipaj.»

Tayta Diosninchiwan Wawan Jesuslla ricsina-

cushan
San Lucas 10.21-22

25 Chaypita Tayta Diosninchita alliman
Churar, wiydchipaypa Jesus niran: «Papdllau
Papd, jatunpa cushici. Cay pachapis, janaj
pachapis maquiquichu caycan.  Alli shungu
runacunata wamra-jina  wiyacuj  captin,
yarpashayquita musyachishcanqui. Yachaj-
tucujcunatam ichanga shunguyqui yarpashanta
mana musyachishcanquichu. Papé, shunguyqui
munashanta llapantam camacéchishcanqui.»

26 Jinarcur llapan runata niran: «Shungun
munaptin, Papini maquiman llapanta Churasha.
27Wawan cashédta Papdni musyan. Wawan carmi,

11:23 Chacaj pachata griego rimaychu ricsin: «Hades» nir.

Papéani pi cashantapis musya. Yanapaptiraj, pipis
Papénipa shungunta musyapanga.

28 «¢Imanirtaj jamcuna llaquish juyanqui?
¢Imanirtaj llutdpacur cawanqui?  Wiyacamap-
tiquiga, alli cawayta tarichishayqui. 29 Shimita
wiyacunquiman. Imanuy cawashatapis
ricacunquiman. Tantiyacujmi ca. Alli shungu ca.
Allilla cawachishayqui. 30 Shimiga mana sasachu
Charcunayquipaj. Mana yamacanquipéchu.»

12

Diyawardachu riguta shipishan

San Marcos 2.23-28; San Lucas 6.1-5

1 Juc cuti diyawarda junajchu rigu
cantunpa purishijnincunawan Jesus aywaycaran.
Purishijnincunana yargar riguta shipircur-shipircur
cupacachdrir, u¢huran. 2 Cupacachashanta ricar,
waquin fariseucuna tapuran: «;Imanirtajdiyawar-
dachu purishijniquicuna riguta cupacacharcaycan?
Diyawardachu Tayta Diosninchipa shiminta
Charcurmi, mana arunchichu» nir.

3Chaura Jesus niran: «;Auquillunchi David imata
rurashantapis manachu musyanqui? Tayta Dios-
ninchipa shiminta liguiycarsi, ¢yargaywan David
imata rurashantapis manachu tantiyacushcan-
qui? 4 Yargay chariptin Tayta Diosninchipa
wasinman yaycurir, jarashan tantanta micuran.
Curacunallapa micunan caycaptinsi, yanaguincu-
nawanraj David micupécuran. > ¢Moiséspa shim-
intapis manachu liguishcanqui? Shiminchu nin:

«Diyawarda captinsi, Tayta Diosninchipa was-
inchu aruj cliracuna arucunman. Arursi, juchata
mana aparicunchu.»

6 «Sumaj wiyamay. Tayta Diosninchipa
wasinta ama manchapacunquichu. Manchéga
quiquita sumaj manchapacamanquiman.
7 Jamcuna Tayta Diosninchipa shiminta
mana tantiyacunquirdchu. Shiminchu
nin: Jaramadnayquitachu mana munayca;

manchéga runa-masiquita llaquipédnayquitam.™
Shiminta tantiyacur, purishimajnicunata mana
tumpanquimanchu caran: Juchata aparicusha»
nir. Paycunaga juchata mana aparicushachu.
8 Tayta Diosninchi cachamasha. Chaymi
diyawardapis maquichu caycan. Diyawardachu
runa imata rurananpdpis, imata michandpdpis
maquichu caycan.»

Maquin wariush runata Jesus allchacdchishan

San Marcos 3.1-6; San Lucas 6.6-11

9 Chaypita aywacur juc  shuntacéna
wasiman Jesus Chayaran. 10 Maquin wafiush
runapis caycaran. Waquin runa achéquita
ashinan-cashallan Jesusta tapucuran: «Tayta,
¢diyawarda caycaptin, Moiséspa shimin auninchu
jishyachucunata allchacéichinanchipaj?» nir.

11 Jesusna niran: «Diyawarda caycaptin japallan
uyshayqui uchcuman shicwaptin, ¢manachu
utgaylla jurgurinquiman? 12 Uyshatapis
cawananpaj jurguycar, ¢jishyachu runata
manachu yanapdshuwan? Chaymi diyawarda
captinsi, yanapénacunanchi camacan.» 13 Jinarcur

* 12:7 Oseas 6.6.

maquin wafiush runata Jesus niran: «Maquiquita
chutapacuy.»  Chutapacuriptin, maquin &anir
allchacécuranna. Juc-caj madquin-jina allina
ricacuran. 14 Fariseucunam ichanga ullgush
llucshicur, parlanacuran Jesusta wahiurachinanpaj.

Unay willacujpa shimin ¢harcushan

15 Chaura wafiuchiyta munashanta musyar,
Jesus aywacuran. Aywacuptinsi, achcaj runa
aywadshiran. JishyacChucunatapis allchacachir,
pifiaparan: 16 «Pi cashétapis ama willacunquichu»

Nir. Ricsichinanta _mana_munaranchu.
17 Chaynuypa unay willacuj Isafaspa shimin

Charcucaran. Tayta Diosninchi musyachiptin, Isaias
unay niran:

18 «M&, wiyamay. Mandu-rurajnita quiqui acra-
cushca.

Payta llaqui.

Shungliwan sumaj tincun.

Espiritu Santupa maquinchu purichishaj.

Llapan runacunata may-chaychu juyarpis, sha-
cyachinga:

«Maquinc¢hu Tayta Diosninchi

puriycéchishunqui> nir.

19 Piwanpis mana pifianacungachu.

Mana tincupdnacungachu.

Runa ricay mana rimangachu.

20 Wafiundchi runacunatapis alli fiawinpa ricanga.

Pishipacuj wacchacunata llaquipanga.

Llapan runa Tayta Diosninchipa maquinc¢hu alli
cawananta munar, llapantapis ruranga.

21L]lapan runa may-chaychu juyarpis, payman yu-
pachicunga.»™
Jestusta pampaman ¢hurashan
San Marcos 3.20-30; San Lucas 11.14-23,12.10

22 Chaypita supay pucllacushan runata
Jestsman apamuran. Chay runa manaricaranchu.

Mana rimaranchu. Jesus allchacéachiptinmi
ichanga, shiminpis rimaricuranna. Nawinpis
ricaranna. 23 Chayta ricar, runacuna

mancharicdcushpan tapunacuran: «;Cay runa
washdmashunchuraj? ¢Rasunpachuraj unay mandaj
Davidpa willcan?» nir. 24 Runacuna rimashanta
wiyarmi ichanga, fariseucuna Jesusta pampaman
Churaran: «Supaycunapa mandajnin Beelzebulta
jayararshi, supaycunata jarguycan. Mana Tayta
Diosninchitachu jayaraycan» nir.

25 Shungun yarpashanta musyar, Jesus tin-
cuchiypaniran: «Jjuc marca¢hurunacuna quiquin-
pura ticrapanacurshi, wacpa-caypa aywacdrin.
May marcachiipis, may wasichiipis majanwan
ticrapanacur, raquicaymanshi ¢hayan. 26 Mayur
supaypis supay-masinwan ticrapanacur,
ima ruraytapis mana camépacunmanchu, cJau?
Raquicar-raquicar, ushyacdcunga. 27 ;Imanirtaj
Beelzebulta jayararraj supaycunata jargushdta
yarparcaycanqui? Méa, tapucushayqui.
Jamcunapis supayta jargur, ¢pitataj jayaranqui?
¢Tayta  Diosninchita  jayararchu, supayta
jayararchu?  Beelzebulta jayararraj jargupti,
jamcunapis payta jayararrachi jarguycanqui.
28 Sumaj tantiyacunquiman. Tayta Diosninchi

* 12:21 Isaias 42.1-4.

camacdachiptin, munayninwan supaycunata
jargur, Tayta Diosninchi munayniyuj cashanta
musyachicuycd. Chayta ricar, maquinchiina Tayta
Diosninchi runacunata puriycéchishantapis tantiy-
acunquiman. 29 Tincuchiypa tantiyachishayqui.
Juc runash quiquinpa imancunata sumaj rican.
Chayshi sumaj callpayuj yaycurraj, wasiyujta
mancurnan. Jinarcurrashi imancunatapis
ushyajpaj apacun. 30 Chaymi Tayta Diosninchi
cachamashantamana aunirga, chiquircaycdmanqui.
Tayta Diosninchipa shiminta willacupti mana

yanapdamarga, chapata rurarcaycamangqui.
Runacunatapis manchaycéchinqui.
31 «Sumaj wiyamay. Runacuna tucuy-

jinanpa juchata aparicun. Chaypis wanacuptin
Tayta Diosninchi llaquipar, juchanta mana
yarparanganachu. Tayta Diosninchi Espiritu
Santuwan allita ruraycaptinsi: <Rurashanta
supaypa maquinc¢hi> nir runa ashllir ushyaptinmi
ichanga, Tayta Diosninchi juchanta mana
imaysi jungangachu. 32 Tayta Diosninchi
cachamashanta mana aunir tincupamaptinsi, Tayta
Diosninchi juchanta mana yarparanganachu.
Allita rurandpaj Espiritu Santu camacéchiptin:
«Payga supayta jayaran> nir tincupaptinmi
ichanga, Tayta Diosninchi juchanta mana imaysi
jungangachu.

Wayuyninpita ricsichicushan
San Lucas 6.43-45
33 «Chay-jina ylrata wayuyninpa ricsinchi. Alli
yuramishquijta wayun. Wafiundchi yiramichanga
wamajllata wayun. 3% Tumpamashayquipita

jamcuna supaypa ~wawan carcaycanqui.
Juchallachu arurcaycanqui. Shunguyqui
yarpashanta musyachicur, tucuytapis rimanqui.
35 Tayta Diosninchita manchapacuj runa Tayta
Diosninchipa shungun munashallanta ruran.
Juchachu aruj runam ichanga llutanta ruran
shungun llutanta yarpaptin. 36 Sumaj wiyacariy.
Cay pacha ushyacaptin, llapan runata ima-imata
rimashanpitapis Tayta Diosninchi fauquinga.
37 Shiminman-tupu runacunapa juchanta
jurgapanga. Shimillayquipita alli cawaytapis
tarinquipaj. Nacaymanpis ¢hayanquipaj.»

Jesusta ashipashan
San Marcos 8.12; San Lucas 11.29-32

38 Chaura waquin fariseucunawan Moiséspa
shiminta yachajcuna niran: «Tayta Jesus, Tayta
Diosninchi camacéchiyninpa ma, imallatapis ru-
ray.» 39]Jeslsna niran: «Jamcuna juchallachu arun-
qui. Jananpachicuj carcaycanqui. Tayta Dios-
ninchi camacdchiyninpa imallata ruranita munap-
tiquisi, mana rurashachu. Chaypis tantiyayta mu-
nar, unay willacuj Jonaspa willapanta yarparan-
quiman. 40 Jondsga quimsa pagas, quimsa ju-
naj jatun pisciddupa pachanchu caran. Chay-
jina nuwapis Tayta Diosninchi ca¢hamash captin,
quimsa pagas, quimsa junaj pacha rurin¢hu pam-
parashaj.

41 Jucha aparicushanpita llapan runata
Tayta Diosninchi fauquiptin, Ninive marca
runacunapis fauquishunquipaj: <Tayta Diosninchi
llaquipdmashanta Jonas willapdmaptin,
wanacdrishca. Jamcunam ichanga mana

wanacdrishcanquichuw»  nir. Jonasga Tayta
Diosninchipa willacujnin carsi, nuwaman mana
tincushachu. 42 Sumaj tantiyacunquiman.
Cay pacha ushyacaptin, llapan runata jucha
aparicushanpita Tayta Diosninchi fauquiptin,
Saba marca mandaj warmipis cawarimunga.
Paymi fauquishunquipaj: <Mandaj SalomoOnpa
shiminta wiyar, Tayta Diosninchi llaquipécuj
cashanta tantiyacushcd. Jamcunam ichanga

mana tantiyacdrishcanquichw  nir. Chay
warmi carupita-pacha shamuran mandaj
Salomon rimashanta wiyananpaj. Wiyar,

Tayta Diosninchipa shiminta chasquicuran.
Mandaj Salomon yachaj carsi, nuwaman mana
tincushachu. Chaypis shimita wiyacuyta mana
munanquichu.

Runaman supay cutishanpita willapashan

San Lucas 11.24-26

43 «Supay imata rurashantapis tantiyacun-
quiman. Runapita jargush captin, chunyajchushi
purin. Jamaytapis manash tarinchu. 44 Mayc¢htipis
jamayta mana tarir, yarpachacun: «Chay
runaman cuticushaj> nir. Cutirshi, chay
runata pichapacush wasita-jina, jacuycaj
wasita-jina tarin. 45 Chayshi janchis mas juyu
supay-masincunata pushacurcur runachu
tiyananpaj cutin.  Supaycuna cutiptin, juyu
cashanpitash masna runa juyuyacdcun. Chay
runa juyuyacdcushan-jina jamcunapis juchallac¢hu
arur, juyuyacacunquipaj.»

Mamanwan wauguincuna Jesusta ashishan
San Marcos 3.31-35; San Lucas 8.19-21

46 Juturaj runacunata parlapaycaptillan,
Jesuspa mamanwan wauguincuna Chayaran.
Paywan parlayta munaran. 47 Chaymi juc
runa niran: «Tayta Jesus, mamayquiwan
wauguiquicunash jawachu shuyarpaycashunqui.
Jamwan parlaytash munaycan.»

48 Willaptin, Jesus niran: «¢Pitaj mama? /Pitaj
wauguicuna?» 49 Purishijnincunata ricérir, niran:
«Jamcuna mamad, wauguicuna canqui. 39 Pi-maypis
janaj pachachu Papénipa shungun munashanta
rurajcunaga mamadawan, wauguiwan, paniwanmi
tincun.»

13

Murupacujwan tincuchiypa willapashan

San Marcos 4.1-9; San Lucas 8.4-8

1 Chay junaj wasipita aywacur, jatun pisu can-
tun¢hu Jesus jamacuycuran. 2 Jamaraycaptin,
achcaj runa chayapuran.  Chay-chicajta ricar,
willapdcunanpaj bitiman jigacurcuran. Runacu-
nam ichanga pusupa cantullanc¢hu juturpaycaran.
3 Chaymi imawanpis tincuchiyllapa tantiyachir,
Jesus niran:

«Juc runash murupacuj aywaran.
4 Machiptinshi, waquin muru caminuman
Chayasha. Caminuman chayajta pichuysacunash
pashacurcusha. 5 Waquin murunash jarapshu
allpaman cChayasha. Jarapshu captinshi,
juclla wifiacarcamusha. ¢ Ichanga janallanc¢hu
sapin captin inti rupaptinshi, chaquicéicusha.
7 Waquin murunash shata-shataman chayasha.
Shata  ataydcurcurshi, muru  wifiamujtapis

jarwashtérachisha. 8 Waquin murunash
alli allpaman c¢hayasha.  Sumajshi wayusha.
Juc murullapitash waquin wayusha juc
pachacta (100), waquinnash sujta Chuncata (60),
waquinnash quimsa ¢huncata (30). ° Rinriyujmi
canqui. Tantiyacunquiman.»

Tincuchiypa willapashanpita tantiyachishan
San Marcos 4.10-12; San Lucas 8.9-10
10 Purishijnincunana  lddunman  ashurcur,

Jesusta tapuran: «¢Imanirtaj tincuchiyllapa
willapdcunqui?» nir.
11 Jesisna niran: «Jamcunata mayna

tantiyachishcaj:  «Maquin¢hu cawananchipaj
Tayta Diosninchi  shuyaraycdmanchi>  nir.
Waquincunatam ichanga mana tantiyachirachu.
12 Wiyacuptin, pitapis Tayta Diosninchi sumaj
tantiyachinga. Mana wiyacujcunatam ichanga
ichicllata tantiyashallantapis jungaycachinga.
13 Chaymi imawanpis tincuchiyllapa tantiyachi
sumaj tantiyacunanpaj. Ichanga ima-
imata rurashdtapis ricaycarsi, Hawiynaj-tucun.
Wiyaycdmarsi, rinriynaj-tucun. Mana tantiyaj-
tucunchu. 14 Chayrami willacuj Isaiaspa shimin
Charcucan. Yarpashanta Tayta Diosninchi
musyachiptin, Isaias unayna niran:

«Wiyajcuna wiyaycarsi, mana tantiyacunchu.
Ricajcunaricaycarsi, tantiyayta mana munanchu.
15 Cay runacuna rumi shungum.

Rinriyuj carsi, upa-tucun mana wiyananpaj.
Nawiyuj carsi, japra-tucun mana ricananpaj.

Alli shungu carmi ichanga fawiyuj cashpan
rurashdta ricar, tantiyacunman.

Rinriyuj cashpan shimita wiyar, tantiyacunman.
Shungunman c¢hayaptin, juchata aparicushan-
pitapis wanacunman.

Nuwapis tucuypita allchacéchiman.»™

16 «Purishimajcuna, jamcunaga cushicarinquiman.
Llapan rurashdta ricanayquipdpis, shimita
wiyanayquipdpis Tayta Diosninchi yana-
paycéshunqui. 17 Sumaj tantiyacunquiman.
Unay willacujcunapis, Tayta Diosninchita
manchapacuj runacunapis ricamayta munaran.
Ima-imata rurashétapis ricayta munaran.
Shimitapis wiyayta munaran. Ichanga mana
camapacuranchu.

Murupacujpita tantiyachishan
San Marcos 4.13-20; San Lucas 8.11-15

18 «Canan  murupacujwan  tincuchiypa
willapashajta sumaj tantiyacuy. 19 Caminu
chucru shungu runacunawan tincun. Chucru
shungu runacuna Tayta Diosninchipa shiminta
wiyarpis  shungunman  mana  c¢hayaptin,
mana tantiyacunchu. Chaymi yangalla
tantiyacushallantapis supay jungaycachin Tayta
Diosninchipita witicunanpaj.

20 (Jarapshu allpana janan shungu runawan
tincun. Paycuna cushi-cushilla Tayta
Diosninchipa shiminta c¢hasquicun. 21 Chaypis
mana sapichashan-jina janan shungulla. Chaymi
Tayta Diosninchita wiyacushan-janan fiacaycuna
Chayapuptin, witicurin. Mana ichipunchu.

22 «Shata wifianan allpana tincupacaj runawan
tincun. Paycuna Tayta Diosninchipa shiminta

* 13:15 Isaias 6.9-10.

wiyan. Wiyarsi, cay pachachu imapépis alldpa
yarpachacur, jillayllata ashir tincupacan. Chaymi
Tayta Diosninchipa shiminta wiyash carsi, Tayta
Diosninchipa shungun munashanta mana ru-
ranchu.

23 «Alli allpana wiyacuj runawan tincun. Pay-
cuna Tayta Diosninchipa shiminta sumaj tan-
tiyacur, manchapacur cawan. Juc murulla alli
wayushan-jina allita rurar cawan. Alli muruga
wayun pachacta (100), waquinna sujta Chuncata
(60), waquinna quimsa Chuncata (30).»

Riguwan juyu jiwapita tincuchiypa willapashan

24 Yapay tincuchiypa willapécur, Jesus niran:
«Tayta Diosninchipa maquinc¢hu cawaypita tantiy-
achishayqui. Juc runash ¢hacranman riguta mu-
rusha. 25 Llapan pufiucashancamanshi chiqui runa
chacayllapa aywarcur, juyu jiwata rigu murushan
jananman mururisha. Jinarcurshi jishpicusha.

26 «Rigu atayar shicshiyta jallaycuptin-
shi, juyu jiwapis shicshiyta jallaycusha.
27 Mincaynincunanash c¢hacrayujta tapusha:
<Tayta, alli murullata murushcanqui, ¢au?
¢Imanaypataj juyu jiwaga wiflamusha?  nirshi.
28 Chacrayujnash niran: <«Chiquimashpan juc
runa murupaycamasha.» Mincaynincunanash
tapuran: < Llupiramushiichu? nir. 29 Chacrayujnash
niran: «Mana. Jiwata llupiptiqui, rigupis
llupicécungapaj. 30 Riguwan tallushalla pugunanca-
man cacuchun. Puguptin, rutiishimajcunata nishaj:
«Puntata juyu jiwacunallata shuntarcur, wancuy.
Jinarcur rupachiy. Rigutam ichanga wasiman
shuntay.» » »

Népus muruwan tincuchiypa willapashan
San Marcos 4.30-32; San Lucas 13.18-19
31 Yapay tincuchiypa willapécur, Jesus niran:
«Tayta Diosninchipa maquinchu cawajcuna fidpus
muruwan tincun.” Juc runash wirtanman fiéipusta
mururan. 32 Chay muruga llapan murupitapis
mas acapallash. Wiflamurshi ichanga, waquin
jaChacunapitapis mas atayan.  YUranpis sumaj
ataydcurcun. Callapancunachtipis pichuysacunasi
jishucun.»

Libadiirawan tincuchiypa willapashan
San Lucas 13.20-21 | _ . _
33 Yapaypis tincuchiypa willapécur, Jesus ni-

ran: «Tayta Diosninchipa maquinc¢hu cawajcuna
libadiirawan tincun. Tantata rurananpaj juc
warmi quimsa ariba arinatash libadiirawan cha-
pusha. Chapuréichisha llapan arinata jacachinan-
camanshi.»

Tincuchiyllapa willapdicunanpaj cashan
San Marcos 4.33-34 _ _
34 Juturashan  runacunata  imawanpis

tincuchiyllapa Jesus willapécuran. Imapis
tincuchinanpaj mana captin, jinalla mana
tantiyachijchu. 35 Chaymi juc willacuj rimashan
Charcuran. Tayta Diosninchi rimachiptin, unayna

niran: ) ) ) )
«Imawanpis tincuchiyllapa willapécushaj.

Shungulla¢hu musyashéta willapécusha;.
Cay pachata camashanpita-pacha mana musy-

achishiita tantiyachicushaj.»*

* . s . s L. s
13:31 Israel marcachu wifiaj fidpus ricsishanchi fAdpuswan
mana tincunchu. Chay fidpus wifiar, quimsa ricracaman atayan.

* 13:35 Salmo 78.2.

Juyu jiwapita tantiyachishan

36 Chaypita llapan runata jaguiycur, wasinman
Jesus cuticuran. Wasipina purishijnincuna niran:
«¢Imamantaj ¢hacraChu murupacushan juyu jiwata
tincuchishcanqui?»

37 Jesusna niran: «Tayta Diosninchi cachamasha.

Rigu muruj runawan tinci. 38 Chacrana lla-
pan runawan tincun. Rigu muruna Tayta Dios-
ninchipa maquin¢hu cawajcunawan tincun. Juyu
jiwana supaypa maquinchu cawajcunawan tin-
cun. 39 Chiquimajna supaywan tincun. Rutuy
junajna cay pacha ushyacaywan tincun. Rutujcu-
nana anjilcunawan tincun.

40 Juyu jiwata ninawan rupachishan-jina
cay pacha ushyacédnan junaj¢hu canga. 4! Tayta
Diosninchipa cachan carmi, llapan runacunata
maqui¢hu purichi. Chaymi anjilcunata
cachamushaj waquin runata raquinanpaj.
Runa-masinta juchaman janchash captin,
juchachu arush captin, shuntarcur facayman
jaycuringa. 42 Ratataycaj ninaman jaycuringa.
Chaychu atayparaj waganga. Juyupa facar,
quiruntapis uchunga. 43 Tayta Diosninchipa
shiminta  wiyacujcunam  ichanga  Tayta
Diosninchipa faupanchu cuyayllapaj juturanga.
Inti achicyashan-niraj ricacanga. Rinriyujmi
canqui. Tantiyacunquiman.

Pamparaj jillaywan tincuchiypa willapashan

44 «Tayta Diosninchipa maquin¢hu caway
Chacrachu jillay pamparajwan tincun. Juc runash
Chacra¢hu jillay pamparajta tarir, jinallanman
yapay pampaycun. Jinarcurshi cushicuyllawan

jillay pamparaj Chacrata rantin. Rantinanpéshi
quiquinpa imancunatapis ushyaypa ranticuycun.

Achic-achicyaycaj rumiwan tincuchiypa willa-
pashan

45 «Tayta Diosninchipa maquinéhu caway achic-
achicyaycaj rumiwan tincun. Ranticujcunash
sumaj achicyaycaj rumita ashin. 46 Sumaj achic-
achicyaycaj rumita tarirshi, llapan imancunat-
apis ranticuycun. Llapanninta ranticuycurshi,
achic-achicyaycaj rumita rantin.

Ridiwan tincuchiypa willapashan
47 «Tayta Diosninchipa maquin¢hu caway

ridiwan tincun. Ridita yacuman jitarga,
tucuy-niraj piscddutash charin. 48 Ridiman
piscddu  juntaptin,  pallgamanshi jurgun.
Jinarcurshi acran. Allicajtash canistaman

wiflan. Mana allicajcunatash ichanga wicaparin.
49 Chaynuymi canga cay pacha ushyacaptin.
Anjilcuna shamur, Tayta Diosninchipa shiminta
wiyacujcunatapis, juyu runacunatapis acranga.
50 Juyu runacunataga ratataycaj ninaman
jaycuringa. Chayc¢hu atayparaj waganga. Juyupa
Nacar, quiruntapis uc¢hunga.»

51 Chaura llapanta willapariycur, Jesus tapu-
ran: «jYacChachishdta llapantachu tantiyashcan-
qui?» nir. Paycunana niran: «Au. Tantiyashcémi,
Tayta.» 52 Jesusna niran: «Tayta Diosninchipa
maquinc¢hu cawayta yachajcuna wasiyuj runawan
tincun. Wasiyujga allitash jipirdchin. Pascar,
mushujcunatapis, unay-cajcunatapis ricachicun-
shi.»

Nazaret marcachu Jestus willapdcushan
San Marcos 6.1-6, San Lucas 4.16-30
53 Tincuchiypa willapécuricur, Jesus aywacuran.
54 Marcanman cuticur, shuntacdna wasic¢hiina
willapdcuran. Runacuna tantiyayta mana ati-
par, tapunacurcaycaran: «Jesus sumaj yachan,
¢au? ¢MayChiiraj llapanta yachacusha? ¢Imanuyparaj
Tayta Diosnillanchi camacdchishancunata ruran?
55 Payga carpintiru Josépa wamrallan, ¢au? Ma-
manpis, ¢manachu Maria? Wauguincunapis Santi-
ago, José, Simon, Judas, ¢au? 36 Panincunawanpis
waran-waran tincuycanchi, gmanachu? Jinan runa
caycar, ¢imanuyparaj llapanta yachacusha?»

57 Chaynuy nir Jesusta pampaman cChuraran.
Jesusna niran: «May-chayChuipis alli flawinpa Tayta
Diosninchipa willacujninta rican. Yurishan
marcachumi ichanga  marca-masincunapis,
yawar-masincunapis pampaman Churan.
Ricaytapis mana munanchu.» 58 Runacuna
payman mana yupachicushanpita Tayta
Diosninchi camacdchiyninpa mana imatapis
ruranchu. Juc-ishcay  jishyachucunallata
allchacéchiran.

14

Ushyachicuj Juanta waftuchishan

San Marcos 6.14-29; San Lucas 9.7-9

1 Chay wichan Galilea marcacunata mandaj
Herodes Jesus ima-imata  rurashantapis
mayaran. 2 Wiyashpan yanapajnincunata
niran: « <Jesus> nishan runa Ushyachicuyj
Juanchi warfiushanpita cawarircamusha. Chaychi

munayniyuj ricarimusha Tayta Diosnillanchi
camacdachishancunata rurananpaj.»

3-4 Ushyachicuj Juanta pifiacushallanpita quiquin
mandaj Herodes wunayna mancurnarcachir,
carsilman wicChgachish caran. Juan pifiacurunaj:
«Tayta Herodes, mama Herodiasga wauguiqui
Felipupa warminmi. Wauguiquipa warminta
ama jichunquimanchu» nir. > Mandaj Herodes
wahurachiyta munarsi, runacunata manchacuran.
Runacuna niran: «Ushyachicuj Juan Tayta
Diosninchipa willacujninmi.»

6 Juc junaj mandaj Herodes diyanta tiinaran.
Tunachu mama Herodiaspa jipashninraj sumaj
jachwaptin, mandaj Herodes cushicuran.
7 Sumaj cushicur, jipashta niran: «Shunguyqui
munashanta mafiacamay. Munaptiqui,
imdtapis juycushayquim.» 8 Jipashna maman
shacyaéchiptin, mandaj Herodesta niran:
«Ushyachicuj Juanpa umanta mafiacushayqui. Juclla
matiwan macyamay.»

9 Chaura mandaj Herodes juyupa llaquicicuran.
Llaquicursi, jurpancunapa faupan¢hu aunish
cashpan mafacushanta Charcuchiran. 10 Chaymi
mincaynincunata cacharan Juanpa umanta
rugunanpaj. 11 Mincaynincunana Juanpa umanta
anir matillawan jipashta macyaycuran. Jipashna
mamanta juycuran. 12 Juanpa purishijnincuna
aywarcur ayanta shuntaran. Pampaycériran.
Jinarcur Jesusta willaran.

Pichga waranga runata Jests jarashan

San Marcos 6.30-44; San Lucas 9.10-17; San
Juan 6.1-14

13 Juanta wafiuchishanta mayar, Jesus bitiman
jigarcuran. Pusuta chimpar, chunyaj pachaman
aywacuran. Shuyninpa aywacushanta mayar,
chay-tucuy marcapita runacuna C¢haquillapa
tariparan. 14 Bitipita Jestus llucshirir achcaj
runata ricar, llaquiparan. Jishyachucunatapis
allchacéchiran.

15 Pacha chacanaycaptin, purishijnincuna Jesusta
niran: «Chunyaj pachachu carcaycanchi. Pachapis
chacanaycan. Runacuna marcacunaman
aywacuchun micuyta rantircur micunanpaj.»

16 Jesusna niran: «Ama aywacuchunchu.
Jamcuna jaranquiman.» 17" Paycunana
niran: «Pichga tantatawan ishcay piscadullata
chararcayci.» 18 Jesuisna niran: «Ma, apamuy.»

19 Jinarcur llapan runata pashpallaman
jamachiran. Pichga tantatawan ishcay piscdduta
aptacurcur janaj pachaman ricdrir, niran:
«Taytallau Tayta, ima allish tarichilldmashcanqui.»
Nircur tantacunata paquircur-paquircur,
purishijnincunata macyaran. Paycunana
llapan runata jararan. 20 Runacunana
puchupacushancaman micuran. Micurcuptin,
puchupacushanta ¢hunca ishcaywan (12) canista
juntataraj shuntaran. 21 Micujcunata yupaptin,
ullgulla pichga waranga-yupay (5,000) caycaran.
Warmicunatawan wamracunatam ichanga mana
yuparanchu.

Yacu jananpa Jests aywashan
San Marcos 6.45-52; San Juan 6.16-21
22 Jinarcur chimpapa  faupacérinanpaj
purishijnincunata blitiman Jesus jigachiran. Nircur

llapan runata wasinman-caman cutircachiran.
23 Llapan aywacuriptin, quiquillanna Jesus
puntaman aywaran Tayta  Diosninchita

mafacunanpaj. Mafacuycaptillan, pachapis
chacacéicuran.

24 Purishijnincunana biitiwan jatun piisu ¢haupinta
aywaycaran. Chicchinpa wacman-cayman

purichicuycaran. Wayrapis chapacachaycaran.
25 Pacha waraycaptillan, yacu janallanpa Jesus
taripaycaran.

26 Purishijnincunana yacu jananpa taripaycajta
ricar mancharir, japachacdriran: «Alma
shaycdmun» nir.

27 Jestsna niran: «Ama manchacamaychu.
Quiquimi caycd.» 28 Pedruna niran: «Tayta,
rasunpa quiquiqui cashpayqui, yacu janallanpa
shamundpaj camacdchiy» 29 Jesusna: «Shamuy,
ari» nir Pedruta jayaran. Payna Dbitipita
llucshirir, yacu janallanpa Jesusman aywaran.
30 Yacu biichiypa-blchicurcuptinmi  ichanga,
mancharicidcuran. Mancharir, yacu rurinman
challpucéacuycaran. Chaymi japachacuran:
«Washdmay. Washdmay, Tayta» nir. 31 Jesusna juclla
maquinpita Pedruta jurguran: «Janan shungulla
runa, ¢imanirtaj mana yupachicamanquichu?»
nir.

32 Ishcanin biitiman jigacurcuptin, wayrapis
Chawacdcuran. 33 Biitichu aywajcunana Jesuspa
flaupanman jungurpacuycuran: «Rasunpa Tayta
Diosninchipa Wawan canqui» nir.

Genesaret quinranchu jishyachucunata Jesus

allchacdichishan
San Marcos 6.53-56 ) )
34 Jatun pusuta chimpariy Genesaret

marcaman Chayaran. 35 Chay runacuna Jesusta
ricsicuycur, chay-tucuypa willanacdriran.
Chaymi jishyaChucunata Jesisman apamuran.
36 JishyaChucunana mafiacuran:  «Tayta Jesus,
miudanayquipa cantullantapis yataycachilldmay,
ari» nir. Yataycujcuna énir allchacécuran.

15

Jucha ruray runapa shungunpita ricarishan
San Marcos 7.1-23 i o
1 Chaypita waquin fariseucunawan Moiséspa

shiminta yachajcuna Jerusalén marcapita
Chayarcur, Jesusta tapuran: 2 «¢Imanirtaj
purishijniquicuna auquillunchicuna yachachishanta
jungaycun? Maquinta awicurinman. Janra
maquinwan micur, Tayta Diosninchipa ricay
Hawin¢hu llutanta ruraycan» nir.

3 Jestusna tapuran: «/lmanirtaj Tayta Dios-
ninchipa shiminta jungaycur, auquilluyquicuna
yachachishushayquita Charcurcaycanqui? 4 Tayta

Diosninchipa shimin nin: «Mamayqui-
taytayquita alli ricanqui. Maman-taytanta
ashllijcuna ama cawachunpishchu.™

5 Jamcunam ichanga mamayqui-taytayquita
mana yanapéanayqui-cashan nircaycanqui:
«Cananga imatapis llapantam Tayta Diosninchipa
maquinman C¢hurashca. Yanapénajpaj mana
puchunnachu.

* 15:4 Exodo 20.12; Deuteronomio 5.16; Exodo 21.17; Levitico 20.9.

6 «Chaynuy nir pipis maman-taytanta mana
yanapénanpaj shimiyaycanqui. Auquilluyquicuna
yachachishushayquita rurar, Tayta Diosninchipa
shiminta pampaman c¢hurarcaycanqui. 7 Janan
shungulla carcaycanqui. Rasullantachari Tayta

Diosninchi rimachiptin, willacuj Isaias unayna ni-
ran:

8 «Cay runacuna shimillanwan alliman ¢huramaj-
tucun.

Shungunmi ichanga juccunata manchapacun.

9Janan shungulla alliman ¢huraman.

«Tayta Diosninchipa shimin allim» nirpis, runa
yarpashallanta willapdcun. »*

10 Chaynuy nir llapan runata jayarcur, Jesus
niran: «Llapaniqui wiyamay. Shimita sumaj tan-
tiyacuy. 11 Shiminchiwan micushanchiga, up-
ushanchiga mana juchata aparicachimanchichu.
Shungunchichu llutanta yarpashanchita rimarmi
ichanga, Tayta Diosninchipa ricay fawinchiipis
jucha aparicuyman ¢hayachimanchi.»

12 Purishijnincunana Jesisman witircur, willaran:
«Rimashayquita wiyar, fariseucuna ullgusham» nir.
13 Jesusna niran: «Juyu jiwata sapintinta llupirir
Chacrapita wicapashan-jina paycunatapis janaj
pachachu tiyaj Papéni illarachinga. 14 Chaymi
fariseucunata ama rimapaychu.  Paycunaga
japra-masinta pushaycaj-jina. Pipis japra-
masinwan pushanacur, ishcanin uchcuman
tunicun.»

15 Chaura Pedro niran: «Tayta, micuypita ri-
mashayquita tantiyachimay, ari.»

* 15:9 Isaias 29.13.

16 Jesusna niran: «¢Jamcunapis manachu
tantiyacarinquiraj? 17 Runa micushan pachallaman
Chayan. Micucurcur, ishpacurin. 18 Runa

shungunc¢hu yarpashanmi ichanga juchaman
Chayachin. Llutanta rimar, Tayta Diosninchipa
ricay fiawinChupis juchata aparicun.

19 «Runa shungunc¢hu yarpachacun juchata
rurananpaj, runa-masinta wafuchicunanpaj,
majanta jananpachinanpaj, warmi-pacha runa-
pacha cananpaj, suwacunanpaj, llullapécunanpaj,

pipa washantapis rimananpaj. 20 Shungun
yarpashanta rurar, Tayta Diosninchipa ricay
NawinChupis juchata aparicun. Maquinta

mana awicullar micurmi ichanga, mana
juchatachu aparicun. Tayta Diosninchitapis
mana pampamanchu churan.»

Japa warmipa wamranta Jesus allchacdchishan

San Marcos 7.24-30

21 Chaypita aywacur, Tiro marca quinranman,
Sidon marca quinranman Jesus chayaran. 22 Chay
quinranchu Canaan marca warmi tiyaran. Jédpa
warmi carsi Jesusta ricar, japariypa niran:
«Taytallau Tayta, unay mandaj Davidpa willcan
canqui. Llaquipaycallamay, ari. Warmi wamréta
supay pucllacusha. Juyupa facaycdchin.»
23 Yaparir-yaparir mafiacuptinsi, Jesus mana
wiyaj-tucuranchu. Purishijnincunana niran: «Tayta
Jesus, yanapaycuptiquichi, alli canga. Japariypa
mafiacuycdshunqui.»

24 Jestsna niran: «Ujracash uysha-jina captin,
Israel runacunallaman Tayta Diosninchi
cachamasha, sau?»

25 Warmina Jesuspa flaupanman jungurpacuycur,
mafacuran: «Tayta, yanapaycallamay, ari»
nir. 26 Chaura japa runacunata allguwan
tincuchir, Jesds niran: «Wamracuna micushanta
jichurir allguta jarananchi mana camacanchu.»
27 Warmina niran: «Rasullanta rimashcanqui,

Tayta. Allgucunam ichanga wamracuna
cathapacushallantapis micucun.» 28 Jesusna
niran: «Mamacha,  allita rimashcanqui.

Llapan shunguyquiwan yupachicamanqui.
Mafiacamashayqui camacan.»  Niptin, jucllash
warmipa wamran allchacécuran.

Jishyachucunata Jesus allchacdchishan

29 Chaypita Galilea piisu cantullanpa Jesus
aywaran. Pataman yagaycur, jamacuycuran.
30 Jamaraycaptin, achcaj runa c¢hayapuran.
Wijrucunatapis, cumllucunatapis, japracu-
natapis, upacunatapis Chayachiran. Ima jishya
charish captinsi, Jesuspa fiaupanman Chayachiran.
Payna llapanta allchacéchiran. 31 Upacuna
rimaptin, cumllucuna allchacaptin, wijrucuna
alli puriptin, japracuna ricaptin, runacuna
jatunpa cushicuran. Tayta Diosninchita alliman
Churaran: «Israel runacunapa Tayta Diosnin sumaj
munayniyuj» nir.

Chuscu waranga runata jarashan

San Marcos 8.1-10 o
32 Purishijnincunata shuntarcur, Jesus niran:

«Cay runacunata llaquipdmi. Quimsa junajna
purishiycdmanchi. Micunanpdpis mana canchu.
Micunillata wasinman cachaptinchi, shungunpis
ushyacdcunga.»

33 Purishijnincunana niran: «Chunyaj pachachu
carcaycanchi. ¢Cay¢hu tantata tarishuwanchuraj?
Runacunapis chay-chicajmi caycan.»

34Jesusna tapuran: «¢Ayca tantatataj chararcay-
canqui?» nir. Tapuptin, niran: «Janchis tanta-
tawan ishcay-quimsa piscddullata.»

35 Chaynuy niptin, llapan runata pampalla-
man jamachiran. 36 Janchis tantata, piscdduta
aptacurcur, Jesus niran: «Taytallau Tayta, ima
allish tarichilldmashcanqui.» Jinarcur paquircur-
paquircur, purishijnincunata macyaran. Paycu-
nana llapan runata aypuran.

37 Runacunana puchupacushancaman
micupacériran. Puchupacushanta shuntaptin,
janc¢his canistamanraj juntaran. 3% Micujcunata
yupaptin, wullgulla c¢huscu waranga (4,000)
caran. Warmitawan wamracunatam ichanga
mana yuparanchu. 39 Micucurcuptinna, llapan
runata Jesus niran: «Wasiquicunaman cuticériy.»
Quiquinmi ichanga bitiman jigarcur, Magadan
quinranman chimparan.

16

Jestista ashipashan

San Marcos 8.11-13; San Lucas 12.54-56

1 Juc cuti fariseucunawan saduceucuna
Jesusman Chayaran. Achéquita ashipashpan
niran: «Tayta Diosninchi camacéchiyninpa ma,
imallatapis ruray.»

2 JesUusna niran: «Pacha lliuyaraptin: <Wara
usyanga> nir rimapacunqui. 3 Yana pucutayta
ricar: <«Canan tamyanga> nir rimapécunqui.

Tamyanantapis,  usyanantapis tantiyanqui.
Tayta Diosninchi cachamashantam ichanga mana
tantiyacunquichu, ¢au? 4 Jamcuna juchalla¢hu
arunqui. Jananpachicuj carcaycanqui. Tayta
Diosninchi camacéchiyninpa imallatapis ruranata
munaptiquisi, mana imatapis rurashéchu.
Tantiyayta munar, unay willacuj Jondaspa
willapanta yarparanquiman.» Chaynuy nir Jesus
aywacuran.

Libadtirawan fariseucunata tincuchishan

San Marcos 8.14-21

> Chaypita purishijnincuna-ima Jesus
Galilea ptusuta chimparan. Purishijnincunam
ichanga micuy apayta jungaycariran,
6 Jestisna niran: «Sumaj tantiyacunquiman.
Fariseucunapa, saduceucunapa libadiranta
ama Chasquipanquichu.» 7 Purishijnincunana
quiquin-puralla parlanacériran: «Tantata mana
apamushanchipitachi wiyéachipaycdmanchi» nir.

8 Tapunacuycashanta musyar, Jesus niran:
«¢Imanirtaj: «Tanta mana canchw ninacurcay-
canqui? ¢Manachu yupachicamanqui? 9 ¢Pichga
tantallata pichga waranga (5,000) runacunapaj
aypdchishata jungaycushcanquinachu?
Puchupacushanta, ¢ayca canista juntatataj
shuntarayqui? ¢Tantiyayta manachu atipanqui?
10 sJanchis tantallata ¢huscu waranga (4,000)
runapaj aypachishdta jungaycushcanquinachu?
Puchupacushancunata, ¢ayca canista juntatataj
shuntarayqui? 11 ;Imanirtaj mana tantiyacun-
quirachu? «Fariseucunapa, saduceucunapa



SAN MATEO 16:12 Ixxii SAN MATEO 16:19

libadiranta yatarunquiman> nirga, mana
tantapdchu rimaycara.»

12 Chayrami purishijnincuna tantiyacurisha.
Jesus mana libadiirapdchu rimaycaran; manchéga
fariseucunapa, saduceucunapa yarpashanta
mana Chasquicunanpaj.

Jestus Washdcuj cashanta Pedro rimaricushan

San Marcos 8.27-30; San Lucas 9.18-21

13 Chaypita Cesarea Filipo marca quinranman
purishijnincunawan Jesus aywaran. Aywarcay-
cashanchu purishijnincunata tapuran: «Runacuna,
¢imatataj yarpan Tayta Diosninchi cachamushan
Washécujpita?» nir. 14 Chaura purishijnincuna
niran: «Waquin runash nin: <«Ushyachicuj Juan.,
Waquinnash: <Elias> nin. Waquinnash: Jeremias
nin. Waquinnash: «Pi carpis, Tayta Diosninchipa
willacujnin canga> nin.»

15 Chaura quiquincunata Jesds tapuran:
«Jamcunapdga, ¢pitaj cd?» nir. 16 Simon Pedruna
niran:  «Washdcuyjmi canqui. Cawaj Tayta
Diosninchipa Wawanmi canqui.» 17 Jesusna
niran: «Jondspa wawan Simon, cushicunquiman.
Janaj pachapita Papdni yanapashcashunqui
pi cashdtapis musyanayquipaj. Runapa
shiminpitachu mana musyashcanqui.

18 «Rasunpa Pedro canqui. (<Pedro> ninanga:
qumb ninanmi.) Pedro, jutucaj irménucunata
ricanayquipaj ¢hurashayqui. Paycunata supaypis
mana ichipungachu. Irmanucuna wanurpis,
chacaj pachallachu mana imaysi tiyacungachu.
19 Canan 1ldbi charaj-jina llapan irménucuna
maquiquichu cawanga. Pipis cay pachachu Tayta

Diosninchipa maquinchu cawayta munaptin,
ricanqui. Michashayquita janaj pachachtipis Tayta
Diosninchi mi¢hanga. Aumshayqultapls auninga.»
20 Jinarcur purishijnincunata pifiaparan: «Tayta
Diosninchi ca¢hamushan Washécuj cashéta pitapis
ama willapanquichu» nir.

Wafluyman ¢hayananta Jests musyachicushan
San Marcos 8.31-9.1; San Lucas 9.22-27

21 Chay junajpita-pacha purishijnincunata
Jesus niran: «Jerusalén marcamanna aywana.
Aywaptiga, mayur runacuna, mayur clracuna,
Moiséspa shiminta yachaj runacuna juyupa
Nacachimanga. Wafiuchimanga. Wafiuchimaptinsi,
quimsa junajta Tayta Diosninchi cawarachi-
manga.»

22 Pedruna yatalla jayarcur, Jesusta pifiacuran:
«Tayta, rimashayqui ama camacachunchu. Tayta
Diosninchipis ama camacdchichunchu» nir.

23 Jesusna ullgiiparan: «Pedro, Supaymi can-
qui. Washata ayway. Chapata ama ruramay-
chu. Tayta Diosninchipa shiminta charcunéta
michaycdmanqui. Imatapis munapashayquitaga
runacunalla ashin. Tayta Diosninchipa shungun
yarpashanwan ichanga mana tincunchu» nir.

24 Jinarcur purishijnincunata Jesus niran:
«Pipis purishimayta munar, quiquinpa shungun
munashanta ama ruranmanchu. Manchéga
nuwa-janan facachiptinsi, rus¢hu wafuchiptinsi
shimita wiyacuchun. 25 Nacaytapis, wafuytapis
manchacur maqui¢hu puriyta mana munar,
ushyacayman Chayangapaj. Maqui¢hu purir
llapanninta jaguijcunam ichanga imaycamanpis

Tayta Diosninchipa maquinc¢hu cawanga.
26 Sumaj ricuyayta tarirpis ushyacayman
Chayaptin, ricu cayninga, ¢imapdraj alli?  ¢Ricu
cayninga Tayta Diosninchipa faupanman
Chayachingachuraj? 27 Washécuj car Tayta
Diosninchi  cachamaptin, anjilcunawan-ima
achic-achicyaycar shamushaj. Llapan runata
Tayta Diosninchipa shiminta wiyacushanman-
tupu tarichishaj. Wiyacujcunata alli cawayta
tarichishaj. Mana wiyacujcunatam ichanga
flacayman jaycushaj. 28 Sumaj tantiyacunquiman.
Tayta Diosninchipa cachan cashpd shamushaj
llapan runata maquichu purichindpaj.
Waquinniquiga manaraj wafiullarmi, cutimunaéta
ricanquipaj.»

17

Juc-nirajman Jesus ticracurishan

San Marcos 9.2-13; San Lucas 9.28-36

1 Chaypita sujta junajta Pedruta, Santiaguta,
Santiagupa wauguin Juanta pushacurcur,
puntaman Jesus jigaran. 2 Puntachu quimsan
purishijnincunalla ricapaycaptin, achic-
achicyaycajman Jesus ticracuriran. Inti-jinaraj
jajllan achic-achicydcurcuran. Miudananpis yuraj
llutpiman ticracuriran. 3 Unay willacuj Moiséswan
Eliaspis ricariparcur, Jesuswan parlaycaran.

4Chaura Pedro niran: «Tayta Jesus, cay¢htiiga alli
juydcuymi. Munaptiqui, quimsa tacmata rurar-
ishaj: jucta jampaj, jucta Moiséspaj, jucta Eliaspaj.»

5> Pedro rimaycaptillan, quimsanta achic-
achicyaycaj pucutay chapacurcuran. Pucutay

rurinpitana Tayta Diosninchi nimuran: «Jestsga
cuyay Wawédmi. Shungiman tincun. Shiminta
wiyacuy.»

6 Rimamushanta wiyar,  purishijnincuna
manchariywan pampaman llashtacaycariran.
7 Paycunata yataycur, Jesus niran: «Jatariy. Ama
manchariychu.» 8 Niptin, ricachacurishan¢hu
quiquillantana Jesusta ricaran.  Pipis mana
carannachu.

9 Puntapita yarpaycidmushan¢hu
purishijnincunata Jesus willaparan: «Tayta
Diosninchi cachamasha. Canan ricashayquita
pitapis ama willapanquichu wafiushépita manaraj
cawarimushédcaman» nir. 10 Chaynuy niptin,
paycuna tapuran: «glmanirtaj Moiséspa shiminta
yachajcuna willacun: <Elias shamushanpitaraj
Washécuj shamunga> nir?»

11 Chaura Jesus niran: «Au, rasunpa
Elias cutimur, runacunata anyapanga
Tayta Diosninchipa shungun munashannuy
cawananpaj. 12 Chaypis tantiyacunquiman. Elias
mayna shamusha. Shamuptinsi, runacuna mana
ricsij-tucur shimintapis mana Chasquiranchu.
Manchdga shungun munashallanta ruraran.
Eliasta  facachishan-jina  fiacachimanga  Tayta
Diosninchipa cachan caycaptisi.»

13 Chayrdmi purishijnincuna tantiyacuriran
Eliaspaj rimar, Ushyachicuj Juanpaj rimay-
cashanta.

Supay pucllacush wamrata Jests allchacdichishan
San Marcos 9.14-29; San Lucas 9.37-43

14 Puntapita yarpur runacuna juturpashan-
man cChayaptin, juc runa Jesuspa flaupanman jun-
gurpacuycuran: 15 «Tayta, llaquipdmar yanapay-
callamay, ari. Wamrata wafiupay charin. Juyupa
flacan. Ninamanpis, yacumanpis yaparir-yaparir
tunin. 16 Waquin purishijniquicunata mafiacurd
allchacéchinanpaj. Ichanga mana camépacuranchu»
nir.

177Jesusna niran: «Jamcuna Tayta Diosninchiman
mana yupachicunquichu. Juchallachiipis arun-
qui. ¢Imaycamanraj tantiyachishayqui? Mana yu-
pachicamaptiquim, yamacashcéna.» Wamrapa
papénintana niran: «Wamrayquita mé, apamuy.»

18 Wamranta Chayachiptin Jesus pifiacuptin,
wamrata supay cachariycuran. Wamrana
allchacash ricacuran.

19 Chaypita purishijnincuna pacayllapa Jesusta
tapuran: «/Imanirtaj nuwacuna supayta jarguyta
mana camapacushcachu?» nir.

20 Chaura Jesus niran: «¢Imanirtaj Tayta Dios-
ninchiman mana yupachicunquichu? Sumaj tan-
tiyacunquiman. Yangallapis yupachicurga, tagay
jatun puntata ninquiman: <Caypita washaman
witicuy>  Niptiqui, dnir witicunman. Imapis
sasa mana cangachu. 21 (Chay-niraj supayta
ayununpawan Tayta Diosninchita mafacurraj jar-

gunqui.»)*

Wariuyman Chayananta yapay Jesus musyachi-
cushan
San Marcos 9.30-32; San Lucas 9.43-45

* 1721 Wadquin Bibliac¢hu cay birsiculu mana canchu.

22 Galilea  quinranpa  puriycashan¢hu
purishijnincunata Jesuds niran: «Tayta Diosninchi
cachamasha. Chaypis juc runa charimar,
juyu runacunapa maquinman Chayachimanga.
23 Paycunana wafiuchimanga. Quimsa junajtam
ichanga cawarimushaj.» Niptin, purishijnincuna
juyupa llaquicuran.

Tayta Diosninchipa wasinpaj jillayta ¢hurashan

24 Cafarnain marcaman purishijnincunawan
Jesus Chayaptin, jillayta shuntajcuna Pedruta
tapuran: «Mandajniqui, ¢manachu jillayta Churan
Tayta Diosninchipa wasinpaj?» nir. 25 Pedruna
niran: «Au. Churan.»

Wasiman cutir mana rimaptinraj, Jesus tapu-
ran: «SimOn Pedro, cay pachachu caycaj au-
turddcuna, ¢pitataj jillayta Churachin: castancunat-
achu, jipa runacunatachu?» 26 Tapuptin, Pe-
dro niran: «Jdpa runacunatam.» Jesusna ni-
ran: «Chaura castancuna jillayta mana churanchu,
¢au? 27 Ima captinpis, jillayta ¢hurachij mana
ullgiipdmananchipaj ¢hurashun. Juclla yacuman ay-
way. Punta-caj piscaddu charishayquipa shiminta
quicharir, juc jillayta tarinquipaj. Ishcaninchipaj
jillayta ¢huray.»

18

Alliricash cayta ashijcunapita tantiyachishan
San Marcos 9.33-37; San Lucas 9.46—48
1 Chay junajlla purishijnincuna Jesusta tapucu-
ran: «Tayta Diosninchipa maquinchiiga, ¢may-
ganitaj mayur cayman Chayashaj?» nir.

2 Tapuptin, juc  wamrata  jayarcur
purishijnincunapa ¢haupinman ichichiran. 3 Jinarcur
niran: «Sumaj tantiyacunquiman. Tayta

Diosninchipa maquinc¢hu cawanayquipaj
wamracuna-jina imatapis mana yarpachacullar
cawanquiman. 4 Cay pachachu wamracuna
mana alli-tucushannuy cawaptiquiraj, janaj
pachachiipis Tayta Diosninchi sumaj alli fiawinpa
ricashunquipaj. 5 Yupachicamashayqui-janan
cay-niraj wamrata alli ricar, nuwatapis alli
Nawiquipa ricarcaycdmangqui.

6 «Wamra-jina llapan shungunwan nuwaman
yupachicamajcunata  juchaman janchajcuna
wafiuyman Chayachun. Jatun-caray marayta
cuncanman wallgaparcur, yacu ruri-ruricaman
wicaparinman.

7«Cay pachachu imanayllapapis runa juchaman
Chayan.  Juchanpita facanga. = Runa-masinta
juchaman janchacujcunam ichanga llaquipaypaj
Nacanga.

8 «Magquiquipis, Chaquiquipis juchata apari-
cachishuptiqui muturir,  wicaparinquiman.
Maquiynaj, c¢haquiynaj caycar juchata mana
aparicurna, Tayta Diosninchipa maquin¢hu
imaycamanpis cawanquipaj. Maquiyuj, chaquiyuj
caycar juchachu aruptiquim ichanga, mana upij
ninaman Tayta Diosninchi jaycurishunquipaj.
9 Nawiqui juchata aparicachishuptiqui ujtirir,
caruman wicaparinquiman.  Nawiynaj caycar
juchac¢hu mana cawaycarna, Tayta Diosninchipa
macuinc¢hu imaycamanpis cawanquipaj. Nawiyuj

caycar juchachu cawaptiquim ichanga, mana upij
ninaman Tayta Diosninchi jaycurishunquipaj.

Ujracash uyshawan tincuchiypa willapashan
San Lucas 15.3-7
10-11 «Pipis wamra-jina llapan shungunwan
nuwaman yupachicuptin, pampaman ama
¢huranquichu. Yupachicamajcunata ricaj-
anjilcuna Papanipa ricay flawinchu cawarcaycan.

Quiquinpa  flaupanc¢himi  janaj  pachachu
cawarcaycan.

12 «Mé4, yarpachacushun. Juc runapash pachac
(100) uyshan caran. Jucta ujraycur, ¢manachu
waquinta juc pachaman jutuycur ujrashanta
ashir purin? 13 Ujrash uyshanta tariycurshi,
jatunpa cushicun. Isgun ¢hunca isgunwan (99)
uysha captinsi ujracashta tariptin, shungunpis
jatunpash cushicun. 14 Janaj pachachiipis
chaynuymi. Papéniqui pipis ujracdnanta mana
munanchu. Llapan wawancunata llaquipan.

Irmdnupa juchanta jugananpaj tantiyachishan

San Lucas 17.3

15 «Maygan irménupis juchata aparicush captin,
watucunqui.  Chayar, quiquillanta pifiacunqui.
Piflacushayquita wiyacuptin, allina ricanacunqui.
16 Mana wiyacuptin, juc-ishcay irménuta
jayachinqui. Tayta Diosninchipa shiminchtpis
nin: dshcay-quimsa runa wiyaycaptin,
pifiacunqui»® 17 Paycunata mana wiyacuptinmi
ichanga, jutucaj irménucunata willanqui.
Irménucuna piflacuptinpis mana wiyacuptinga,

* 18:16 Deuteronomio 19.15.

jargurinquiman: <Tayta Diosninchita mana
manchapacunchu. Chiqui runa> nir.

18 «Sumaj tantiyacunquiman. Cay pachachu
mana wiyacujcunata jargushayquita Tayta
Diosninchipis  janaj  pachachu  jargunga.
Wiyacujcunata Chasquishayquita Tayta
Diosninchipis  Chasquinga. 19 Ishcaniqui
parlanacuriycur mafacuptiqui, Papdni sumaj
yanapishunqui imatapis ruranayquipaj. Cay
pachachu parlanacuptiqui, janaj pachachtpis
wiyashunquipaj. 20 Ishcaj-quimsajllapis
yupachicamashayqui-janan jutucaptiqui,
jamcunawan caycashaj.»

21 Chaura Pedro tapuran: «Tayta, juc irménu
juchachu arur jagaydchimaptin, ¢ayca cuticaman-
taj juchanta jungashaj? ¢Janchis cuticamanchu-
raj?» nir. 22 Jesusna niran: «Janchis cutillaga ama;
manchdga imay-imaypis juchanta junganquiman.
Janc¢his ¢hunca janchiswan (77) cutipis juchanta jun-
ganquiman.

Jucha aparicushantayarpardcujpita tantiyachis-
han

23 «Tayta Diosninchipa maquiné¢hu purichi-
mashanchita tincuchiypa willapdshayqui.
Juc jatun patrunshi capuralnincunata
jayachiran. Paycunatash jayachiran jillayninta
cutichinanpaj. 24 Cutichinan junaj ¢hayamuptinshi,
juc  jaga-tucuj capuralninta  jayachisha.
Chay runa mana yupaysi atipaypdshi jagan
caran. 25 Cutichiyta mana camépacuptinshi,
murucuncunata patrunnin niran: Jagéata
cutichimdnanpaj cay runata ranticuycuy.

Wamrancunatapis, warmintapis, llapan
imancunatapis ranticucuy. Chay jillaywanraj
jagita cutichimanga.» 26 Chayshi jaga runa
jungurpacuycur mafacuran: <Taytallau tayta,
tarishdcaman shuyaycalldmay, ari. Tarir, llapanta
cutichilldshayqui> nir. 27 Mafacuptinshi, llaquipar
jillayninta mana shuntarannachu. «Ama
cutichimaynachw nirshi cac¢hariycuran.

28 «Patrunninpa wasinpita llucshirir, capural-
masinwannash tincusha. Capural-masinga juc
pachacllash (100) jagan caran. Chayshi cuncan-
pita charircur, awicachdrir ullgliparan: <Jagdta
cutichimanquichu? ;Manachu cutichimanquipis?»
nir. 29 Jucninnash jungurpacuycur mafiacuran:
dchicllata shuyaycalldmay, ari. Taripacurir, lla-
pallanta cutichilldshayqui> nirshi. 30 Jucninnash
ichanga shuyayta mana munar, juclla carsilman
wichgachisha. Mana llaquipéllarshi, jaganta cu-
tichinancaman wichgachiran.

31 «Waquin capural-masincunash chayta ricar,
juyupa llaquiparan. Patrunninman aywarcurshi,
llap-llapanta willaycuran. 32 Patrunninnash
juyu capuralninta jayachiran: <Juyu canqui.
Chay-chica jagd captiquisi, mafacamaptiqui:
«Ama cutichimaynachu» nishcaj. Jagata
mana shuntashcinachu. 33 Llaquipashaj-jina
jampis capural-masiquita llaquipanquiman
caran. 34 Patrunnin sumaj ullgiipariycurshi,
carsilman  wichgachiran: «Llapan  jagata
cutichimashancaman sumaj wascapamay> nir.

35 «Sumaj tantiyacunquiman. Ticshaparédnacur
irménuyquipa juchanta yarparacuptiqui, Papanipis

juchayquita yarpardcunga. Mana imaysi jungan-
gapdachu.»

19
Majayujcuna mana raquicdnanpaj willapashan
San Marcos 10.1-12; San Lucas 16.18

1 Willapécurir, Galilea quinranpita Judea
quinranmanna Jesus aywacuran. Jorddn mayu
chimpanman ¢hayaran. 2 Achcaj runapis jipanpa
aywaran. Pipis jishyachu caycaptin, Jesus
allchacéchiran.

3 Waquin fariseucunana achdquita ashipar,
Jesusta tapuran: «¢lImallapitasi warminpita runa
raquicdnan camacanchu?» nir.

4JesUsna niran: «¢Tayta Diosninchipa shiminta
jungashcanquinachu?  Shimin¢hu nin: <Cay
pachata, janaj pachata camar, warmitapis,
ullgutapis  Tayta  Diosninchi  ruraran.™
5 Chaynuypis nin: «Runa warmita ashir,
maman-taytanpa maquinpita llucshicunman.

Warmillanwanna ujllanacdrinman juc
shungulla cawananpaj.™ 6 Ishcaj carsi,
juc shungullana cawan. Chaymi Tayta

Diosninchi majachacdchishanta runa mana
raquicdchinmanchu.»

7 Fariseucunana niran: «Chaynuy captin,
¢imanirtaj Moisés auniran: <Actaman jamaycachir
warmiquiwan raquicar, jargurinquiman» nir?»

8 Jesusna niran: «Chucru shungu car nishayqui-
nishayqui  rurashayquipita raquicdnayquita
Moisés auniran. Tayta Diosninchim ichanga

* 19:4 Génesis1.27:5.2.  19:5 Génesis 2.24.



SAN MATEO 19:9 Ixxxiii SAN MATEO 19:15

runa warminwan raquicinanta imaypis mana
munanchu.

9 Jucwan jananpachishuptiquiraj, majayquita
jargurinquiman; manchdga mana. Juchan mana
caycaptin warmiquita jaguiriycur, juc warmi-
tapis ama ashinquimanchu. Chayta rurar, janan-
pachiycanqui.»

10 Purishijnincunana Jesusta niran: « Warmin-
wan runa chaynuy cawaptin, mana majacha-
caylla¢hu jampi, ¢au?» 11 Jesusna niran: «Llapan
runa majanwan cawanman. Chaypis Tayta Dios-
ninchi camacéchiptin, waquin mana majananchu.
12Waquinga mana majananchu chicla yurishpan,
waquinna capash cashpan. Waquinmi ichanga
mana majananchu Tayta Diosninchipa shiminta
willapécur puricunan cashpan. Shimita tantiyayta
atiparraj, majaynajlla cawanquiman.»

Wamracunapaj Tayta Diosninchita
manfiacapushan
San Marcos 10.13-16; San Lucas 18.15-17

13 Waquin runacunana Jesusman Chayaran:
«Maquiquiwan yataycur mallwa wamréicunapaj
Tayta Diosninchita mafiacapamay, ari» nir.
Wamracunata Chayachijta ricarmi ichanga,
purishijnincuna pifiacuran.

14Jestsnaniran: «Amamichaychu. Wamracunata
apamuchun. Shacamuchun. Wamra alli
shungu cawashan-jina runacunallapis Tayta
Diosninchiman yupachicushpan maquinchu
cawan.» 15 Wamracunapédna mafacapuran.
Maquinwan yataycur niran: «Taytallau Tayta,

cay wamracunata sumaj yanapaycullay» nir.
Jinarcur Jesus aywacuran.

Puchuy-puchuy jananchu cawaj runawan Jesus
parlashan
San Marcos 10.17-31; San Lucas 18.18-30

16 Juc cuti juc runa Jestsman ¢hayarcur, tapuran:
«Tayta, ¢ima allitataj rurdman Tayta Diosninchipa
NaupanChu imaycamanpis cawandpaj?» nir.

17]Jestisna niran: «¢Imanirtaj allita ruranayquipaj
tapumanqui? Tayta Diosnillanchim alli.
Naupan¢hu imaycamanpis cawanayquipaj paypa
shiminta wiyacunquiman.»

18 Chay runana tapuran: «¢Ima-imatataj
wiyacliiman?» nir. Jesisna niran: «Ama
wafluchicunquichu. Majayquita ama jananpach-
inquichu. Ama suwacunquichu. Runa-masiquita
ama tumpanquichu. 19 Mamayqui-taytayquita
alli ricanquiman. Quiquiqui alli ricacushayqui-
jina runa-masiquitapis alli ricanquiman.»™

20 Chaura niran:  «Chaycunata llapantam
Charcushcd. ¢Imarataj pishiman?»

21 Jestisna niran: «Llap-llapanta Charcuyta mu-
narga, llapan charashayquicunata ranticuycur
pishipacujcunata aypurir, purishimay. Chayraj
Tayta Diosninchipa maquinchu imaycamanpis
cawanquipaj.»

22 Chaynuy niptin, shungun ishquicicuran.
Puchuy-puchuy janan¢hu cawashpan juyupa
llaquish aywacuran.

* 19:19 Exodo 20.12-16; Deuteronomio 5.16-20; Levitico 19.18.

23 Purishijnincunatana Jesus niran:  «Sumaj
tantiyacunquiman.  Puchuy-puchuy jananchu
cawajcuna Tayta Diosninchipa maquinchu
cawananpaj sumaj sasa. 24 «Camillw nishan
jatun-caray uywa aujapa HRawinpa yaycuyta
mana jushan-jina puchuy-puchuy jananchu
cawajcunapis Tayta Diosninchipa maquinc¢hu
cawayta mana junchu.»

25 Chaura chayta wiyar, purishijnincuna man-
charicacuran: «Chaynuy captin, ¢piraj Tayta Dios-
ninchipa fiaupanman ¢hayanga?» nir.

26 T]lapanta ricapdrir Jesus niran: «Runacuna
ushyacajllam. Chaymi alli cawarpis, sasdchicun.
Tayta Diosninchipdmi ichanga imapis mana
sasachu. Payga munayniyujmi pitapis flaupanman
Chayachinanpaj.»

27 Pedruna niran: «Tayta, nuwacuna llapan
imécunatapis jaguiycurmi purishiycaj,  Chayta
rurashépita, ¢imataraj Chasquishaj?»

28 Jesusna niran: «Sumaj tantiyacunquiman.
Tayta Diosninchi cachamasha. Payga cay pachata
mushujman ticrachishan wichanpita-pacha lla-
panta mandapti, jamcunapis mandashimanquipaj.
Israel runacuna chunca ishcaywan (12) casta
captin, llapanta maquiquic¢hu purichinquipaj.
29 Nuwa-raycur imancunata jaguijcuna pachac
(100) janapaytana Chasquinga. Paycunaga wasinta,
mayurnincunata, shullcancunata, mamanta,
taytanta, wawancunata, ¢hacrancunata ¢hasquinga.
Tayta Diosninchipa faupanman Chayarpis, mana
ushyacaj cawaytapis taringa. 30 Ima captinpis,
sumaj tantiyacunquiman. Cay pachachu achcaj

runa alli ricash captinsi, Tayta Diosninchipa
Naupanman Chayar, mana alli ricashnachu canga.
Waquincunatam ichanga Tayta Diosninchi alli
Nawinpa ricanga runa-masin pampaman C¢hurash
captinsi.»

20

Piyuncunawan tincuchiypa willapashan

1 M4, tincuchiypa tantiyachishayqui. «Piyunta
ashij-yupay Tayta Diosninchipis runacunata
maquinman shuntan. Juc runash tuta-tutalla
piyuncunata ashiran c¢hacran¢hu arushinanpaj.
2 Juc jurnalta pégashayqui> nirshi llapanta
aruchiran.

3 «Chaj¢ha inti-yupayshi ¢hacrayuj runa yapay ri-
cacthacuj aywaran. Marcachu jitaraj runacunata
ricarshi, 4 niran: <Aruishimay. Arupacushayquipita
juc jurnalta pagashayqui»  Niptin, anirshi chay
runacuna arushij aywaran.

5  «Chacrayuyj runa tarishanman-tupush
piyunta aruj cacharan waquinta lasdisi,
waquintanash jatun mallway. 6 Tacsha
mallwaypis ¢hacrayuj runa yapayshi marcaman
aywaran. Runacuna jitarpécuycajta tarir,
tapusha: <iImanirtaj jitarpacuycanqui? ¢Manachu
aruyniqui can? ¢Juyaytachu  jitarpacunqui?
nirshi. 7 Chay runacunanash niran: <Pillasi
mana mincacamashapishchu.» Chacrayuj runana
niran: <Ariishimay. Chacrdman ayway. Niptin,
paycunapis dnirshi aywaran.

8 «Chacarcuptinnash, capuralninta c¢hacrayuj
niran:  <Piyunninchicunata jayarcur-jayarcur

llapanta pdgay. Jipata Chayamujta puntata
péganqul Tutapita arujcunata ushyanantaraj
piganqui»> 9 Piyuncunana Chacraqu pagashantash
Chasqulran Tacsha mallway aruj yaycujcunapis
juc jurnaltash ¢hasquiran. 19 Chaynuy pégaptinshi,
tutapita-pacha arujcuna achcata Chasquiyta
yarparaycaran. Chaynuy yarparcaycarsi, juc
jurnaltash ¢hasquiran. 11 Chayllata ¢hasquirshi,
Chacrayujta jagayapar niran: 12 Jipataraj
Chayamujcuna juc ChajChalla arusha. Juc chajchalla
arush caycaptin, ¢imanirtaj juc jurnaltaraj
pagashcanqui? Nuwacunam ichanga rasunpa
juyayta arushca. Juyayta arupti, shanaypis
wapchamasha. Sumaj uticashca.

13 «Chayshi ¢hacrayujna niran: <Tayta mishti,
mana llutantachu rurashcd. Jamwan juc jurnalta
pédganajpaj parlashcanchi. Rimashé-jina pégashcaj.
14 Cananga paguyquita Chasquicurcur, aywacuyna.
Shungli munaptin, jamcunata pdgashé-jina juna-
jraj aruyman yaycamujcunatapis pdgayta muna.
15 Quiquipa jillaynita imatapis ruraciiman, ¢au?
Ama jaticdmuychu. Alli shungu caycaptipis, mallaj
carcaycanqui.»

16 «Canan sumaj tantiyacuy. Waquin runa pam-
paman churash captinsi, Tayta Diosninchi alli
Nawinpa ricanga. Waquincunam ichanga alli
ricash captinsi, Tayta Diosninchipa fiaupanman
Chayar, mana alli ricashnachu canga.»

Quimsa cutipana wafiuyman Chayananta Jesus
musyachicushan
San Marcos 10.32-34; San Lucas 18.31-34

17 Jerusalén marcaman wichaypa aywarcay-
cashanc¢hu Chunca ishcaywan purishijnincunallata
shuntarcur, Jesus niran: 18 «Jerusalén marcaman
aywaycashanchita musyanqui. Tayta Diosninchi
cachamasha. Chaypis waquin runacuna mayur
Clracunapa maquinman, Moiséspa shiminta
yachajcunapa maquinman ¢hayachimanga. Paycuna
wafluyman jitarpamanga. 19 Wafiuchiménanpaj japa
runacunapa maquinman chayachimanga. Ashllir
ushyamanga. Juyupa wascamanga. Ruschu
wafhuchimanga. Wafluchimaptinsi, quimsa junajta
Tayta Diosninchi cawarachimanga.»

Munayniyuj cayta ashijcunapita tantiyachis-
han
San Marcos 10.35-45
20 Wamran Santiagutawan Juanta pushacurcur,

Zebedeupa warmin Jesisman ¢hayaran. Naupanman
jungurpacuycur, Jesusta niran: «Tayta,
mafacushdta aunimay, ari.»

21Jesusna tapuran: «;Imachiitaj yanapashayqui?»
nir. Tapuptin, niran: «Tayta, mayur
mandaj cayman  Chayar, wamracunatapis
mandashishunayquipaj  Churapaycamanqui,  ari.
Jucninta diricha-caj ldduyquiman jamachiy;
jucnintana isquirda-caj laduyquiman.»

22 Wamrancunatana Jesus niran:  «Imata

mafiacaycdmashayquitapis mana musyan-
quichu. Tapushayqui. @ Nuwata-jina juyupa
Nacarcachir imamanpis Chayachishuptiqui,

¢iChipunquimanchuraj?» nir. Paycunana niran:
«Au. I¢hipushdmi.»

23 Jestsna niran: «Rasunpa Racashé-jina
Nacanquipaj. Mandashimanayquipaj Churanajmi
ichanga mana camacanchu. Chayga Papdnipa
maquinchu caycan. Paymi quiquin acracushanta
diricha-caj lddlimanpis, isquirda-caj ladimanpis
jamachinga.»

24 Santiaguwan Juan mafiacushanta wiyar,
Chuncaj purishij-masincuna ullgucaycériran.

25 Chaura llapanta jayaycur, Jesus niran: «Japa
runacuna juc-niraj cawashanta musyanqui. Pay-
cuna Tayta Diosninchita mana manchapacunchu.
Mandajnincunapis ullgurcur-ullgurcur, nishan-
nishan marca-masincunata imatapis rurachin.

26 Jamcunam ichanga chaynuy ama
canquimanchu. Munayniyuj cayta munar,
llapantaraj yanapanquiman. 27 Mandaj cayta
munar, llapanpa manduntaraj ruranquiman.

28 Tayta Diosninchi cac¢hamasha. Chaypis
mana munayniyuj cayta ashirchu shamushca;
manchdga pi-maytapis yanapandpaj. Tayta

Diosninchipa maquin¢hu cawananpaj cawaynipa
Chaninwan may-may runata jishpichishaj.»

Ishcaj japra runata Jesus allchacdchishan

San Marcos 10.46-52; San Lucas 18.35—43

29 Jeric6 marcapita Jesus aywacuptin, achcaj
runa jipanta aywacuran. 30 Jesus aywaycashanta
wiyar, caminu wajtallan¢hu jamarpaj ishcaj
japracunapis jayacuran: «Unay mandaj Davidpa
willcan Jesus, llaquipaycallamay, ari» nir.
31 Runacunana ullgliparan: «Updlla» nir. Chaypis
callpacuycurraj japracuna jayacuycaran: «Unay

mandaj Davidpa willcan Jesus, llaquipaycalldmay,
ari» nir.

32 Chaynuy jayacuptin, Jesus ic¢hicuycuran. Nir-
cur japracunata jayarcur, tapuran: «¢Imallachiitaj
yanapashaqu?» nir. 33 Japracunana niran:
«Tayta, flawl ricananta mund.» 34 Japracunata
llaquipar, Jesus fawincunata yataycuran. Yatay-
cuptin, flawin quichacdcuran. Ricashpan Jesustana
purishiran.

21

Jerusalén marcaman Jestus Chayashan

San Marcos 11.1-11; San Lucas 19.28-40; San
Juan12.12-19

1 Jerusalén marcaman mana chayallar,
Betfagé marcamanna purishijnincunawan
Jests Chayaran.  Betfagé marca Ulibus punta
Chaquinchu caycaran.  Ishcaj purishijnincunata
catharna, 2 Jesus niran: «Wac chimpa tacsha
marcaman aywariycuy. Chayar, mallwayuj
biruta tarinquipaj. Watarashanpita pascarir,
apacamunqui

3 «Pascaycaptiqui pipis michdshuptiqui, ninqui:

«<Mandamajnitash mafanqui. Cutirachipa-
mushayqui.» »

4 Llapantapis ruraran juc willacujpa shimin
Charcucénanpaj. Willacujga unay niran:
> Jerusalén marca runacunata ninqui:
M4, ricay.
Mandajniqui shaycédmun.
Lluta runa-jina biirun muntash shaycédmun.

Manta biirun muntash shaycidmun., »*

6 Chaura Jesuspa shiminta  wiyacur
purishijnincuna llapanta ruraran. 7 Wawantinta
blruta Jesusman aparan. Jacuncunata
shawaparcur, Jesusta muntachiran.

8 Blrun muntash Jesius aywaycaptin,
runacuna cushicuywan jacuncunatapis, jachapa
rdmancunatapis caminuman mashtapuran.

9 Jesuspa jipanta, flaupanta aywajcunapis cushi-
cushpan japarpararan:

«Taytallau Tayta, washaycallamay, ari.

Unay mandaj Davidpa willcanta washay-
cullachun.

Tayta Diosninchi cachamushan runa alli ricash cay-
cullachun.

Janaj pachachu cawaj Tayta Diosninchita alliman
¢hurayculldshun» nir.*

10 Jinan Jerusalén marcaman c¢hayaptin, runa-
cuna wichaypa-uraypa rimacullaran: «¢Piraj cay
runa?» nir. 11 Jesuswan purijcunam ichanga ni-
ran: «Cay runa willacuj Jesusmi. Galilea quin-
ran Nazaret marcapita shamusha. Tayta Dios-
ninchipa shimintam willap&cun» nir.

Tayta Diosninchipa wasinpita ranticujcunata
jargushan

San Marcos 11.15-19; San Lucas 19.45-48; San
Juan2.13-22

* 21:5 Zacarias9.9.  21:9 Salmo 118.25-26.

12 Tayta Diosninchipa wasinpa sawanninman
yaycurirna, ranticujcunatapis, rantipacujcunat-
apis Jesus jarguriran. Jillay rucapacuj runacu-
napa misancunatapis sajtar ushyariran. Jillaynin-
tapis mashtar ushyariran. Paluma ranticujcu-
napa jamacunancunatapis wicapar ushyariran.
13 Llapanta wicapar niran:

«Tayta Diosninchipa shiminchu nin:

«Wasiga mafiacamajcunallapdmi.»

Jamcunam ichanga suwapa machayninman
ticrachishcanqui.»™

14 Tayta Diosninchipa wasillan¢hu caycaptin,
japracunawan wijrucuna Jesusta Chayapuran.
Payga llapanta allchacéchiran. 15 Tayta Diosninchi
camacachiyninpa runacuna imaypis mana
ricashancunata Jesus ruraptin, wamracunapis
cushicushpan niran: «Unay mandaj Davidpa
willcan alli ricash cayculldchun.» Jesusta alliman
Churaptin, mayur cuiracunawan Moiséspa shiminta
yachajcuna ullgucaycériran. 16 Ullgur, Jesusta
tapuran:  «;Wamracuna imata rimashantapis
manachu wiyanqui?»  nir.  Jesusna niran:
«Au, wiyashcd. Jamcunapis wiyamay. Tayta
Diosninchipa shiminta liguishcanqui, ¢au?
Isquirbirdchishanchu nuwapaj rimar nin:

«Sinchi wamracunapis, chuchu¢hu waguiraj
wamracunapis alliman ¢hurananta quiquin
Tayta Diosninchi camacéchisha» »*

17 Paycunata jaguiycur Betania marcamanna
Jesus pachacuj aywacuran.

* 21:13 Isaias 56.7; Jeremias 7.11.  21:16 Salmo 8.2-3.

Jigus yiira chaquicdcunanpaj Jesus mafiacushan
San Marcos 11.12-14, 20-26

18 Warannin tuta Jerusalén marcaman Jesus
cutiptin, yargay chariran. 19 Caminu ladunchu
jigus ytrata ricar, wayuyninta ashij aywaran.
Chayar wayuyninta mana tariranchu. Ujallanta
tariran. Chaymi jigus ylrata niran: «Canan-
pita mana imaypis wayunquipdnachu.» Niptin,
chaquicécuran.

20 Chaquicécujta ricar, purishijnincuna manchar-
iclcuran: «¢lmanirraj ylra juclla chaquicicusha?»
nir.

21 Jesusna niran: «Sumaj tantiyacunquiman.
Mana llutdpacullar =~ Tayta  Diosninchiman
yupachicur, mana jigus yurallatachu chaquich-
inquipaj. Manchéga puntacunatasi yacu plisuman
witirachinquipaj. Llapanta camdpacunquipaj.
22 Llapan shunguyquiwan Tayta Diosninchita
mafacur, Chasquinquipaj.»

Jesus munayniyuj cashan
San Marcos 11.27-33; San Lucas 20.1-8
23 Chaypita Tayta Diosninchipa wasinman yay-
curir, Jesus willapdcuran. Mayur curacunawan
mayur runacuna Jesusta tapuran: «Tayta, ¢pitaj
cachamushcashunqui? ¢Pipa munayninwantaj ima-
cunatapis ruraycanqui?» nir.

24 Jesusna niran: «Nuwapis md, tapucushayqui.
Willamaptiqui, pi cachamashantapis willashayqui.
25 Juanta ushyachicunanpaj, ¢pitaj cachamusha:
Tayta Diosninchichu, runa-masillanchu? Ma4,
willamay.»

Chaura quiquin-pura parlanacdriran: « <Tayta
Diosninchi cachamusha> niptinchi: <« Imanirtaj
mana wiyacushcanquichu?> niméshun. 26 «Runa-
masinchicunalla cachamusha> niptinchi, runacuna
wahuchimdshun.» Runacuna Ushyachicuj
Juanta cChasquicush caran: «Tayta Diosninchipa
willacujninmi» nir. 27 Chaymi Jesdsta niran:
«Tapumashayquita mana musyachu.» Chaura
Jesuspis niran: «Mana camépacuptiqui, nuwapis
pi cachamashanta mana willashayquichu.»

Wamracunawan tincuchiypa willapashan

28 Jananmanpis: «Mi, tapushayqui» nir
tincuchiypa willapar, Jesus niran: «Juc runapash
ishcay wamran caran. Jichpa wamrantash
niran: <Wawallau, canan junaj uibasta uryamuy.
29 Wamrannash niran: <Mana aywashédpachu.
«Mana aywashédpdchw nirpis yarpachacurirshi,
aruj aywaran. 30 Shullca wamrantapis arujshi
caCharan. Cachaptin, jucllash auniran. Chaypis
manash aywaranchu.

31 «Canan mda, tapushayqui. {Maygan
wamrantaj papdéninpa shiminta Charcusha?»
Niptin: «Jichpa wamran» nipdcuran. Jesusna
niran: «Sumaj tantiyacunquiman. «Chiqui
runacunapis, wayrapacuj warmicunapis
juchallachu arun. Mana imaysi Tayta
Diosninchipa maquin¢hu juyangachuw nirpis
llutanta yarpaycanqui. Yarpachacurirga,
Tayta Diosninchipa maquinc¢hu cawanga;
jamcunam ichanga mana. 32 Ushyachicuj Juan:
Tayta Diosninchipa shiminta wiyacuy> nir
willapdshuptiquisi, mana wiyacushcanquichu.

Juchayquipita mana wanacushcanquichu. Chiqui
runacunawan wayrapacuj warmicunam ichanga
wiyacusha. Juchanpita wanacushanta ricaycarsi,
mana yarpachacushcanquichu. Tayta Diosninchipa
shiminta mana ¢hasquicushcanquichu.»

Chacrayujwan tincuchiypa willapashan
San Marcos 12.1-12; San Lucas 20.9-19
33 Yapay tincuchiypa willapécur, Jesds niran:
«Juc Chacrayuj runash tiibastamururan. Ushyaypash

pirgaran. Ubasta japchinanpépis piisutash
ruraran.  Chacranta tdpananpdnash turi wasita
pirgachiran. Jinarcur c¢hacra runacunata

allimshaycurshi, jucld marcapa aywacuran.
34 Ubas pallay Chayamuptin, uywaynincunatash
cachacuran: Dirichita shuntamuy> nirshi.
35 Cachancuna Chayaptinshi, allimshacuj runacuna
juc cachanta magaran. Juctanash wafuycachiran.
Juctanash sajmar ushyaran. 36 Chaura
Chacrayuj juc uywaynincunatanash cachacuran.
Chaynuyllash paycunatapis allimshacujcuna
ushyaran. 37 Chayshi c¢hacrayuj quiquinpa
wamranta cachacuran: «Quiquipa wamréta
manchapacungam> nirshi. 38 Chacrayujpa
wamranta ricarshi ichanga, allimshacujcuna
quiquin-puralla  parlanacériran: Papanin
tagay wamrallanpaj llapan imancunatapis
jaguipaycunga. Chaymi wafiurachishun. Chaura
cay Chacra nuwanchipaj canga> nir. 39 Chaynuy
nirshi, c¢hacrayujpa wamranta charipécuran.
Chacranpita jargurcurshi, wafiuycachiran. 40 Canan

mda, willamay. Chacrayuj cutimur, imataraj

ruranga chay ¢hacra runacunata?» 4! Paycunana
niran: «Chay ¢hacra runacunata mana llaquipallar
wafurachinga. Chacranta alli runacunatana
allimshaycunga. Allimshaycunga c¢hacrapa
wawanta cutichijcunallata.»
42Jesusna niran: «¢Tayta Diosninchipa shiminta
manachu liguishcanqui? Shiminchu niycan:
«Wasi rurajcuna: «Cay rumi mana allichu»
nir wicapashantapis Tayta Diosninchi
simintuta jallarachinanpaj ¢hurasha.

Chayta quiquin Tayta Diosninchi camacéchisha.
Chaypita cushicurcaycanchi.*

43-44 «Sumaj tantiyacunquiman. Mana wiyacup-
tiqui, Tayta Diosninchipis cachariycushunquipaj.
Wiyacuj runacunatam ichanga maquinchu
purichinga. Wiyacujcunaga Tayta Diosninchipa
shungun munashanta ruranga.»”™

45 Fariseucunawan mayur cliracuna
wiydchipaycashanta tantiyacuriran. 46 Chaura
juclla Jesusta chariyta munaran. Ichanga

achcaj runa juturaptin, mancharishpan mana
chariranchu.  Runacuna Jesusta Chasquicuran:
«Tayta Diosninchipa willacujnin» nir.

22

Majachacay tiinawan tincuchiypa willapashan
San Lucas 14.15-24

* 21:42 Salmo 118.22-23. © 21:43-44 Waquin Bibliachu nin:
«Wicapash rumiman pipis tacacur, ushyacanga. Chay rumi juc
runapa jananman shicwar, nitiringa.» Waquin Biblia¢hu mana
canchu: «San Lucas 20.18-pitash yapasha» nir.



SAN MATEO 22:1 Xcvil SAN MATEO 22:10

1 Yapay imawanpis tincuchiyllapa willapécur,
Jesus niran: 2 «¢Imanuytaj maquinc¢hu Tayta Dios-
ninchi cawachiméshun? M3, tantiyacushun. Juc
mandaj runapa ullgu wamran majachacaptin-
shi, sumaj camaricuran. 3 Jinarcurshi sirbintin-
cunata cachacuran: Jayachisha runacuna micuj
shamuchunna> nirshi. Tlnaman jayaycdchiptinsi,
manash aywaranchu.

4 «Mana aywaptinshi, yapay waquin sirbintin-
cunata cachacur niran: <Jayachishd runacunata
shamunanpaj willanqui: «Micupacdrinayquipéshi

aywanqui. Camaricushallanash caycan.
Allinnin tirucunatapis, wanllannin wécacunatapis
pishtashana. Jucllash majachacay tlinaman

aywanqui» nir» > Jayachishan runacunash
ichanga upa-tucéiriran. Waquinnash cChacraman
aruj aywacuran. Waquinnash rantipacuj
aywacuran. 6 Waquinnash mandaj runapa
sirbintincunata ashllir ushyaran. Wafiuycachiran.

7 «Chayshi mandaj runa juyupa ullgucécuran.
Murucuncunatanash cacharan: «<Wafiuchicujcunata
wahurachimuy. Marcantapis rupachiypa ushyariy»
nirshi. 8 Jinarcurnash, juc sirbintincunata ni-
ran: «Wamrd majachacinanpaj micuy mayna
Chayash caycan. Jayachimushdcunatam ichanga
upa-tucushanpita mana jayachimiimanchu caran.
9 Cananga lluta runacuna cashan-cajman ay-
way. Tincushayqui runata jayachimuy majacha-
cay tlinaman shamunanpaj. 10 Chayshi sirbintin-
cuna Chaquin Chayashanpa aywacdriran. Tincushan
runatash allicunatapis, juyucunatapis micupacuj
pusharan. Wasi juntash runacunana jutucaran.

11 «Tlinaman Chayajcunata ricananpéshi quiquin
mandaj runa yaycuriran. Yaycuriptin, juc runash
mana rucacullar jamaraycaran. 12 Chayshi
tapuriran: <Tayta mishti, ¢imanaypataj majachacay
tlinaman rucacunilla yaycamushcanqui?> nirshi.
Tapuptin, imata niytapis manash camaépacuranchu.
Updllash cacuran. 13 Chayshi sirbintincunata
niran: «<Maquin-Chaquinta ~ mancurnarcur
wajtaman wicapay. Chacajman jaycuriy. Chaychu
atayparaj waganga. Juyupa facar, quiruntapis
uchunga.

14 «Canan tantiyachishayqui. Tayta Diosninchi
llapan runata jayachin. Chaypis acracushancu-
nallatam maquinc¢hu purichinga.»

Jillayta ¢hurananpaj tapucushan

San Marcos 12.13-17; San Lucas 20.20-26

15 Chaypita  fariseucuna  parlanacuran
Jesusta achéquita ashipénanpaj. 16 Chaymi
fariseu-masincunatawan, mandaj Herodespa
purishijnincunata Jesusman cacCharan.  Paycuna
Jesusta tapuran:

«Tayta, alli shungu cashayquita musya. Pitapis
Tayta Diosninchipa shimillanta willapanqui.
Llapan runata alli ricanqui. 17 Chaymi
tapucushayqui. ¢Mandaj Césarpaj jillayta
Churashuwanchuraj, manachuraj?» nir.

18 Jesusmi ichanga achéquita ashipaycashanta
musyar niran: «Janan shungulla runacuna,
(imanirtaj maquichacamayta munanqui?
19 Mandajta pégashayqui jillayta mé, ricachimay.»
Chaura jillayta apapuran.

20 Jesusna tapuran: «¢Pipa litrdtunta jillayc¢hu
caycan? ¢Pipa jutinta isquirbiraycan?»  nir.
21 Paycunana niran: «Mandaj Césarpa.» Jesusna
niran: «Mandaj Césarpata Césarpaj Churay. Tayta
Diosninchipata Tayta Diosninchipaj ¢huray.»

22 Niptin, ima rimapacuytapis mana
camdpacuranchu. Upédllallana aywacdriran.

Wartushcuna cawarimunanpita tapucushan
San Marcos 12.18-27; San Lucas 20.27-40

23 Chay junajlla saduceu runacunapis Jesisman
Chayaran. Paycuna yarpaj: «Wafiushcuna
mana cawaringapachu» nir. Chaymi niran:
24 «Tayta Jesus, isquirbishan¢hu Moisés niran:
«Runa wafiucur warminta wawaynajllata
jaguiptin, wafiucuj runapa wauguillan biytidawan
majachacanman. Mushuj majanwan tarishan
wamrata wafiucuj runanpa jutinta apanga.™
25 Canan ma, tapucushayqui. Janchis wauguish
caran. Juc wauguish warmiwan majachacaran.
Ichanga warminta mana  mirachillarshi
waliucuran. Wartiuptin, juc-caj wauguinnash
biyiidawan majachacaran. 26 Juc warmillawan
majachacarcur-majachacarcur, chay janchis
waugui wafiucuran. 27 Llapan wafiushanpa
jipantarashi warmipis wafiucuran.

28 «Tayta, md, willamay. Wafiushanpita cawarca-
mur, chay warmi, imaygan wauguipa warmintaj
canga janchiswan majachacash caycar? ¢Llapan-
pachuraj warmin canga?»

29 JesUsna niran: «Jamcuna llutanta
yarparcaycanqui. Tayta Diosninchipa

* 22:24 Deuteronomio 25.5-10.

shimintapis, munayniyuj cashantapis mana
tantiyanquichu. 30 Cawarimuj runacuna warmi
ullgupis mana majachacanganachu. Manchéaga
janaj pachachu anjilcuna-jina cawangapaj.
31 Wafiushcuna cawarimunanta mayna Tayta
Diosninchi musyachicuran. ¢Manachu shiminta

liguishcanqui? Shimin¢hu nin: 32 Unay
auquilluyqui Abraham, Isaac, Jacob wafiush
carsi, cawaycan. Tayta Diosnin caycapti,

manchapacaycdman.»  Cawaycajcunalla Tayta
Diosninchita manchapacun; wafiushcuna mana.»

33 Chaura Jesuspa shiminta wiyar, runacuna
jatunpa cushicuran.

Allicaj yachachicuypita tapucushan

San Marcos 12.28-34

34 Saduceucunata updllachishanta mayaycur,
fariseu runacuna jutucaran. 35 Moiséspa shiminta
yachajnin fariseucunana achdquita ashipashpan
Jesusta tapuran: 36 «Tayta, Moisés isquirbishan
llapan yachachicuycunapita, ¢maygantaj allicaj
yachachicuy?» nir.

37 JesUsna niran: « <Llapan shunguyquiwan

Tayta Diosninchita manchapaciriy>™ 38 Caymi
llapan yachachicuycunapita mas allicaj. 39 Juc-cajpis
chay-nirajlla. «Quiquiqui alli ricacushayqui-jina
runa-masiquitapis alli ricanquiman.™ 40 Ishcan
yachachicuycunata Charcurga, Tayta Diosninchipa
shimintapis, willacujcunapa shimintapis llapan-
tana ¢harcuycanqui.»

* 22:37 Deuteronomio 6.5.  22:39 Levitico19.18.

Washdcuj Jesus mandaj Davidpa willcan cashan
San Marcos 12.35-37; San Lucas 20.41-44
41 Fariseucuna juturaycaptin, Jesus tapuran:

42 «¢Pipa willcanraj Washécuj canga?» nir. Pay-
cunana niran: «Unay mandajninchi Davidpa will-
callanmi.» 43-44 JesUsna niran: «Salmos libruchu
nin: <Espiritu Santu rimachiptin, quiquin mandaj
David niran:
«Tayta Diosninchi Washécujnita nisha:

«<Mandéashimnayquipaj diricha-caj ladiiman
jamacuy cuncharyuyquicunata pampaman
Churandcaman.

Nishayqui-nishayqui munashayquita rurachin-
quipaj. » >~
45 «Chaynuy niycaptin, ¢Washdcujga
rasunpachuraj Davidpa willcallan canga?
¢Runapa wamranchuraj canga? Au, paypitam.
Chaypis quiquin mandaj David manchapacur,
Taytachacuycan.»
46 Jesus tapuptin, pipis mana rimacuranchu.
Chay junajpita-pacha pipis mana tapuparan-

nachu.
23

Fariseucunatawan Moiséspa shiminta
‘yachajcunata Jests pifiapashan

San Marcos 12.38-40; San Lucas 11.37-54;
20.45-47

1 Chaypita juturaj runacunatapis,

purishijnincunatapis  willapar,  Jesus niran:
2 «Fariseucunawan Moiséspa shiminta yachajcuna
Moisés-jina yachaj ricarin. Shiminta sumaj

* 22:43-44 Salmo 110.1.



SAN MATEO 23:3 cii SAN MATEO 23:10

yachachicun. 3 Chaymi willapécushanta
wiyacunquiman. Llupinpam ichanga ama
jatinquichu. Paycunaga ishcay cdram. Allita
rimarsi, shiminta mana éharcunchu. 4Runacunata
tucuy-tucuyta yachachin. Charcunan sasacunatapis
yachachin. Quiquincunam ichanga juc maquillasi
mana yanaparcunchu. 5 Runa ricanallanpami
Tayta Diosninchipa shiminta jatun-jatunta
isquirbircur, ricranman, urcunman watacun.
Jacunpa puntanchu jatusaj-jatusaj waytashcunata
watacun runacuna: <Tayta Diosninchita sumaj
manchapacun, jau? nir ninanpaj.”

6 «Micupacuj jayachiptinpis, allillata jarananta
ashin. Shuntacidna wasiman aywarpis, haupa-
Naupallachu jamayta ashin. 7 Lasacunachiipis llapan
runa manchapacunallanta munan. <Taytallau
tayta, yachajmi canqui> ninallanta ashin.

8 «Paycuna-jinam ichanga ama canquimanchu.
Taytallau tayta> nir manchapacushushayqui
mana camacanchu. Manchéga juc taytallapita
car, payllata manchapacunquiman. Juc
shungulla cawanquiman. 9 Cay pachachu
pitapis ama taytachacunquimanchu. Manchéga
janaj pachachu cawaj Tayta Diosnillanchita

taytachacunquiman. Payllam Taytayqui.
10 Chaynuypis pitapis ama taytachacunquichu:
Jamlla yachaj canqui> nir Washécuj

candpaj Tayta Diosninchi cachamash captin,

* 2355 Tayta Diosninchipa shiminta isquirbircur urcunman,
ricranman watacunanpaj tantiyachimanchi Deuteronomio 6.8;
11.18; jacunpa puntanc¢hu waytashcunata watacunanpaj tantiy-
achimanchi Numeros 15.37-40; Deuteronomio 22.12

nuwallata taytachacamanquiman. 11 Alli
ricash cayta munar, runa-masiquitaraj sumaj
yanapanquiman. 12 Sumaj tantiyacunquiman.
Alli-tucujcunata Tayta Diosninchi pampaman
Churanga. Maquin¢hu cawajcunatam ichanga
alliman ¢huranga.

13 «Moiséspa shiminta yachajcuna, fariseucuna,
ishcay cara canqui. Llaquicdrinquiman. Juyupa
Nacanquipaj.  Yachaj carsi, Tayta Diosninchita
mana manchapacunquichu. Shimintapis runa-
masiquicunata mana yachachinquichu. Manchéga
Tayta Diosninchipa shungun munashannuy
cawayta munarcaycaptin, micharcaycanqui.

14 «Moiséspa shiminta yachajcuna, fariseucuna,
ishcay cara canqui. Llaquicdrinquiman. Juyupa
flacanquipaj.™ 15 May-chayman ¢hayarpis aunishu-
nayquita munallar, tucuyta ruranqui: <Moiséspa
shiminta yachajcunawan fariseucuna yarpashan-
nuylla cawashun> nir. Runa aunircushuptiqui,
supaypa jipanpana janchanqui. Juyu caycap-
tiquisi, paycunapa juyu cayninman mana tincun-
quipéchu.

16-17 «yachajcuna, fariseucuna, japra-yupay can-
qui. Llaquicdrinquiman. Juyupa fiacanquipaj. Upa
cayniquiwan imatapis mana tantiyashpayqui
waquincunata tantiyachiycanqui. Chaymi nin-
qui: <Tayta Diosninchipa wasinc¢hu ¢hurashanchi

* 23:14 Waquin Biblia¢hu birsiculu 14-¢hu nin: «Jamcunaga biytida
warmicunapa imancunatapis ushyapaycanqui. Jinarcur cha-
pacunallayquipaj may tra Tayta Diosninchita mafiacuj-tucunqui.»
Waquin Bibliachu mana canchu: «San Marcos 12.40-wan San Lucas
20.47-tawan tincuchir yapasha» nir.

cuyachicuyninchicuna manchapacuypaj.
Chaymi shiminchi Charcucdnanpaj camacéachinga.
Tayta Diosninchipa wasinmi ichanga mana
manchapacuypéchu. Shiminchi ¢harcucé@nantapis
mana camacichingachu.» Upa runa carcaycanqui.
¢Manachu musyanqui  cuyachicuyninchicuna
Tayta Diosninchipa wasinchiiraj manchapacuypaj
cashanta? 1819 Chaynuypis ninqui: <Tayta
Diosninchita jarashanchicuna manchapacuypaj.
Chaymi shiminchi ¢harcucdnanpaj camacéchinga.
Tayta  Diosninchita  jarananchi  tullpam
ichanga mana manchapacuypédchu. Shiminchi
Charcucénantapis mana camacdachingachu.»
Upa runa canqui. ¢Manachu  musyanqui
jarayninchipis Tayta Diosninchipa tullpanchiiraj
manchapacuypaj cashanta? Payga ishcanta alli
rican. 20 Sumaj tantiyacunquiman. Pipis: <Shimita
Charcucdchinanpaj Tayta Diosninchita jarananchi
tullpa manchapacuypdmi> nirga, tullpatapis
jarayninchita manchapacuycan. 21 Pipis:
«Shimita Charcucdchinanpaj Tayta Diosninchipa
wasin manchapacuypami> nirga wasintinta
Tayta Diosninchitapis manchapacuycan.
22 Pipis: <«Shimita ¢harcucdchinanpaj janaj pacha
manchapacuypdmi> nirga munayniyuj Tayta
Diosninchitapis manchapacuycan. Payga janaj
pachapita llapan runata maquin¢hu puriycéchin.

23 «Moiséspa shiminta yachajcuna, fariseucuna,
ishcay céra canqui. Llaquicdrinquiman. Juyupa
Nacanquipaj.  Alli ricash cayta munar, llapan
imayquicunapitapis Tayta Diosninchipaj
raquinqui. Irbabuynatasi, afiistasi, cuminustasi
raquinqui. Chaypis Tayta Diosninchipa shiminta

mana llapan shunguyquiwanchu charcuycanqui.
Mana paypa shungun munashannuyllachu
cawaycanqui. Runa-masiquitapis mana
llaquipanquichu. Tayta Diosninchitapis mana
manchapacunquichu. Paypa-cajta raquir,
allita rurarcaycanqui. Ichanga imatapis
allillata ruranquiman. Shiminta sumaj-sumaj
Charcunquiman,.

24 «vathaj carpis, upa canqui. Runa ricanal-
lanpaj alli-tucunqui. Tayta Diosninchipa ricay
Nawin¢himi ichanga juchachu aruycanqui. Ya-
cuta upunayquipaj acapalla chuspita jurgurpis,
«camillw nishan jatun-caray uywantinta upurcay-
canqui.

25 «Moiséspa shiminta yachajcuna, fariseucuna,
ishcay cara canqui. Llaquicdrinquiman. Juyupa
Nacanquipaj. Mati janallan mayllash-niraj carcay-
canqui. Runapa ricay fiawin¢hu juchaynaj-tucursi,
juchachu arunqui. Mallaj caycar, suwacuyllachu
arunqui. Shunguyqui munashallanta ashir purin-
qui. 26 Upacuna, Tayta Diosninchi shunguyquita
musyapan. Shiminta wiyacunquiman. Wiyacup-
tiqui, runacunapis allina ricashunquipaj.

27 «Moiséspa shiminta yachajcuna, fariseucuna,
ishcay cara canqui. Llaquicdrinquiman. Juyupa
Nacanquipaj. Michu-niraj canqui. Jananpita ricapt-
inchi, cuyayllapaj michu. Rurin¢hiimi ichanga
millanaypaj ayapa tulluncuna ismuycan. 28 Chay-
niraj canqui. Runa ricashunallayquipaj alli-
tucunqui. Tayta Diosninchipa shimintam ichanga
wiyaytapis mana munanquichu. Jucha aparicuyl-
lata shunguyqui yarparaycan.

29 «Moiséspa shiminta yachajcuna, fariseucuna,

ishcay cdra canqui. Llaquicérinquiman.
Juyupa hacanquipaj. Tayta Diosninchita
manchapacujcunapa, unay  willacujnincu-
napa michuncunata yapay rurarcaycanqui.
Yarparanayquipaj, cuyayllapaj cananpaj

picharcaycanqui. 30 Jananmanpis ninquiraj:
<Auquillunchicuna cawashan wichan cawarga,
willacujcunata mana wafuchishuwanchu
caran.> 31 Chaypis wafiuchicujcunapa wawan
cashayquita shimillayqui  musyachicuycan.
32 Michunta pichar: <Auquilliicuna willacujcunata
wafuchir, allita rurasha> nir rurarcaycanqui.
Cananpis yachachishushayquinuylla mad, ruray.
33 Supaypa wawan car, wafuchicuj curu-
jina canqui. Chaymi Tayta Diosninchi
ninaman jaycushunquipaj. Chacaj pachapita
jishpiyta mana camdpacunquipdchu. 34 Sumaj
tantiyacunquiman. Tayta Diosninchipa
shiminta willapdcunanpaj achcajtam cachamushaj.
Willacujcunatapis, yachachicujcunatapis, Moiséspa
shiminta yachajcunatapis cachamushaj. Jamcunam
ichanga waquinta ruschiraj wafiuchinquipaj.
Waquintana shuntacdna wasicunachu wascar
ushyanquipaj. Waquintana marcan-marcan
jaticaChar ushyanquipaj.

35 «Tayta Diosninchipa shiminta wiyacujcunata
wahuchicur, auquilluyquicuna wafiuchicushantapis
aparicunquipaj. Juchanta aparicunquipaj
wiyacuj Abelta wafiuchishanpita-pacha Baraquiaspa
wamran Zacariasta wafiuchishancaman.  Payta
Tayta Diosninchipa wasi puncunchu, tullpa

wajtallanchu  wafiuchishcanqui. 36 Sumaj
tantiyacunquiman. Auquilluyquicuna
waluchishanpita jamcunatana Tayta Diosninchi
Nacachishunquipaj.»

Jerusalén marca runacunata Jesus llaquipashan

San Lucas 13.34-35

37 Jerusalén marca runacunata llaquipar, Jesus
niran: «Jerusalénllau Jerusalén, ¢imanirtaj Tayta
Diosninchipa willacujnincunata wafiuchinqui?
¢Imanirtaj caChancunata sajmar ushyanqui?
Chipsancunata maman ujllananpaj shuntashan-
jina shuntayta munashcaj. Munaptisi,
wasguipadmashcanqui. 38 Chay-niraj cashayquipita
marcayquipis ragdman ticranga. 39 Nuwatapis
mana ricamanquipdnachu. <Tayta Diosninchi
caChamushan runa alli ricash caycullachun»
nir Chasquicamashpayquim ichanga, imayllapis
ricamanquipaj.»”*

24

Tayta Diosninchipa wasinta juchurachinanta
musyachicushan

San Marcos 13.1-2; San Lucas 21.5-6

1 Tayta Diosninchipa wasinpita Jesus
llucshiycaptin, purishijnincuna niran:  «Tayta,
ma, ricay. Achic-achicyaycaj rumicunawan
Tayta Diosninchipa wasinta pirgasha. Sumaj
cuyayllapaj, jau?»

2 Jesusna niran: «Au, llapanta ricaycanchi.
Chaypis sumaj tantiyacunquiman. Imayllaga

* 23:39 Salmo 118.26.

llapan ricashayqui ushyacanga. Rumiwan pir-
gararsi, llapanmi juchurachish canga.»

Runacuna imaman c¢hayananta musyachicushan

by San Marcos 13.3-23; San Lucas 21.7-24; 17.22—

3 Chaypita Ulibus puntachu Jesus jamaraycaptin,
purishijnincuna rinrillan¢hu tapuran: «Tayta, ¢imay-
taj Tayta Diosninchipa wasinta juchurachinga?
¢Imanaypataj shimiqui Charcucénantapis, cay pacha
ushyacénantapis musyashaj?» nir.

4Jesusna niran: «Pipis pantachishurunquiman.
5 Achcaj pantachicujcuna shamunga: <Tayta
Diosninchi cachamushan Washédcujmi c& nir.
Achcaj Chasquicamajta pantachinga. 6 Wacchu-
caychu  wafiuchinacuy  jatariptinpis, ama
mancharinquichu. Chaycunaraj cangapaj.
Chaypis cay pacha mana ushyacangarachu.
7 Cay pacha ushyacdnanpdga marcan-marcan
wafiuchinacungapaj. Muchuy captinpis, yargaywan
runacuna wafiunga.  Chay-tucuyChiipis pacha
juyupa sicsicyanga. & Chaypis runacuna mana
ushyacangarachu. Manchédga facayllardmi
jallaringa.

9  «Chasquicamashayqui-janan ~ juyu  runa-
cunapa maquinman Chayachishunquipaj.
Nacachishunquipaj. ~ Wafiuchishunquipaj.  Llapan
runa chiquishunquipaj. 19 Achcaj runa: Jesuspa
shiminta c¢hasquicushcd> nirpis, wasguimanga.
Quiquin-puralla wafiuymanpis jitarpanacunga.
Chiquipénacunga.

11 «Juchalla¢hu arujcuna jataringa: <Tayta
Diosninchipa shiminta willactv nir.  Achcajta

pantachinga. 12 Runacunana Tayta Diosninchipa
shiminta wiyayta mana munar, juyuyanga.
Mana llaquipdnacunganachu. 13 Ima captinpis,
jipaman ama cutiricunquichu. Mana yamacallar
shimita wiyacuptiqui, imaycamanpis maquinchu
Tayta Diosninchi cawachishunquipaj. 14 May-
chayc¢hiipis llapan runata shimi willapdcush
canga: <Tayta Diosninchi maquin¢hiimi llapan
runata cawachiyta munan. Alli willapéta
wiyaptinraj, cay pacha ushyacdnan Chayamunga
nir.

15 «willacuyj Danielpa shiminta sumaj
tantiyacirinquiman. Payga unayna niran:
«Chiqui runacuna yaycapur, Tayta Dios-
ninchita wasintinta pampaman cChuranga.
Manchapacushantapis iChichinga, Millanaypaj
rurashancunata ricar, 16 juclla jishpicirinquiman.
Judea quinranchu tiyajcuna puntacunaman
jishpicdrinman. 17 Wasi puncuchu caycar, ruriman
ama yaycunquimanchu. Imayquicunatapis ama
jurgunquimanchu. 18 Chacrapitapis wasiquiman
ama cutinquimanchu. Midanayquita ama
shuntanquimanchu.»

19 «Nacachishan wichan jishyaj warmicunapis,
pishi wamrayujcunapis cuyapaypaj Hhacanga.
20 Chaymi jishpinayqui junaj tamya wichanman
mana Chayananpaj, diyawardaman mana
Chayananpaj Tayta Diosninchita mafacdriy.
21 Chay wichan juyupa facay canga.
Chaynuy fiacay imaypis mana caranchu
Tayta Diosninchi cay pachata camashanpita-
pacha. Chaynuypis yapay mana imaysi

cangapéanachu. 22 'Wamrachacushancunata
llaquipar, Tayta Diosninchi chay facay
junajcunata wallcaydchinga. = Manchdga pipis
mana wafhuypita jishpinmanchu.

23 «Chaymi pipis: M4, ricay. Tayta
Diosninchi cachamushan Washaécujninchi
shamusha.  Chayaycimun> nir nishuptiquisi,
ama Chasquipanquichu. 24 Chay wichan
Washaécuj-tucujcuna, willacuj-tucujcuna
ricarimungapaj. Munayniyuj car, tucuyta
ruranga runacunata riguichinanpaj. Imaysi runa
mana ricashancunatapis ruranga. Chayta rurar,
Tayta Diosninchi acracushan runacunatapis

waquinta pantachinga. 25 Canan sumaj
tantiyacunquiman. Willapénajpaj cashanta
mayna willapashcaj.

26 «Chaymi: <Washécujninchi chunyajc¢hu caycan»
nishuptiqui, ama aywanquichu. <Wasi ruri¢hiimi
Washaécujninchi pacaraycan> nishuptiquipis, ama
Chasquipanquichu.

27 «Tayta Diosninchi ca¢hamasha. Cutimuptiga,
illaguta llapan ricashan-jina llap-llapanmi rica-
manga. 28 Rimaypis purin. <Siucacunash micu-
nanta ricar, maymanpis jutucan.» Cutimushétapis
llapan runa mayanga.»

Tayta Jestispa cutimunanpita musyachicushan

San Marcos 13.24-37; San Lucas 17.26-30, 34—
36;21.25-33

29 Juyupa flacaycuna ¢hawarcuptillan,
Inti wafiucicunga.
Quillapis mana achicydmunganachu.
Istrillacunapis shicwamunga.

]anaj pachapis juyupa tapsinga.™

0 «Chaypitaraj cutimundta mayanquipaj. Lla-
pan runa mancharir, waganga. Chay junaj Tayta
Diosninchi cachamaptin, munayniyuj car, pucu-
tay jananchu achic-achicyaycar cutiycdmujta rica-
manquipa;j.

31 «Tayta Diosninchina anjilcunata cachamunga.
Paycunana curnitanta sumaj suynachimur, chay-
tucuypita Tayta Diosninchi acracushan runacu-
nata shuntamunga. Janaj pachapa cantunpitajuc-
caj cantuncaman shuntamunga.

32 Jigus yirawan tincuchiypa tantiya-
cushun. Yiran chillguiptin, tamya quilla
jallaycunanta musyanchi. 33 Chay-jina
llapan willapashédcuna cCharcuptin, cutimund
caycashanta tantiyacarinquipaj. 34 Sumaj
tantiyacunquiman. Waquinniquipa ricay
flawiqui¢hu llapan ¢harcucanga. 35 Janaj pachapis,
cay pachapis ushyacanga. Shimimi ichanga mana
jungacangachu. Llapanmi Charcucanga.

36 «Cutimund junajta Tayta Diosninchi pitapis
mana musyachishachu. Anjilnincunatapis,
nuwatapis mana musyachimashachu. Quiquin
Taytallanchim musyaraycan.

37 «Sumaj tantiyacunquiman. Tayta
Diosninchi cachamasha. Yapay cachaménan
wichanga Noé cawashan wichan-jina runacuna
cawarcaycangapaj. 38 Noé cawashan
wichan licu tamya mana jallarishancaman
runacuna cawashanwan cawacurcaycaran.
Jauca micucuran. Upucuran. Waquinga

* 24:29 Isaias 13.10; 34.4.

majachacaycaran. Bitiman Noé jigacurcuptinmi
ichanga, liicu tamya jallacuycuran. 3° Chaycaman
runacuna imatapis mana yarpachacullar cawaran.
Yacu cChayar jananchu ricacuptin llapan wafiur,
ushyacayman cChayaran. Chay-jina Tayta
Diosninchi cachamaptin, cutimushd wichanpis
runacuna cawashanwan cawarcaycangapa;.

40 «Cutimund junaj ishcaj runa c¢hacra¢hu arur-
caycaptin, juc-cajllata shuntacushaj. Jucnintam
ichanga jaguiycushaj. 41 Ishcaj warmi agacurcay-
captinpis, juc-cajllata shuntacushaj. Jucnintam
ichanga jaguiycushaj.

42 «Chaymi ricchaycar imaypis cawanquiman.
Nuwam Taytayqui cayca. Imay 1ra
cutimundtapis mana musyanquichu. 43 Sumaj
tantiyacunquiman. Wasiman suwa yaycunanta
musyar, wasiyuj mana  pufiucunmanchu.
Manchédga suwa suwapdnanpita ricchaycar
waranman. 44 Chaymi jamcunapis mayaj-
mayajlla shuyarpaycdmanquiman. Tayta
Diosninchipa cachan cashpad mana yarpashpita
cutimushaj.»

Mincaywan tincuchiypa willapashan
San Lucas 12.41-48
45 «M4&, sumaj tantiyacunquiman. ¢Mayganiquiraj
alli mincayman, tantiyacuj mincayman tincun-
quiman? Mincay alli captin, tantiyacuj captin,
capural cananpdshi wasiyuj Churanga. Capu-
ralga mincay-masincunata sumajshi rican. Jaran.
46 Capuralninpa shiminta c¢harcuptin wasiyuj cu-
timur, allipash ricanga. 47 Sumaj tantiyacun-
quiman. Allita rurashanpita, capuralpa maquin-

manna llapanta churanga. 48 Juyu capuralshi
ichanga shungullanc¢hu yarpachacunman: <Wasiyuj
mana cutimungariachw nir. 49 Chayshi mincay-
masincunata magar ushyan. Micur, upyallar
juyan. 30 Wasiyuj mana musyash junajc¢huillajpita
cutiramunga. 5! Llutanta rurashanpitash juyu
mincayninta mana cuyapaypa wascar ushyanga.
Jarguringa: Juyu-masiquicunawan juydmuy» nir-
shi. Chayc¢hu atayparaj waganga. Juyupa facar,
quiruntapis u¢hunga.

25

Chuncaj jipashwan tincuchiypa willapashan

1 «Tayta Diosninchi maquin¢hu purichi-
mashanchipita tincuchiypa tantiyachishayqui.
Juc cutichushi ¢huncaj jipash achquinwan-caman
majachacaj musuta shuyarpaycaran. 2 Pichgaj
jipashnash yarpay-sapa caran; pichgajnash
pishi-yarpayyuj. 3 Pishi-yarpayyuj jipashcuna
achquinwan puriptinsi, wira wifiacunanta manash
purichiranchu. 4 Yarpay-sapa jipashcunash
ichanga achquinta, wira  wiflacunantinta
purichicdriran. > Majachacaj misu juclla mana
Chayaptinshi, jipashcunata pufiunay chariran.
Llapanshi pufiucicuran.

6 «Pullan-pagas Chayamuptinna, juc runash
jayacuriran: <Majachacaj misu yaycaycdmunna.
Chasquicdriyna> nirshi. 7 Chayshi jipashcuna
achquinta camaricéariran. 8 Pishi-yarpayyuj
jipashcunanash  yarpay-sapa  jipashcunata
niran: <Achquiga upicicuycannam. Wirayquita
challicallamay, 9 Yarpay-sapa jipashcunanash

niran: «Challinacurga, llapanchi pishipa-
cushunpaj. Wirata munar, ranticujcunaman
aywariycunquiman.

10 «Chayshi wira rantij aywashancaman ma-
jachacaj miusu Chayaran. Majachacay tlinaman
achquin rataycajcunallatash yaycuchiran. Jinar-
cur wasipa puncuntash wichgacurcuran.

11 «Chaypita pishi-yarpay jipashcunanash
cutimur, puncupita jayacuran: <Taytallau tayta,
puncuyquita quichapaycallaimay, ari> nirshi.
12 Majachacaj miusunash wasi ruripita nimuran:
«Mana ricsillajchu. ¢Piraj cacullanquipis?»

13 «Yarpay-sapa  jipash-jina  jamcunapis
camaricushalla cawanquiman. Cutimundta mana
musyanquichu. Mana yarpashpita cutimushaj.

Jillay cChasquij piyuncunawan tincuchiypa willa-

pashan
San Lucas 19.11-27

14 «Sumaj tantiyacunayquipaj tincuchiypa
willapashayqui. Juc runash carupa aywacunanpaj
quimsa uywaynincunata jayachiran. Paycunapa
maquinmanshi llapan imancunatapis
Churaycuran. 15 Callpanta tantiyaycur-tantiyaycur,
llapallantash jaguipuran. Juc uywaynintash
jaguipuran pichga waranga (5,000) jillayta,
juctanash ishcay waranga (2,000) jillayta,
juctanash juc waranga (1,000) jillayta. Jinarcur
carupash aywacuran.

16 «Pichga waranga (5,000) jillayta ¢hasquijnash
juclla aruchiran. Aruchiptinshi, wawallan pichga
waranga (5,000) llucshiran. 17 Chay-jinash ishcay
waranga (2,000) jillayta ¢hasquijpis aruchishanpita

wawallanta ishcay warangata (2,000) shuntaran.
18Juc waranga (1,000) jillayta ¢hasquijnash ichanga
pachata uchcuriycur pacaycuran. Manash aruchi-
ranchu.

19 «Unayllatanash wasinman runa cutiran.
Jinarcur uywaynincunatash jayachiran
jillayninta wawantinta shuntananpaj. 20 Pichga
waranga (5,000) jillayta chasquijnash niran:
Tayta, pichga waranga (5,000) jillayta
jaguipamashcanqui. Wawanpis pichga (5,000)
warangata mirasha. Wawantintam cutiycdchij.
Caylla callan.» 21 Runanash niran: <Allita
rurashcanqui. Ichicllatapis alli ricashayquipita
achcatana jaguipushayqui. Canan tlnashun.
Micupacushun.»

22 «Ishcay waranga (2,000) jillayta ¢hasquijnash
niran: <Tayta, ishcay waranga (2,000) jillayta
jaguipamashcanqui. Wawantapis ishcay
warangata (2,000) shuntashcd. Wawantintam
cutiycéchij. Jillaylld.» 23 Runanash niran: <Allita
rurashcanqui. Wallcallatapis alli ricashayquipita
achcatana jaguipushayqui. Canan tlnashun.
Micupacushun.»

24 Juc waranga (1,000) jillayta c¢hasquijnash ni-
ran: <Tayta, manchacuypa runa cashayquita
musyd. Jamashalla imatapis ¢hasquinqui. Mana
murupacuycarsi, achca-achcata shuntayta mu-
nanqui. Mana arucuycarsi, chay-chicata pal-
layta munanqui. 25 Chaymi manchacurd. Man-
chacurmi, jillayniquitapis mana yatapashcéchu.
Manchéga pachata u¢hcurcullar pacaycura. Catay
jillayniqui.»

26 «Chayshi runa niran: <uyu runa canqui.

Jilla. Jamashalla achca-achcata shuntayta
musyaycar, 27 jillay mirachijcunallamanpis
jillaynita  Churanquiman caran. Cutimur,
wawantinta shuntaciiman caran.» 28 Waquin
uywaynincunatanash  niran: «Waranga
jillayninta jic¢hurir, C¢hunca waranga (10,000)
charaj-cajta juycuy. 29 Sumaj wiyamay.

Wiyacamaptin, pitapis yanapdshaj. Paycuna may-
mayta charangapaj. Mana wiyacamajcunatam
ichangaichicllata charashantapis ji¢hushaj. 30Jilla
uywaytaga wajtaman wicapay. Chacajman
jaycuriy. Chayc¢hu atayparaj waganga. Juyupa
Nacar, quiruntapis uchunga.

Runacunapa juchanta jurgapdnan junajpita
willapashan

31 «Tayta Diosninchipa cachan car,
anjilcunawan-ima cutimushaj. Jatun auturdé-
jina achic-achicyaycar mandajpa jamacunanchu
jamashaj. 32 Llapan marcapita runacuna
Naupdman jutucanga. Llapan jutucaptin,
capshicunapa chaupinpita uyshata raquiycaj-
yupay shimita wiyacujcunata raquicurishaj.
33 Wiyacamajcunata alli ricar, diricha-caj ladiiman
raquicurishaj. Mana wiyacamajcunatam
ichanga juyu fiawiwan ricar, isquirda-caj ladiiman
raquirishaj.

34 Jatun auturda carmi, wiyacujcunata nishaj:
«Papdni alli ricashunqui. Paypa maquinc¢hiina
caway. Cay pachata camashanpita-pacha
maquin¢hu cawanayquipaj shuyaraycashunqui.
35 Yargaycajta ricaycdmar, jaramashcanqui.

Yacunaycajta ricaycamarpis, upuchimashcanqui.
Jurpay-tucur  puriptipis,  pachdchimashcanqui.
36 Miidanaynajta ricaycdmarpis, ushtucunépaj
camaripamashcanqui.  Jishyaptipis, carsilchu
wichgaraptipis, watucalldmashcanqui.»

37 «Chaura wiyacuj runacuna tapumanga:
<Tayta, ¢imaytaj yargaycajta ricar, jarallashcaj?
Yacunaycajta ricar, dimaytaj  upuchillash-
caj? 38 Jurpay-tucur puriptiqui, ¢imaytaj
pachéchillashcaj? =~ Miudanaynajta ricar, ¢imaytaj
camaripullashcaj? 39 Jishyaycaptiqui, carsil¢hu
wichgaraptiqui, ¢imaytaj watucullashcaj?» nir.
40 Canan sumaj tantiyacunquiman. Wiyacamaj
irménucunata  tarichir  yanapar, quiquita
yanapamashcanqui. Nuwa-janan paycunata
yanapashcanqui runa-masincuna mana alli
ricacaptinsi.

41 (Jinarcur mana wiyacujcunata chapata ru-
rar nishaj: Juyu runacuna, ricaytasi mana mu-
nallajchu. Ratataycaj ninaman jaycushayqui.
Mana ushyacaj ninata Tayta Diosninchi camar-
isha supay-masintincunapaj. 42 Yargaycaptisi,
mana jaramashcanquichu. Yacunaycaptisi, mana
upuchimashcanquichu. 43 Jurpay-tucur puriptisi,
mana pachdchimashcanquichu. Midanaynaj cay-
captisi, ushtucundpaj mana camaripamashcan-
quichu. Jishyaycaptisi, carsilchu wichgaraycaptisi,
mana watucamashcanquichu.

44 «Chaura mana wiyacujcunapis tapumanga:
<Tayta, yargaycajta, yacunaycajta, jurpay-
tucur puriycajta, mudanaynajta imaypis mana
ricashcajchu. Jishyaycashayquitapis, carsil¢hu

wicChgaraycashayquitapis mana musyashcdchu.
Ricar-imarga, yanapajmanmi caran.» 45 Nuwana
nishaj: <«Sumaj tantiyacunquiman. Wiyacamaj-
cunata mana alli ricashpayqui mana yanaparga,
nuwatapis mana yanapamashcanquichu.»

46 «Chaymi mana wiyacamajcuna imaycamanpis
Nacangapaj. Wiyacamajcunatam ichanga
maquin¢hu imaycamanpis Tayta Diosninchi
cawachinga.»

26

Jestista charinanpaj parlanacushan
San Marcos 14.1-2; San Lucas 22.1-2; San Juan
11.45-53

1'Willapécuriycur, purishijnincunallatana Jesus ni-
ran: 2 «Cananpita ishcay junajllata Pascua fi-
esta jallaycunga. Fiestachu Tayta Diosninchipa
cachan caycaptisi, runacuna charimanga ruschu
wafhiuchimdnanpaj.»

3 Chay junajcuna mayur clra Caifds mandaj
clra-masincunata, mayur runacunata, yachajcunata
wasinman jayachiran. 4 Parlanacur, llapan auni-
ran tumpayllapa Jesusta charircur wafiuchinanpaj.
5 Chaypis waquinga mana munaranchu: «Fi-

estathu ama wafiuchishunchu. Runacuna ticra-
paramashuwan» nir.

Jestista pirjtimita warmi jaycapushan
San Marcos 14.3-9; San Juan 12.1-8
6 Betania marcaman Chayar, Siménpa wasin¢hu
Jesus micupacuycaran. Simon jarachu jishyapita
allchacash captin: «jarachu Simo6n» nir ricsij.
7Micupacuycaptin, butilla pirjiimin aptash warmi

Chayaran. Chay pirjimi sumaj chaninyuj caran.
Butillata quicCharir, Jesispa umanman jaycapuri-
ran.

8 ]esuspa purishijnincunana  ullgucécuran:
«¢Imapdraj pirjumita usuchisha? 9 Ama usuch-
inmanchu caran. Manchéga pishipacujcunata
aypunanpaj ¢hanin¢hu ranticunman caran» nir.

10 Jesusmi ichanga niran: «Ama rimapaychu.
Cay warmi llaquipdmar, allita rurasha.
11 Pishipacujcunata imaypis ricanquipaj.
Nuwatam ichanga waran-waran mana ricaman-
quipdnachu. 12 Chaymi cay warmi allita rurasha.
Cawaycaptilla, pampamaénanpaj armachimasha.
13 Sumaj tantiyacunquiman. May-chaychtpis
Tayta Diosninchipa alli willacuyninta willapécur,
cay warmi allita rurashantapis willacunga. Mana
jungacangachu.»

Judas Iscariote Jesusta ticrapushan
San Marcos 14.10-11; San Lucas 22.3-6
14" Chay junajlla ]udas Iscariote Jesuspa
purishijnin caycarsi, mayur ciiracunaman aywaran.

15 Chayarcur niran: «jeststa charishipti, ¢imatataj
jumanquiman?» Paycunana quimsa ¢hunca (30)
jillayta yupapuran. 16 Chay junajpita-pacha
charij-charijllana Judas caycaran maychupis
Jesusta charinanpaj.

Purishijnincunawan ~ Pascua  micuyta  Jesus
micushan
San Marcos 14.12-25; San Lucas 22.7-23; San
Juan 13.21-30; 1 Corintios 11.23-26
17Pascua fiesta jallariran. Chay fiestac¢hu Israel
runacuna libadiiraynaj tantata micuj. Acrashan



SAN MATEO 26:18 CXX SAN MATEO 26:26

cashnitapis pishtaj. Chay junaj purishijnincuna
Jestista tapuran:  «Tayta, ¢mayChltaj Pascua
micuyta camaricamushaj?» nir. 18 Jesdsna
niran: «Jerusalén marcaman fiaupay. Juc runapa
wasinman Chayar, ninqui: <Tayta Jesus cachamasha.
Warasi-chicasi wafiucunganash. ¢MayChuitashi wasi
jdcuycan purishijnincunallawan Pascua micuyta
micunanpaj?» »

19 Purishijnincunana &nir marcaman c¢hayar,
Jesuspa shiminman-tupu llapantapis tariran.
Chaylla¢hu Pascua micuyta camaricuran.

20 Chacas-chacasna  ¢hunca  ishcaywan
purishijnincunawan micunanpaj Jesus jamacuy-
curan. 21 Micurcaycashan¢hu niran: «Sumaj
tantiyacunquiman. Mayganiquipis ticrapamar,
wafluyman jitarpamanquipaj.» 22 Chaura
llaquicdcur, jucnin-jucninpis Jesusta tapuran:
«Tayta, ¢nuwachuraj? ¢{Nuwachuraj?» nir.

23 Jestsna niran: «Nuwanchiwan iwal micujmi
wafluyman jitarpamanga. 24 Tayta Diosninchi
cachamasha. Quiquin camacéchiptin, wafiuyman
Chayashaj shimin charcucé@nanpa;. Jitarpamaj
runam ichanga juyupa fiacanga. Ama
yurinmanpishchu caran.»

25 Wafiuyman jitarpuyta yarpaj Judaspis niran:
«Tayta, ¢nuwachuraj?»  Jesusna niran: «Shimil-
layquipita musya.»

26 Micurcaycashan¢hu tantata aptacurcur,
Jesus niran: «Taytallau Tayta, ima allish
tarichilldmashcanqui.» Jinarcur tantata paquircur-
paquircur, purishijnincunata aypuran: «Catay.
Micupacuy. Cay tanta quiquimi cayca» nir.

27 Chaypita binuyuj clipata aptacurcur, niran:
«Taytallau Tayta, ima allish tarichilldmashcanqui.»
Jinarcur purishijnincunata aypuran: «Cayllapita
llapaniqui upuchinacuy. 28 Cay binu yawarnimi.
Washénaj-raycur wafiuyman Chayapti, yawarni
jichanga. Yawarniwanraj parlanacushanta Tayta
Diosninchi ¢harcucaycdchin. Pi-maypa juchantapis
jungaycur, alli  fawinpana  ricashunqui.
29 Sumaj tantiyacunquiman. Cananpita binuta
mana upushénachu. Llapanchita Papénipa
maquinman jishpichimaptinchiraj, = mushuj
binuta upushunpaj.»

Pedro wasguinanta Jesus musyachicushan

San Marcos 14.26-31; San Lucas 22.31-34; San
Juan 13.36-38

30 Micupacuyta ushyariycur, Tayta Diosnin-
chita alliman c¢hurashpan cantarir, Ulibus punta-
man aywacariran.

31 Chayc¢hlina purishijnincunata Jesds niran:
«Canan pagas llapaniqui jaguiraycamanquipaj.
Mana yupachicamanquipénachu. Tayta
Diosninchipa shiminpis nin:

«Uysha michijta wafiuchishaj.
Wartiuycachipti, uyshancuna mashtaypa-mashtar
aywacunga.”™

32 «Cawarircamurmi ichanga Galilea marcaman
Naupashaj.»

33 Pedruna niran: «Llapan jaguirishuptiquipis,
mana imaysi jaguirishayquipéchu.»

34 Jesusna niran: «Pedro, sumaj tantiyacun-
quiman. Canan chacayllasi wasguimanquipaj.

* 26:31 Zacarias 13.7.

Mana ricsij tucumanquipdchu. Gallu manaraj can-
taptillansi, quimsa cutiparaj wasguimanquipaj.»

35 Pedruna niran: «Mana  imaypis
wasguishayquichu. Ishcaninchitapis jina
wafhuchimdshun.» Llapan purishijnincunapis Pedro-
jina niran: «Mana wasguishayquichu.»

Getsemandi chacraChu Jests mafiacushan

San Marcos 14.32—42; San Lucas 22.39—46

36 Chaypita «Getsemani» nishan ¢hacraman
purishijnincunawan Jesus aywaran. Chayar, niran:
«Washanijchu Tayta Diosninchita mafiacushdcaman
cayllachu jamapériy.»

37 Chaynuy nir Pedrutawan Zebedeupa
ishcay wamrantapis pusharan. Paycunapa
ricay fawinChu jatunpa llaquicuran. Shungun
ishquicécuptin, niran: 38 «Llaquicuy juyupa
Chayapamasha.  Wafiuy jand¢hlina.  Yanagay-
calldmay, ari. Wardshimay.»

39 Jinarcur carushman aywarcur pacha-
caman jungurpacuycur, Jesds mafacuran:
«Papd, camacaptin, shuyardmaj facay ama
Chayapamanmanchu. Jishpiyta munaptisi, shungi
munashan ama camacéchunchu. Manchéga
munashayquinuylla llapanpis cayculldchun» nir.

40 Cutircur, quimsaj purishijnincunata
pufiuycajta tariran. Chaymi Pedruta niran:
«¢Puflucuycanquichu? ¢Manachu juc Urallasi
yanagamanqui? 41 Ricchay-llapa. Mana
wasguiménayquipaj Tayta Diosninchita mafacériy.
Allita yarparsi, ushyacajllam carcaycanqui.»

42 Jinarcur yapay Tayta Diosninchita mafiacuj
aywacuran: «Papdllau Papd, flacand camacaptin,
munashayquinuylla jina fiacashdpis» nir.

43 Yapay purishijnincunaman cutircur,
pufiucashta tariran. Wafiuypa pufiunay chariptin,
pufiucurcaycaran.

44 Chaura pufiuycajta jaguiycur yapay Tayta
Diosninchita mafiacuj aywacuran. Mafacushan-
jinalla quimsa cutipa mafiacuran.

45 Yapay purishijnincunaman cutircur, niran:
«¢PufiurcaycanquiChim? ¢Jitarpaycanqui¢him? Juyu
runacuna cChayamushana.,  Tayta Diosninchipa
cachan caycaptisi, charimanga. 46 Jataripacuyna.
Wafiuyman jitarpamaj runa jananchichinam.
Aywapushun.»

Jeststa risu charishan

San Marcos 14.43-50; San Lucas 22.47-53; San
Juan 18.2-11

47 Jesus rimaycaptillan, purishijnin cashpansi
Judas Chayapuran. Mayur curacunawan mayur
runacuna cachaptin, chay-chicaj runa aywaran
jirunwan-caman, tucsicunanwan-caman.

48 Judas mayna nish caran: «Macallarcushd runa
Jesusmi canga. Mana cacharillar, charicurcunqui»
nir.

49 Chaymi juclla Jesusta macallarcur, wama-
yaran: «Taytallau tayta» nir.

50 Jesusna niran: «Wawallau, yarpashayquita
juclla ruray.» Chaynuy niptin, Jesusta chari-

carciriran. o ) .
>1 Chaura Jesuspa juc purishijninna cuchillunta

jurgurir, mayur clrapa uywayninpa rinrinta
rugupariran.

52 Jesusna niran: «Cuchilluta ¢huraycuy. Ama
jugariychu. Cuchilluta jugarijcuna cuchilluwan
tucsish wafiunga. 53 Papénita mafacupti,
washdmananpaj ¢hunca ishcaywan (20) batallun
anjilcunatapis juclla cacharamunman. 54 Chaypis
mana mafacushdchu. Jina wafiuchimachun Tayta
Diosninchipa unay willacujnincunapa shimin
Charcucdnanpaj.»

55 Llapan runatana Jesus niran: «/lmatataj

yarpanqui? ¢Suwa cashétachu? ¢Imanirtaj
jiruyquiwan-jiruyquiwan, cuchilluyquiwan-
cuchilluyquiwan shamushcanqui? Waran-
waran Tayta Diosninchipa wasinchu
tantiyachicuycajta ricamashcanqui. ¢Imanirtaj
mana charimashcanquichu? 56 Ichanga

Tayta Diosninchipa shimin c¢harcucdnanpami
charimashcanqui. Unay willacujcuna llapanta
musyachicuran.»

Niycaptillan, purishijnincunajishpicériran. Japal-
lantana Jesusta jaguiycéariran.

Mayur Israel runacunapa sisyunninman Jeststa
apashan
San Marcos 14.53-65, San Lucas 22.54-55, 63—
71;San Juan 18.12-14, 19-24
57 Charijcunana Jesusta aparan mayur CcCiira
Caifdspa wasinman. Chayc¢hu Moiséspa shiminta
yachajcunawan mayur runacuna shuntacaran.

58 Jesuspa caru jipallanta aywar, sawan ruri-
caman Pedro yaycuran. Ruric¢hu Jesds imaman
Chayanantapis ricananpaj Tayta Diosninchipa was-
inta tpajcunawan jamacuycaran.

59 Wasi rurichu mayur ciiracunawan llapan
mayur Israel runacuna tumpajcunata
ashircaycaran Jesusta wafiuchinanpaj. 60 Ichanga
mana tariranchu. Imata tumparpis, juchanta
mana tariranchu. Mayllantana ishcaj runa niran:
61 «Chay runash nisha: <Tayta Diosninchipa
wasinta juchurachiman. Jinarcur, quimsa
junajllachu jatarachiman.> »

62 Chaynuy tumpaptin mayur ciira jatarcur,
Jesusta tapuran: «¢Manachu rimacunqui? ¢Rasun-
pachu rimashcanqui?»

63 Chaynuy tapuptinsi, Jesis mana rimacu-
ranchu. Chaura mayur clira niran: «Cawaj Tayta
Diosninchiparicay flawinchu caycanchi. Ma, willa-
may. ¢Tayta Diosninchipa Wawanchu canqui?
¢CaChamushan Washécujchu canqui?»

64 Jesisna niran: «Rimashcanquinam. Chaypis
Tayta Diosninchipa cachan cashpa willashayqui:
«Cananpita mandashindpaj Munayniyuj Tayta
Diosninchipa diricha-caj lddunc¢hu jamashaj.
Pucutay jananchu cutiycdmujta ricamanquipaj.»
»

65 Chaura mayur cura ullgucécuran.
Midanantapis rachir ushyarir japariran: «Quiquin
Tayta Diosninchita apériycan. Shiminpita
wiyashcanchi. Tistiguta mana ashishunnachu.
66 Waquinniqui, imanachu rimacunqui?» Chaynuy
tapuptin, llapan runa juc shimilla niran:

«Wafiuchicachun.» )
67 Waquin runa Jesusta tuwapur ushyaran.

Waquinna lajyar ushyaran. Waquinna maga-

* 26:64 Daniel 7.13.

ran: 68 «¢Pitaj lajyashcashunqui? Tayta Diosninchi
cachamushan Washécuj caycar, ma, willamay» nir.

Jeststa Pedro wasguishan

San Marcos 14.66-72; San Lucas 22.56-62; San
Juan 18.15-18, 25-27

69 Pedro sawanc¢hu jamaraycaptin, ciirapa uy-
waynin jipash aywarcur, niran: «Galilea runa
Jesuswan purishcanqui, ¢au?» 70 Pedrum ichanga
llapanpa flaupanChu wasguiran: «Mana. Imatash
rimacullanquipis» nir.

71 Chaynuy nir sawan wajtapa llucshicuran.
Cirapa juc-caj uywaynin jipashna Pedruta ricar,
llapan runata willaran: «Cay runa Nazaret marca
Jesuspa purishijnin» nir.

72 Pedruna niran: «Mana. Jesus pi cashan-
tapis mana musydchu. Tayta Diosninchipa ricay
AawinChu rimayca.»

73 Mayllanta jinan runacunana Pedruta niran:
«Galilearuna canqui, (au? Rimacuynillayqui musy-
achicuycan.»

74 Chaura Pedro ullgucicuran: «Chay runata
mana ricsichu. ¢Piraj cacullanpis? Llullacuptiga,
jina Tayta Diosninchi facaycachimachun» nir. Ri-
maycaptillan, gallu cantariycuran.

75 Chayraj Pedro yarpériran: «Mana Tricsij
tucumanquipdchu. Géllu manaraj cantaptillansi,
quimsa cutipa wasguimanquipaj» nishanta.
Jesuspa shiminta yarpdrir wajtaman llucshiycur,
llaquicuywan juyupa wagaran.

27

Mandaj Pilatupa dispdchunman Jesusta apashan

San Marcos 15.1; San Lucas 23.1-2; San Juan
18.28-32

1 Pacha wararcuptin, mayur ciliracunawan
mayur runacuna yapay jutucaran. Sisyunchu
Jesusta imanuypa wafiuchinanpaj parlanacdriran.
2 Jinarcur Jesusta sumaj watacurcur, mandaj
Pilatupa dispdchunman aparan.

Judas Iscariote warushan

3 Jestus wafiuyman Chayananta  musyar,
chigaypa Judas llaquicuran. Chaymi wafiuyman
jitarpushanpita wanacuran. Quimsa ¢hunca (30)
jillayta Chasquishantapis mayur clracunatawan
mayur runacunata cutiycachiran: 4 «Tayta
Diosninchipa ricay fiawin¢hu juchata aparicushca.
Jesis mana juchacush caycaptinsi, wafiuyman
jitarpushcéd» nir.  Paycunana niran: «Mana
imandmanpishchu. Quiquiquipitana.» 5 Chaura
jillay Chasquishantapis Tayta Diosninchipa wasin
ruriman machirir aywacuran. Carushta
aywaycur, maticuriran.

6 Mayur clracunana jillayta shuntarcur,
parlanacériran: «Cay jillayta Tayta Diosninchita
jarashan  cuyachicuyninwan  mana  tal-
luchishuwanchu. Wafiuchicuj runapa jillayninta
mana C¢hasquishuwanchu» nir. 7 Parlanacuriycur,
jdpa runacuna pampacunanpaj ¢hacrata rantiran.
Chay Chacrapa jutin caran: «Allpa manca pampa.»
8 Canancamanpis chay Chacrata ricsin: «Yawar
pampa» nir. 9 Llapanpis camacaran willacuj

Jeremiaspa shimin Charcucdnanpaj. Payga unayna

niran:
«Waquin Israel runacunapa shiminta Ccharcur,

runata wafiuchishanpita quimsa ¢hunca (30)
jillayta juturan.

10 Chay jillayllawan <Allpa manca pampa> nis-
hanta rantiran.

Tayta Diosninchipa shiminpita llapanpis
camacaran.»”

Jesusta mandaj Pilato tapupashan
San Marcos 15.2-5; San Lucas 23.3-5; San Juan
18.33-38
11 Dispdchuman c¢hayachiptin, mandaj Pilato

Jesusta tapuran: «¢Rasunpachu Israel runacunapa
mandajnin canqui?» nir. Jesusna niran:
«Quiquiquim rimashcanqui.»

12 Mayur ciiracunawan mayur runacunana
tucuy-tucuypita Jesusta tumparan. Jestsmi
ichanga mana rimacuranchu. 13 Chaura mandaj
Pilato Jesusta tapuran: «Ima-imata nishuptiquipis,
¢manachu rimacunqui?» nir. 14 Jesusmi ichanga
imatapis mana rimacuranchu. Chaymi mandaj
Pilato mancharicacuran.

Jesusta rus¢hu waftuchinanpaj aunishan

San Marcos 15.6-20; San Lucas 23.13-25; San
Juan 18.38-19.16

15 Pascua fiestachu runacuna mafacuptin,
watan-watan mandaj Pilato juc risuta cacharij.
16 Chay wichan juyu runa Barrabas risu
wicChgaraycaran. Juyu cashanta llapan runa
musyaran. 17Chaymi mandaj Pilato llapan runata

* 27:10 Zacarias 11.12-13.



SAN MATEO 27:18 CXXix SAN MATEO 27:26

tapuran: «;Maygantataj cacharishaj: Barrabastachu,
Washdécuj> ricsishan Jesustachu?» nir. 18 Jesusta
chiquir mayur runacuna apapushanta mandaj
Pilato mayna musyaycaran.

19 Dispdchuchu caycaptillan, mandaj Pilatuta
warmin willachiran: «Chay runa juchata mana
aparicushachu. Imatapis ama ruraychu. Chacay
chiquita suyfiushcéd» nir.

20 Chaycaman mayur ciiracunawan mayur Israel
runacuna llapan runata shimiyaran: «Barrabdsta
cacChariy. Jesusta wafiuycachiy» nir mafiacarinanpaj.
21Chaymimandaj Pilato: «¢Mayganta caCharindtataj
munanqui?» nir tapuptin, runacuna: «Barrabdsta
cachariy» nir mafiacuran. 22 Mafiacuptin, mandaj
Pilato tapuran: « <Washicuj> ricsishan Jesusta,
¢imandshétaj?» nir. Runacunana llapallan
japariypa niran: «Rus¢hu  wafiuchicachun.»
23 Mandaj Pilatuna yapay tapuran: «/Imachiitaj
juchata aparicusha?» Runacunana sumaj
japariran: « Rus¢hu wafiuchicachun.»

24 Runacuna sumaj ullgucarcériptin, ima ru-
raytapis mandaj Pilato mana camadpacurannachu.
Chaymi llapan ricay maquinta yacuwan awicu-
ran: «Cay runata wafuchiptin, nuwapa jucha
mana cangachu. Munashayquita imatapis ma4,
ruracdriy» nir. 25 Chaura llapan runa niran: «Cay
runa wahuchishanpita nuwacunana, wamracuna
juchata aparicushaj.»

26 Chaymi mandaj Pilato Barrabdsta
cachariycuran. Jesustam ichanga sumaj
wascachiriycur,  murucuncunata inchigaran
rus¢hu wafiuchinanpaj.

27 Murucucuna mandajninpa sawanninman
Jesusta yaycuchiran. Jinarcur llapan murucu-

masincunata shuntachiran. 28 TJalapachar,
Jesusta ushyaran. Asipdnan cashpan mandajpa
puca jacunta jacuparan. 29 Umanmanpis

curlinata jatiparan, ichanga cashata pilltarcullar.
Diricha-caj maquinmanpis shugush garutillata
aptaparan. Jinarcur fiaupanman jungurpacaycarir
ashllir ushyaran. Alliman C¢huraj-tucuran: «Israel
runacunapa mandajnin alli ricash caycullachun»
nir. 30 Jananmanpis tuwapur ushyaran.
Shugushwan umanc¢hu wirur ushyaran.

31 Pampaman C¢hurariycur, puca jacunta
jichuriran.  Quiquinpa mudananta ushtuparcur,
rus¢hu wafiuchinanpaj aparan.

Jestusta rus¢hu waftuchishan

San Marcos 15.21-32; San Lucas 23.26—43; San
Juan 19.17-27

32 Jesusta wafiuchinanpaj apaycashanc¢hu Cirene
marca Simonwan tincuran.  SimoOntana Jesus
apashan rusta apachiran.

33 Chayaran «GOlgota» nishan pachaman. Ri-
mayninc¢hu: «GOlgota» ninanta: «Calabira pata» nir
ricsin. 34 Usuncachicuj jampitawan binuta tallur-
cachir, Jesusta upuchiyta munaran. Malliycur,
mana upuranchu.

35 Rusman labaycur, murucucuna surtita jitaran

Jesuspa miidananta mayganinpis apacunanpaj.”

* 27:35 Waquin Biblia¢hu yapashpan nin: «Unay willacu-
jpa shimin c¢harcunanpaj surtitaraj jitaran mayganin apananpdpis.
Willacujga unayna niran: «Surtita jitarcurraj miudandta apanga. »
Salmo 22.18.

36 Jinarcur jamacuycur tdparan. 37 Imapita
waluchishanpis musyacdnanpaj rus jananman
isquirbiran: «Cayga Jesus, Israel runacunapa
mandajnin» nir.

38 Jesustawan ishcaj suwatapis iwal rusman
labaran: jucninta diricha-caj lddunman, jucninta
isquirda-caj ladunman.

39 Chay quinranpa purij runacuna Jesusta
pampaman Churaran. Ashllishpan umanta
awir 40 niran: «Tayta Diosninchipa wasinta
juChurachirshi, quimsa junajllata pirgaypa
jatarachinqui. Tayta Diosninchipa Wawan carga,
wafhuypita md, jishpiy. Ruspita md, yarpamuy»
nir.

41 Mayur clracunapis, mayur runacunapis,
Moiséspa  shiminta  yachajcunapis  Jesusta
pampaman churar, niran: 42 «Waquin runacunata
cawarachishash. Quiquinmi  ichanga
jishpiyta mana junchu. Israel runacunapa
mandajnin carga, ruspita ma, yarpamuchun.
Yarpamuptin, shiminta Chasquicushunchi.
43 Tayta Diosninchimanshi yupachicuran.
Tayta Diosninchipa Wawanmi c& nishash.
Tayta Diosninchi llaquipar, ma&, wafiuypita
jishpichichun.»

44 Ladunc¢hu labaraj suwacunapis Jesusta ashllir
ushyaran.

Jesus waftushan

San Marcos 15.33-41; San Lucas 23.44-49; San
Juan 19.28-30

45 Lasdiisipita mallwaycaman pacha
chacacédcuran. 46 Mallwayna Jesus japachacuran:

«Eli, Eli, ¢lama sabactani?» nir. Rimayninchu: «Eli,
Eli, ¢(lama sabactani?» ninanga: «Taytallau Tayta,
¢imanirtaj jaguiraycamashcanqui?» ninanmi.*

47 Japachacuptin, wiyajcuna niran:  «Ma,
wiyashun. Tayta Diosninchipa unay willacujnin
Eliastachim jayacuycan.» 4 Juc runana
juclla shigui binuman shaputa ushmarcachir
shugushman watarcur, Jesusta shuguchiyta

munaran. 499 Waquin runam ichanga
ricaparcaycaran: «Ama Yyanapaychu. Ma,
ricapéshun. Rasunpachush Elias shamunga

ruspita jishpichinanpaj» nir.

50Jesusmi ichanga sumaj japarir, wafiucdcuran.

51 Wafiucécuptin, Tayta Diosninchipa wasinc¢hu
chaparaj bayitapis janapita uraypa callacécuran.
52 Pachapis sicsicyacurcuran. Chagacunapis
shillicicuran. Michucunapis  quiChacécuran.
Tayta Diosninchita wiyacujcunaga wafiush
caycashanchisi  achcaj  cawaricarcamuran.
53 Cawarimur, pamparashan uchcupita llucshi-
ramuran. Paycunapis Jesus cawarimushanpita
Jerusalén marcaman aywaran. Achcaj runa
ricaran.

54 Pacha sicsicyaptin, Jesusta tdpaj capitanpis,
murucucunapis juyupa manchariran: «Cay runa
rasunpa Tayta Diosninchipa Wawan casha» nir.

55 Jesusta yanapar Galilea marcapita-pacha
aywashij warmicunapis carullapita ricapaycaran.
56 Ricapaycaran Magdalena marcapita Maria,
Santiagupawan Josépa maman Maria, Zebedeupa
warmin-ima.

* 27:46 Salmo 22.1.

Jestistapampashan

San Marcos 15.42—47; San Lucas 23.50-56; San
Juan 19.38—42

57 Pacha chacanaycaptin, mandaj Pilatuman
Arimatea marcapita José aywaran. Payga
puchuy-puchuy jananchu cawaj runa caran.
Jestswanpis purij. 58 Chayarcur, mandaj Pilatuta
niran: «jJesUsta pampachicushaj.» Mafiacuptin,
murucuncunata: «Apacuchun» nir auniran.

59 Chaura ayanta shuntaycur, tacshash
bayitawan José pituran. 60 Jinarcur quiquin
pampacunanpaj uchcuchishan chagaman pampay-
curan. Chayman pitapis mana pamparanréchu.
Puncuntapis jatun rumiwan chapachiran.
Nircur aywacuran. 61 Pamparaycaptin,
Magdalena marca Mariawan Josépa maman Maria
pamparashan fiaupan¢hu jamaraycaran.

62 Diyawarda tutana Pascua fiesta camaricuy
junaj ushyarcuptinna, mayur clracunawan
fariseucuna parlanacuriycur, mandaj Pilatuman
aywaran. 63 Chayar, niran: «Tayta, llulla
Jesus cawaycdllar niran: <«Quimsa junajpita
cawarimushaj.» 64 Chaymi pamparashanta
quimsa junajcaman tdpachiy. Manché
purishijnincuna ayanta suwacurunman. Jinarcur
runacunata willapanga: «Wafiushanpita Jesus

cawarimusha> nir. Chaynuy llullacuptin,
llapan shungunwanna runacuna c¢hasquicunga.»
65 Mandaj Pilatuna niran: «Murucucunaga

maquiquichiimi.  Jesus pamparashanta sumaj
tdpachun.» 66 Niptin, murucucunawan aywar,
Jesus pamparashanta chaparaj rumita chépaypa

chapaycuran. Murucucunatapis tdpananpaj
Churaran.

28

Jesus cawarimushanpita willacushan

SanMarcos 16.1-8; San Lucas 24.1-12; San Juan
20.1-10

1 Diyawarda ushyarcuptin dumingu
warariycaptillan, Magdalena marca Mariawan
juc-caj Maria Jesus pamparashanman aywaran.

2 Tlajpita pacha juyupa sicsicyacurcuran.
Janaj pachapitapis Tayta Diosninchipa anjilnin
Chayamuran.  Anjilna uchcu chaparaj rumita
witircachir, jananman jamacuycuran. 3 Payga
illagu-jina achic-achicyaran. Mudananpis rajupa-
niraj yuraj llutpi caran. 4 Tdpaj murucucunana
juyupa mancharicécuran. Wafiush-jina jitacicuran.

5 Warmicunatana anjil niran: «Ama
manchariychu. Rus¢hu wafiyj Jesusta
ashiycashayquita musyd. 6 Cay¢hu pampacush
carsi, mana cannachu. Shiminman-tupu
Tayta Diosninchi cawarachimusha. M4, aya
pamparashanta ricay. 7 Canan purishijnincunata
juclla willamuy. Cawarishantapis, Galilea
quinranman Naupaycashantapis willanqui.
Chay¢himi tincunquipaj. Imatapis ama
tapupamaynachu. Llapantana willashcaj.»

8 Warmicunana mancharir, pamparashanpita
aywacullaran. Chaypis shungun achicyacéacuptin,

juclla Jesuswan purij-masincunata willaj aywacu-
ran.

9 Aywarcaycaptin, Jesus ricaripuran: «¢Allillachu
caycanqui?» nir. Wamayaptin, Jesuspa Chaquinta

macallacurcur alliman ¢huraran. 10 Jestisna niran:
«Ama manchariychu. Purishimajnicunata willaray-
camuy. Galilea marcaman aywachun. Chaychiimi
tincushun.»

Murucucunata llullacachishan

11 Warmicuna aywacuriptin, pamparashanta
tdpaj murucucunapis waquinga marcaman
cuticuran. Mayur clracunata llapallanta
willaparan. 12 Chaura mayur ciiracunawan mayur
runacuna parlanacuran. Sumaj parlanacuriycur,
murucucunata achca jillayta  juycuran:
13 «Pitapis willanqui: «Nuwacuna pufiuycapti
purishijnincuna chacaypa sharcamur, Jesuspa
ayanta suwapaycamasha> nir. 14 Mandaj Pilato
mayaptin, parlapushayqui mana imamanpis
Chayanayquipaj. Mana wascashunayquipaj
amachashaj» nir. 15 Chaura murucucuna jillayta
Chasquicurcuran. Mayur runacuna yachachishallanta
runacunata willaparan. Rimashanga Israel
runacunapa yarpayninchu canancamanpis
jinalla cacun.

Purishijnincunata Jesus cachacushan

San Marcos 16.14-18; San Lucas 24.36—49; San
Juan 20.19-23

16 Chaura Galilea quinranman Jesus ricsichis-
han puntachu tincunanpaj chunca jucwan (11)
purishijnincuna aywaran. 17 Jesusta ricar waquin
tantiyayta mana camadpacursi, llapallan alliman
Churaran. Waquincunam ichanga llutdpacuycaran.

18 Paycunawan juturar, Jesus niran:
«Janaj pachatapis, cay pachatapis maquiman
Tayta Diosninchi churasha. 19 Cananga

jamcunapis chay-tucuyman aywanquiman. May
marcachupis shimita willapdcunqui. Shimita
wiyacujcunata Tayta Diosninchipa jutinchuy,
Wawanpa jutinchu, Espiritu Santupa jutinc¢hu
ushyachinqui. 20 Wiyacunanpaj ima-imata
willapashétapis llapanta tantiyachinqui. Cay
pacha ushyacénancaman ricaycdshayqui.»

